
دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٧٥

حیزبی دێموكراتی كوردستانی ئێران بڵاوی دەکاتەوە

لە ٣٥ ساڵەی تێرۆری ڤییەندا، دەنگی خەباتی شار و شەقامی کوردستان:

ئەمڕۆ ١٣ی جوولای، ٣٥ـەمین ساڵڕۆژی شەهیدبوونی دوکتور قاسملوو و هاوڕێیانی، 
عەبدوڵڵا قادری ئازەر و دوکتور فازڵ ڕەسووڵە. لەم بۆنەدا، جارێکی دیکە ئەمەگناسیمان 
بۆ گیانی پاکی شەهیدانی ڤییەن دووپات دەکەینەوە. نەفرەت و شەرمەزاری بۆ ڕێژیمی 

تێرۆریستی کۆماری ئیسلامیی ئێران.
٣٥ساڵ پێش ئێستا و لە ڕۆژی ٢٢ی پووشپەڕی ١٣٦٨ی هەتاویدا، بەرانبەر به ١٣ی 
ژووئیەی ١٩٨٩ی زایینی، دوکتور عەبدولڕەحمان قاسملوو، یەکێک لە ڕێبەرانی ناوداری 
بزووتنەوەی سیاسیی کورد و سکرتێری گشتیی حیزبی دێموکراتی کوردستانی ئیران، 
له سەر مێزی وتووێژ لەلایەن دیپلۆمات تیرۆریستەکانی کۆماری ئیسلامیی ئێرانەوە لە 
ڤییەنی پێتەختی وڵاتی ئۆتریش هاوڕێ لەگەڵ دوو کەس لە هاوڕێیانی، بەر دەستڕێژ 
دران و تیرۆر کران. تێرۆری دەوڵەتیی دوکتور قاسملوو بە دەستی کۆماری ئیسلامیی 

ئێران، لەو ڕووداوانەیە کە بە تێپەڕینی ساڵەکان هەروا زیاتر ئاوڕی لێ دەدرێتەوە و سەرەڕای ئاخاوتنی دەیان کەسایەتی 
لەسەر دۆسیەی دوکتور قاسملوو لەم دواییانەدا ڕێکخراوی ئاشتی داواکاریی خۆی بۆ وەگەڕخستنەوەی دۆسییەی تێرۆری 

دوکتور قاسملوو بە کۆکردنەوەی زیاتر لە ٣ هەزار واژۆ، پێشکەشی پارلەمانی سویس کرد.

مستەفا هیجری: قاسملوو لە ڕێبازیدا زیندوە

قاسملوو، قاسملوو! ڕێگات درێژەی هەیە

کوردستان سیاسیتر و مافویستتر

 لە ناوچەکانی دیکەی ئێرانە

٤٥٧٨١٠

ئاسۆ میناڕەزا دانشجووناسر باباخانیحەسەن ساڵح‌زادەمستەفا مەولوودی

هێزی هەڵبژاردن لە 

کۆمەڵگەی دێموکراتیکدا

چەمکی سەربەخۆییخوازی 

لە ئەندیشەی د. قاسملوودا

سۆسیالیزم بۆ نیشتمان، یان 

نیشتمان بۆ سۆسیالیزم!

هاوار هەر 

هاواری قاسملوویە

هەڵبژاردنەکانی  دوای  حەوتوویەی  دوو  ئەم  ڕەفتارەکانی  و  لێدوان 
ئەوەی  لەجیاتی  پزشکیان  مەسعوودی  دەڵێ  پێمان  نوێ  سەرکۆماری 
باس لە ئاڵوگۆڕ و گۆڕینی دۆخی خەڵک و وڵات بکا، زیاتر هەوڵ دەدا 
گوێڕایەڵیی خۆی بۆ عەلی خامنەیی بسەلمێنێ. ئەو پێش هەڵبژاردنەکان و 
لە کاتی وتار و مونازرەکاندا بەردەوام پاساوی بۆ کردەوەکانی خامنەیی 
سەرکەوتندا  ئەگەری  لە  ناوبراو  بۆ  خۆی  گوێڕایەڵیی  و  دەهێنایەوە 
لە  لە سەرگۆڕی خومەینی و  دووپات دەکــردەوە. دوای هەڵبژاردنیش 
وتارەکەیدا گوتی ئەگەر ڕێبەر نەبایە ناوی ئەو لە سندووقەکان نەدەهاتە 
دەرێ. دواتریش کۆنفرانسی ڕۆژنامەوانی و چاوپێکەوتنی خۆی لەگەڵ 

میدیاکانی لەبەر چاوپێکەتن و دیدار لەگەڵ خامنەیی هەڵوەشاندەوە.
نەهێشتنی فیلترینگ یەکێک لەو بابەتانە بوو کە لە کاتی هەڵبژاردنەکاندا 
لە لایەن کاندیداکان و یەک لەوان پزشکیانەوە باسی لێوە دەکرا. پزشکیان 
دەیگوت ئەگەر ببێتە سەرکۆمار فیلترینگ لا دەبا، کەچی هەر چەند ڕۆژ 
دوای هەڵبژاردن یەکێک لە ڕاوێژکارانی ناوبراو ڕایگەیاند پزشکیان قەت 
ڕاستەوخۆی  پێوەندی  کە  دیکە  گرینگی  بابەتێکی  نەداوە!  وای  بەڵێنیی 
بە چارەنووسی خەڵکی ئێران و  سیاسەتی نێودەوڵەتیی ئێرانەوە هەیە، 
بابەتی پشتیوانی و تەیارکردنی گرووپە نیابەتییەکانی کۆماری ئیسلامی 
حەماس  بەرچاوترینیان  کە  گرووپانە  ئەم  دەوروبــەردایــە.  وڵاتانی  لە 
گرووپە  و  یەمەن  حووسیەکانی  لوبنان،  حیزبوڵڵای  و  فەلستین  لە 

چێشتی خۆش لە ئەنگۆرێ‌را دیارە*

هەمیشە قاسملوو
قاسملوو لە هەموو مەتەرێزێکدا

بە  و  ئێرانەوە  لایــەن  لە  و  عێراقن  و  سووریە  لە  جۆربەجۆرەکانی 
سامانی گشتیی ئەو وڵاتە کۆک وپۆشتە و تەیار دەکرێن و، لە ڕاستیدا 
کۆماری  ئێرانن.  خەڵکی  سەر  بارگرانیەکانی  سەرەکیترین  لە  یەکێک 
ئیسلامی لە جیاتی ئەوەی ئەو پارەیە بۆ خەڵکی خۆی و ئاوەدانی وڵات 
خەرج بکا، بە لێشاو بۆ ئەو گرووپانەی دەنێرێ و لەو ڕێگایەشەوە 
دەستێوەردانی ڕاستەوخۆ لە کاروباری ئەو وڵاتانەدا دەکا. لە لایەکی 
سەرەکیترین  لــە  یەکێک  نێودەوڵەتییەوە  ڕوانــگــەی  لــە  دیــکــەشــەوە 
کێشەکانی کۆماری ئیسلامی لە گەڵ دنیا، تێکدانی ئاسایشی ناوچەکە 
لە ڕێگای ئەم گرووپانەوەیە. بەڵام پزشكیان ڕایگەیاند کە سیاسەتی 
دەوڵەتەکەی ئەو لەهەمبەر بەرەی بەناو مقاومەت بە هەمان ڕێچکەی 

پێشوودا دەڕوات. 
ئەمە و چەند  دیــارە«.  ئەنگۆرێ ڕا  لە  دەڵێ »چێشتی خۆش  کورد 
بابەتێکی دیکە کە لەم ڕۆژانە و لە زمانی سەرکۆماری تازەوە باس 
دەکرێن پێمان دەڵێ کە خەریکە دەمامکەکان لە ڕوخساری پزشکیانیش 
پشتڕاست  بــۆچــوونــەی  ئــەو  دیــکــەش  و جارێکی  خـــوارێ  دەکــەونــە 
کردەوە کە هەتا کۆماری ئیسلامیی ئێران مابێت هیچ ئاڵوگۆڕێک بە 

بەرژەوەندیی خەڵکی ئەم وڵاتەدا ڕوو نادات.
* هەموو ئەو وتارەی مەنسوور مروەتی بەو ناونیشانە لە ماڵپەڕی 

»کوردستان میدیا www.kurdistanmedia.com«دا بخوێنەوە.

عەلی بداغی 
٣٥ ساڵ لە تێرۆری د. عەبدولڕەحمان قاسملوو، سکرتێری 
تێ پەڕی  ئێران  کوردستانی  دێموکراتی  حیزبی  پێشووتری 
و  قوتابییان  نەتەوەیی  و  سیاسی  خەباتی  هێشتا  ئەگەرچی 
هاوسەنگەرانی د. قاسملوو بە دوا مەنزڵی خۆی نەگەیشتووە، 
نەتەوەیی  ڕێبەری  کەم  بڵێین  دەتوانین  دڵقایمییەوە  بە  بەڵام 
هیندەی قاسملوو لە یاد و بیرەوەریی گەلەکەیاندا بە زیندوویی 
نەتەوەکەی  لای  ئــەوەی  هەر  نەک  قاسملوو  د.  نــاوی  مــاوە. 
و  کار  کارنامەی  و  نــاوە  ئەو  بەڵکوو  مــاوەتــەوە،  نەمری  بە 
تێکۆشانی ئەو ڕێبەرە ناسێنەری سەرەکیی مێژووی خەبات و 

خوێنی کورد لەلای بیانییەکانیشە.
د. قاسملوو سەرەڕای ئەوەیکە رێبەرێکی هەڵکەوتەی خەباتی 
هاوچەرخی کورد لە چوارچێوەی بزووتنەوەی رزگاریخوازانە 
بوو،  کوردستاندا  ڕۆژهەڵاتی  لە  کورد  میللی-دێموکراتیکی  و 
لەهەمان کاتدا تیۆریسییەنێکی شارەزای گۆڕەپانی سیاسییش 
بوو کە تەئسیر و کاریگەریی ئەندێشەکانی زۆر زوو سنووری 
رۆژهەڵاتی کوردستانی تێپەڕاند و نەتەنیا هەر لە پارچەکانی 
دیکەی کوردستاندا بەڵکوو لە ئاستێکی بەرینی نێونەتەوەییدا 

درێژە لە ل ٤درەوشایەوە. بەجۆرێک کە تا ئێستا ... 

قاسملوو، هێمای پڕشنگداری نەتەوەیی و خەباتگێڕیی ڕۆژهەڵاتی کوردستان

خالید عەزیزی لە پێرلاشێز:
دەوڵەتە  دەریخست  دیکەش  جارێکی  قاسملوو  د.  تێرۆری 
مەرکەزییەکان ئەگەر بە لە سێدارەدانی پێشەوا قازی محەممەد 
پێیان وابوو بیرۆکەی کۆمار لەبەین دەچێ و حیزبی دێموکرات 
ــووە و  ب زیــنــدوو  ــەڵام دواتــر حیزبی دێموکرات  ب دەفــەوتــێ، 
درێژەی بە چالاکی و ڕەساڵەتی مێژوویی خۆی دا کە بەشێکی 
ئاکامی کار و تێکۆشان و بەرهەمی خۆماندووکردنی ڕێبەرمان 
دوکتور عەبدولڕەحمانی قاسملوو بوو. د. قاسملوو حیزبایەتیی 
لەڕاستیدا  قاسملوو  دوکتور  تێرۆرکردنی  بۆیە  کرد،  نەهادینە 

بچۆ لاپەڕە ٣نەیتوانی ئەو جووڵانەوەیە بوەستێنێ. 

شانازی بە ئەندێشە و باوەڕەکانی دوکتور 
قاسملوو دەکەین و وەک چرای ڕێگەی 
تێکۆشانمان، ڕووناکییان لێ وەردەگرین

ناوەندی بەڕێوەبەریی حیزب:

بچۆ لاپەڕە ٢

تێکۆشان بۆ مافە نەتەوەییەکانیاندا خاوەنی 
لەمەش  بــوون؛ جگە  ــژ  ڕابــردوویــەکــی درێ
سەرانسەریی  ڕاپەڕینەکانی  لە  شێلگیرانە 
قوربانییان  و  بوون  بەشدار  ساڵی ١٣٥٧دا 
ــە لـــەم نــێــوەدا بۆ  دابــــوو. شــانــازیــیــەک ک
ــەوە،  ــت د.قــاســمــلــوو و حــیــزبــەکــەی دەگــەڕێ
بەئەستۆگرتنی زۆرترین ڕۆڵ لە ڕێکخستنی 
بەرانبەر  کــوردســتــان  خەڵکی  خــۆڕاگــریــی 
و  ــەلایــەک  ل تـــازە  ڕێــژیــمــی  لەشکرکێشیی 
نەتەوەیی  نێوەرۆکی  بەرجەستەکردنەوەی 
و دێموکراتیک لە خۆڕاگری و بزووتنەوەی 
بــوو.  کــوردســتــانــدا  خەڵکی  مــافــخــوازانــەی 
مافە  لەسەر  پێداگری  وێــڕای  قاسملوو  د. 
دیکەی  نەتەوەکانی  و  کورد  نەتەوەییەکانی 
ئێران، خوازیاری سیستەمێکی دێموکراتێک 
ــێـــران و ئــازادیــیــە  ــەڕێـــوەبـــردنـــی ئـ بـــۆ بـ
دێموکراتییەکان و، داواکاری ژیانی ئازادانە 
هەر  بەڕاشکاوی  بــوو؛  هاونیشتمانان  بۆ 
و  دەکــردەوە  ڕەت  دیکتاتۆرییەکی  چەشنە 
بەرگریی لە پلۆرالیزمی سیاسی، فرەحیزبی 

و فرەدەنگی دەکرد. 
ــاو و  ن سێهەم هــۆکــاری بــەرزمــانــەوەی 
و  نەتەوەکەی  لەنێو  قاسملوو  دکتور  یادی 
ڕوانگە  بە  پێوەندیی  ئێراندا،  ئازادیخوازانی 
ڕێبەرە  ئــەو  واقیعبینانەکانی  بۆچوونە  و 
نێو  جۆراوجۆرییەکانی  پێکەوەژیانی  بۆ 
کورد  بزووتنەوەی  هاوپێوەندیی  و  ئێران 
لــە پــارچــەکــانــی کــوردســتــانــی دابــەشــکــراو 
ئایدۆلۆژیا  هــەر  دژی  قاسملوو  د.  بــوو. 
بە  تەنیا  ئێران  کە  بوو  باوەڕێک  و  بیر  و 
و  بزانێت  ئایین  یەک  و  نەتەوە  یەک  مڵکی 
هاونیشتمانیی  سەر  بە  وڵاتــە  ئەو  خەڵکی 
دابــەش  سێدا  پلە  و  دوو  پلە  و  یــەک  پلە 
و  کاربەدەستان  بەپێچەوانەی  ئەو،  بکات. 
دوو  هەر  ڕووناکبیرانی  بەناو  و  ئیدئۆلۆگ 
ئیسلامیی  کــۆمــاری  و  شــایــەتــی  ڕێــژیــمــی 
وڵات  یاسای  و  دەســـەڵات  داننانی  ئــێــران، 
ــە و  ــە جــۆراوجــۆریــی خــەڵــکــی ئـــەو وڵاتـ ب
ڕێزلێگرتن و دابینکردنیانی، بە دەستەبەری 
یەکپارچەیی ئێران و بەردەوامیی هاوژیانی 
ــی؛  دەزان دانیشتووانی  پێکەوەمانەوەی  و 
سەپاندنی  و  دیکتاتۆری  بەرامبەریشدا  لە 
دابەشنەکردنی  نــاوەنــدگــەرا،  سیستەمێکی 
ــەوە  ــەت ــی ن ــردن ــەک ــەشــدارن دەســـــەڵات و ب
ئەو  بەڕێوەبەریی  لە  ئێران  نافارسەکانی 
زمانی،  نەتەوەیی،  هــەڵاواردنــی  و  ــەدا  وڵات
لاوازیــی  هۆکاری  وەک  ڕەگــەزیــی  و  دینی 
سەر  بــۆ  مەترسی  و  ئــێــران  یەکپارچەیی 
یەکیەتی و تەبایی دانیشتووانی چاو لێ دەکرد. 
خاڵی جێگەی تێڕامان و لێفێربوون لەبارەی 
کوردستانیبوون  و  ئێرانیبوون  واقیعی 
ــە ڕوانــیــنــی د. قــاســمــلــوودا، ئــەوەیــە کە  ل
هۆی  نەدەبوونە  ڕاستییە  دوو  لەم  هیچ کام 
دیکە.  ئەوی  لەبیربردنەوەی  و  بایەخنەدان 
نێودەوڵەتی  کۆمەڵی  و  کۆڕ  لە  د.قاسملوو 
نوێنەرانی  گەڵ  لە  چاوپێکەوتنەکانی  لە  و 
دەوڵەتان، حیزب و ڕێکخراوە سیاسییەکان 
و ڕاگەیەنەکاندا، لەیەک کاتدا هەم بەرگریی 
دابەشکراوەکەی  نەتەوە  ڕەوای  پرسی  لە 
لەم  جیهانییەکان  پشتیوانیی  پێویستیی  و 
پرسە دەکرد، هەم دەبووە دەنگ و نوێنەر 
و  دێموکراتی  بزووتنەوە  داکۆکیکاری  و 
پێشکەوتنخوازەکان و خەباتی ڕەوای چین 

و توێژە جۆراوجۆرەکانی ئێران.
بــەرزەکــانــی  تایبەتمەندییە  لــە  یەکێک   
بـــە شــێــوە  ــایـــەخـــدانـــی  بـ قـــاســـمـــلـــوو،  د. 
لەگەڵ  ئەو  بوو.  خەبات  جۆراوجۆرەکانی 
هەوڵێک  هێچ  لە  و  بوو  ئاشتیخواز  ئەوەی 
بۆ چارەسەری پرسی کوردستان بە ڕێگای 
بەرگریی  بـــەڵام  نــەبــوارد،  خــۆی  هێمنانە 
ــەتــەوەکــەی لــە بــەرامــبــەر  ــە لــە ن چــەکــداران
ئیسلامیی  ڕێژیمی  هێرشی  و  شەڕفرۆشی 
ئێران، بۆ هێزی پێشمەرگەی بە ڕەوا دەزانی. 
شۆڕشگێڕانەی  بزووتنەوەیەکی  لەکاتێکدا 
رێبەرایەتیی  پێشمەرگەی  هــەزاران  خاوەن 
دەکرد، لە گرنگیی شێوەکانی دیکەی خەبات 
بەو  هــەر  نــەبــوو.  غافڵ  ئــێــران  لەنێوخۆی 
ڕادەیەی بایەخی بە خەباتی شێلگیرانەی دژ 
بە ڕێژیمی ئێران لە نێوخۆی کوردستان دەدا، 
تێکۆشانی دیپڵۆماسی بە مەبەستی ڕاکێشانی 

شانازی بە ئەندێشە و باوەڕەکانی د. قاسملوو دەکەین و
 وەک چرای ڕێگەی تێکۆشانمان، ڕووناکییان لێ‌وەردەگرین

پشتیوانی بۆ ئەو خەباتەی لە دەرەوەی وڵات 
تەنیا  خەباتی  قاسملوو  دەبــرد.  بەرەوپێش 
بەدژی  چەکهەڵگرتن  و  پێشمەرگایەتی  لە 
کۆماری ئیسلامیی ئێراندا نەدەدیت. گرنگیی 
کرێکاران  ناڕەزایەتیدەربڕینی  و  مانگرتن 
دامودەزگا  چەوسێنەرانەی  ڕێوشوێنی  لە 
حکوومەتییەکان و خاوەنکارەکان، دژایەتیی 
لاوان لەگەڵ ئەو فۆڕمە لە ژیان کە ڕێژیم 
خۆڕاگریی  بسەپێنێ؛  بەسەریاندا  دەیهەوێ 
بەرامبەر  لە  نــووســەران  و  هونەرمەندان 
ڕێوشوێنە  و  کۆنەپەرستانە  کــولــتــووری 
هەوڵدانیان  و  حکوومەتی  داسەپاوەکانی 
ــاتــی  ــی ــەدەب بـــۆ پـــەرەپـــێـــدانـــی هـــونـــەر و ئ
بەرچاوی  لە  هیچیان  پێشکەوتنخوازانە، 
یەک  نــەبــوون.  ون  ڕێــبــەرە  ئــەو  وردبینی 
کە  بەربەرەکانی  و  خەبات  شێوەکانی  لە 
د.قاسملوو کاتی خۆی بە دیاریکراوی ناوی 
هێناون و بە گرنگی زانیون، ملنەدانی ژنانی 
ئێران بۆ حیجابی زۆرەملی و ڕاوەستانیان 
لەم  ڕێژیم  گوشارەکانی  و  یاسا  بەرامبەر 
ژنان  پرسی  دیتمان  وەک  پێوەندییەدایە. 
و  دژەژن  نێوەرۆکی  لە  ئــەوان  بێزاریی  و 
ــاری ئــیــسلامــی، لە  ــۆم دواکـــەوتـــووانـــەی ک
ئــەو  ــی  ــی ــدارەت دەســەڵات پێنجەمی  ــەی  ــ دەی
ڕێژیمەدا بە هەڵگرتنی دروشمی "ژن، ژیان، 
جەماوەری  ڕاپەڕینی  گەورەترین  ئــازادی"، 
لە کوردستان و هەموو ئێرانی لێ کەوتەوە. 
"قاسملوو،  دروشــمــی  ــەی  ــەڵ زای کــە  ئـــەوە 
کۆڕ  لە  هــەیــە"،  درێـــژەی  ڕێگات  قاسملوو 
ماوەی  خۆپێشاندانەکانی  و  کۆبوونەوە  و 
ئەو ڕاپەڕینەدا، لە سەرانسەری ڕۆژهەڵاتی 
و  زیندوویی  دەداتــەوە،  دەنگ  کوردستان، 
ئەمڕۆیی بوونی ئەندێشە و باوەڕەکانی ئەو 
ڕێبەرە و نزیکبوونی لە ڕۆحی سەردەم و 

نەوەکانی ئێستا دەگەیەنن.
لە ٣٥ ساڵەی تێرۆری دەوڵەتیی ڕێبەری 
عــەبــدوڵلا  ــاوڕێ  هـ و  د.قــاســمــلــوو  شەهید 
بەجێیە  ڕەسووڵدا،  د.فازڵ  و  ئازەر  قادری 

دەوڵەتی  بڕیاری  و  ڕەفتار  لە  ئاوڕێکیش 
تێرۆرەدا  ئەم  لەگەڵ  پێوەندی  لە  ئوتریش 
ــە، کاتێک  ــ ــەوە. دەوڵـــەتـــی ئـــەو وڵات ــن ــدەی ب
تێرۆریستەکانی-  دا،  ڕووی  تــێــرۆرەکــە 
دادگا  بە  سپاردنیان  و  لێکۆڵینەوە  لەجیاتی 
و سزادانیان- لە ساتوسەودایەکی نهێنی و 
شەرماویدا، ڕەوانەی تاران کردەوە. لەو کات 
بە دواوەش هەموو دەرگاکانی خۆی لەسەر 
د.قاسملوو  تێرۆری  پەروەندەی  کردنەوەی 
ئەو  دەوڵــەتــی  ئەگەر  بێگومان  داخستوە. 
وڵاتە، تێرۆریستەکانی بۆ تاران نەناردباوە 
بەدواداچوونی  و  لێکۆڵینەوە  لە  ڕێگریی  و 
ــرۆرە  ــێ ــەم ت ــۆی لـ ســیــســتــەمــی قـــەزایـــی خـ
دابا  ڕێگای  ئەڵمان  وڵاتی  وەک  و،  نەکردبا 
کەمی  لانی  بکرێن،  دادگایی  تێرۆریستەکان 
بــکــوژان بەڕێوە  ــارەی  ــەب ل دادپـــــەروەردی 
دەچوو و بەڕێوەبەرانی ڕێژیمی تاران وەک 
و  زیاتر  تاوانە  ئەم  سەرەکیی  سەرچاوەی 
لە  دەناسێندران.  جیهانییەکان  بە  ڕوونتر 
تێرۆری مێکۆنووسدا  لە  لێکۆڵینەوە  ڕەوتی 
و  لێکۆڵینەوە  لەسەر  شێلگیربوون  دیتمان 
دادگایی تێرۆریستەکان و ناوبردنی سەرانی 
سەرچاوەی  وەک  تاران  ڕێژیمی  یەکی  پلە 
ئەم تێرۆرە، دواتریش بڕیاری یەکگرتووانەی 
ولاتانی یەکیەتیی ئورووپا لە بانگکردنەوەی 
سەفیرەکانی خۆیان لە تاران، ئەو ڕێژیمەی 
نــاچــار کــرد بــۆ مـــاوەی چەندین ســاڵ، لە 
نێو  لە  تێرۆریستی  ــردەوەی  ک ئەنجامدانی 
وڵاتانی  ئەندامی ئەو یەکێتییە، خۆبپارێزێت. 
بەداخەوە لەم چەند سالەی دواییدا جارێکی 
دیکە شایەدی نەرمینواندنی وڵاتانی ڕۆژاوا 
لە گەڵ  ئەوان  و ساتوسەودای شەرماویی 
ڕێژیمی تێرۆریستی تارانین. ئەم سیاسەتەی 
ژمارەیەک لە وڵاتانی ڕۆژاوایی گرتوویانەتە 
زیاتر  کە  بووە  ڕێژیمە  ئەو  هاندەری  بەر، 
بەبارمتەگرتنی  بــکــاتــە  ڕوو  پــێــشــوو  ــە  ل
گۆڕینەوە  و  ساتوسەودا  بۆ  ڕۆژاواییەکان 

لەگەڵ تێرۆریستە بەندکراوەکانی. 

بەیاننامەی ناوەندی بەڕێوەبەریی گشتیی حیزبی دێموکراتی کوردستانی ئێران 
بەبۆنەی تێپەڕینی ٣٥ساڵ بە سەر تێرۆری د. قاسملوودا

بــۆنــەیــەدا وەبــیــر دەوڵــەتــانــی  لــەم  ئێمە 
ڕاپەڕیوی  خەڵکی  کە  دێنینەوە  ڕۆژاوایـــی 
ــاری تــەریــک هــێــشــتــنــەوەی  ــوازیـ ئـــێـــران، خـ
ــاری  داواکـ ئێرانن،  تێرۆریستیی  ڕێژیمی 
ئەوەن سوپای پاسداران لە لایەن ئەوانەوە 
ڕێوشوێنی  و  بناسرێت  تــێــرۆریــســت  بــە 
نێودەوڵەتی بۆ لێکۆڵینەوە و سزادانی تاوانە 
ڕێبەران  کۆمەڵکوژییەکانی  و  تێرۆریستی 
ڕێژیمە  ئەو  پایەبەرزەکانی  کاربەدەستە  و 
ئێران  ــوی  ــەڕی ڕاپ خەڵکی  بکرێت.  دیـــاری 
بە  بــەڵام  بەتاڵ  دەستی  بە  داوە  بڕیاریان 
کۆتایی  ڕۆڵەکانیان،  باشترین  فیداکردنی 
لەوەی  جگە  کە  بێنن  ڕێژیمێک  تەمەنی  بە 
بە  بــووە  دۆزەخ،  بە  کــردوە  ــەوان  ل ئێرانی 
و  ئاشتی  ســەر  بــۆ  جیدیی  هەڕەشەیەکی 
هێمنیی ڕۆژهەڵاتی نێوەڕاست و ناوچەکانی 
ــەم پــێــوەنــدیــیــەشــدا  دیــکــەی جــیــهــانــیــش. لـ
چاوەڕوانییان لە وڵاتانی ڕۆژاوایی ئەوەیە، 
ئەو  بــەرامــبــەر  شێلگیرانەتر  سیاسەتێکی 
ڕێژیمە  تێرۆریست و ئاژاوەگێڕە بگرنەبەر 
و پشتیوانی لە خەباتی ئەوان بۆ کۆتاییهێنان 

بە تەمەنی ئەو دیکتاتۆرییە بکەن. 
تــێــرۆری  ســاڵــەی  پێنجەمین  و  ســی  لــە 
ــوودا، بە  ــل ــاســم ڕێــبــەری لــێــهــاتــوومــان د.ق
حیزبی  بە  خزمەتەکانی  لە  ئاوڕ  پێزانینەوە 
ــنــەوەی نــەتــەوەیــی و  دێــمــوکــرات و بــزووت
دێموکراتیی کوردستان دەدەینەوە، شانازی 
بە ئەندێشە و باوەڕەکانی دەکەین و وەک 
ڕووناکییان  تێکۆشانمان،  ڕێــگــەی  چــرای 
لێ وەردەگرین. بەڵێنیش نوێ دەکەینەوە کە 
خەبات بۆ وەدیهێنانی ئەو ئامانجانەی ئەو، 
ژیان و گیانی خۆی لەپێناویاندا بەخت کرد، 

بە لێبڕاوییەوە درێژە پێ بدەین. 

حیزبی دێموکراتی کوردستانی ئێران
ناوەندی بەڕێوەبەری
٢٢ی پووشپەڕی ١٤٠٣
١٣ی ژوئیەی ٢٠٢٤

خەڵکی خەباتگێڕی کوردستان!
هاونیشتمانانی ئازادیخواز!

بەرزی  کەسایەتیی  و   هزر  هۆگرانی 
د.قاسملووی ڕێبەر! 

 ٢٢ی پووشپەڕی ئەمساڵ )١٣ی ژوئیەی 
٢٠٢٤( ، ٣٥ ساڵ بەسەر ئەو ڕۆژەدا ڕادەبرێت 
کە نێردراوانی ڕێژیمی تێرۆریستیی کۆماری 
ئیسلامیی ئێران، د.عەبدولڕەحمان قاسملوو، 
دێــمــوکــراتــی  حــیــزبــی  گشتیی  ســکــرتــێــری 
قادری ئازەر،  عەبدوڵڵا  ئێران،  کوردستانی 
و  حیزبمان  ناوەندیی  کۆمیتەی  ئەندامی 
د.فازڵ رەسووڵ، دۆستی حیزبی دێموکرات 
ڤییەن  شــاری  لە  د.قاسملوویان  شەهید  و 

لەسەر مێزی وتووێژ تێرۆر کرد.
بە دەستی  د.قاسملوو  تێرۆری دەوڵەتیی 
لەو ڕووداوانەیە  ئێران،  ئیسلامیی  کۆماری 
حیزبی  لەبیر  ســاڵــەکــان  تێپەڕینی  بــە  کــە 
ناچنەوە.  کوردستان  خەڵکی  و  دێموکرات 
لەم پێوەندییەدا دەتوانین ئاماژە بە کۆمەڵێک 
ئەو  یــادی  کــردوە  وایــان  بکەین کە  هۆکار 
و  بمێنێتەوە  زیندوویی  بە  مەزنە  ڕێبەرە 
زۆر  لە  کوردستان  خەڵکی  و  ئێمە  حیزبی 
پووشپەڕدا،  ٢٢ی  لە  تایبەتی  بە  و  بۆنەدا 
لە  بریتییە  هۆکار،  یەکەم  بکەنەوە.  یــادی 
لە  د.قاسملوو  کاریگەریی  ــی  ڕۆڵ گرنگیی 
حیزبی  زیندووکردنەوەی  و  ساخکردنەوە 
دێموکراتدا. د.قاسملوو لە سەرەتای دەیەی 
حەفتای زایینیدا، بە هاوکاریی ژمارەیەک لە 
کوردستانی  دێموکراتی  حیزبی  هاوڕێیانی، 
دەرباز  ــەڕش وبڵاوی  پ لە  هەر  نەک  ئێرانی 
سیاسی  و  فکری  ڕووی  لە  بەڵکوو  کــرد، 
حیزبێکی  بــە  کـــردی  ڕێــکــخــراوەیــیــەوە،  و 
و  پرستیژ  و  بەرنامە  خــاوەن  سەربەخۆی 
ڕێبازی تایبەت بەخۆی؛ حیزبێک کە لەگەڵ 
سەرکەوتنی شۆڕشی گەلانی ئێران بە دژی 
ڕێژیمی پاشایەتی، ئەو ئێعتیبار و توانایییەی 
پەیدا کرد خاوەندارەتی لە میراتی کۆماری 
-١٣٤٦ چەکدارانەی  ڕاپەڕینی  کوردستان، 
و  تێکۆشان  ــە  دەی سێ  لە  زیاتر  و   ١٣٤٧
خەبات و قوربانیدانی کادرەکان و ئەندامانی 
لە سەردەمی دیکتاتۆریی ڕێژیمی شایەتیدا 

بکات.
ــەم هــۆکــار بــۆ مــانــەوەی یــادی د.  دووهـ
و  نەتەوەکەی  لەنێو  بەزیندوویی  قاسملوو 
کە  بــوو  ڕۆڵــە  ئــەو  ئێراندا،  ئازادیخوازانی 
حیزبی  ڕێبەریکردنی  لە  کەسایەتییە  ئــەو 
ڕێژیمی  هاتنەسەرکاری  بەدوای  دێموکرات 
کــۆمــاری ئــیــسلامــی، هــەیــبــوو. ڕۆژهــەڵاتــی 
کوردستان بە هاتنەسەرکاری ڕێژیمی تازە، 
ڕیاکاریی  و  هەڕەشە  تەسلیمی  هەر  نەک 
تــاقــمــی دەســـەڵاتـــداری نـــوێ بــە ڕێــبــەریــی 
ــوی دروشــــم و  ــری ــوو و ف ــەب خــومــەیــنــی ن
بەڵێنەکانی ئەوانی نەخوارد، بەڵکوو ویستە 
خستە  خۆی  دێموکراتییەکانی  و  نەتەوەیی 
تـــاران و لەسەر  ــی  ــداران ــەردەم دەســەڵات بـ
بەرینی  پێگەی  بــوو.  شێلگیر  داواکــردنــیــان 
خومەینی،  ئــەوکــاتــی  سیاسیی  و  ئایینی 
خەڵکی  میلیۆنیی  ــان  ــ دەی هــەڵــخــەڵــەتــانــی 
کەسایەتییە  و  ڕێکخراوە  زۆربەی  و  ئێران 
سیاسییەکان بە دروشمەکانی ناوبراو دژی 
هــەڕەشــە و هێرشی  ــا  ــەروەه ه ئــەمــریــکــا، 
ئەمانە  کوردستان،  سەر  بۆ  تاران  نیزامیی 
چاوترسێن  کوردستانیان  خەڵکی  هیچیان 
نەکرد و دەستیان پێ لەداواکردنی مافەکانی 
هەڵنەگرت. د. قاسملوو و حیزبەکەی، وێڕای 
ڕێگای  بــە  دا  ــان  ــ زۆری هەوڵێکی  ئـــەوەی 
لەگەڵ  کوردستان  داواکانی  ئاشتیخوازانەدا 
ڕێژیمی تازە چارەسەر بکەن، بەڵام ئامادە 
تازە  ڕێژیمی  دیکتاتۆریی  بۆ  مل  نەبوون 
ماف  سەرکوتی  لــەبــەرامــبــەر  و  ڕابکێشن 
خەڵکی  و  کــورد  نەتەوەی  ئازادییەکانی  و 
بەشەکانی دیکەی ئێراندا، ڕێگای خۆڕاگری 

و خەباتیان گرتەبەر. 
هەڵوێستی سەردانەنواندن بۆ دیکتاتۆریی 
نوێ لەلایەن حیزبی دێموکراتی کوردستانی 
و  خەباتگێڕانە  نێوەرۆکی  لە  جگە  ئێرانەوە 
دووربینیی سیاسیی ئەم حیزبە، ڕیشەی لە 
کوردستاندا  خەڵکی  ئیرادەی  و  تێگەیشتن 
لە  کــوردســتــان  خەڵکی  ــوو.  هــەب بەگشتی 
و  پــەهــلــەوی  دیکتاتۆریی  بـــەدژی  خــەبــات 

ناوەندی بەڕێوەبەریی حیزب:

قاسملوو حیزبی دێموکرات تێدا دەچێ و بە 
نەمانی دوکتور قاسملوو بیر و هزری ئەو 
ئێران  کوردستانی  خەڵکی  کۆمەڵانی  لەنێو 
دەبێتەوە  کاڵ  ئێرانییەکاندا  لایەنە  لەنێو  و 
و ون دەبێ، هەموو هەڵەیان کرد. هەر ئەو 
بۆنە  لە  و  ژینادا  جــووڵانــەوەی  لە  ماوەیە 
خەڵکی  دیکەدا  نەتەوەییەکانی  ڕێوڕسمە  و 
ڕێبواری  ڕێبوارانی  و  ئێران  کوردستانی 
دروشمە  ئەو  بــەردەوام  قاسملوو  دوکتور 
بەرز دەکرایەوە: "قاسملوو قاسملوو ڕێگات 

درێژەی هەیە".
قاسملوو  ــور  ــت دوک مــەرگــی  لــەڕاســتــیــدا 
بــووە  و  وەڕێ خــســت  دیــکــەی  شۆڕشێکی 
ڕێنسانسێکی دیکە لەنێو حیزبی دێموکرات 
و جووڵانەوەی کورددا. دوکتور قاسملوو بە 
مەرگی خۆشی هەزاران ڕێبواری دروست 
لە  لێرە  ئێستا  ــان  زۆری جەمعێکی  کە  کرد 
پاریس لە پێرلاشێز لەسەر گڵکۆی دوکتور 
جارێکی  بــۆ  ئــەوە  دەبینینەوە.  قاسملوو 
دیکەش دەریخست دەوڵەتە مەرکەزییەکان 
ئــەگــەر بــە لــە ســێــدارەدانــی پێشەوا قــازی 
کۆمار  بیرۆکەی  وابـــوو  پێیان  محەممەد 
ــرات  ــوک ــم ــزبــی دێ ــن دەچــــێ و حــی ــەی ــەب ل
زیندوو  دێموکرات  دواتر حیزبی  دەفەوتێ، 
بە چالاکی و ڕەساڵەتی  درێــژەی  بــووە و 
مێژوویی خۆی دا کە بەشێکی نەتیجەی کار 
خۆماندووکردنی  بەرهەمی  و  تێکۆشان  و 
ڕێبەرمان دوکتور عەبدولڕەحمانی قاسملوو 
نەهادینە  حیزبایەتیی  قاسملوو  د.  بــوو. 
قاسملوو  دوکتور  تێرۆرکردنی  بۆیە  کرد، 
لــەڕاســتــیــدا نــەیــتــوانــی ئــەو جــووڵانــەوەیــە 
دوکتور  دواتــریــش  ئەگەر  خۆ  بوەستێنێ. 
کۆبوونەوەی  کاتێک  شەرەفکەندی  سادق 
ئاڵمان،  لــە  سۆسیالیست  ئینترناسیۆنال 
ئەوەی  بۆ  بەجێ هێشت  بەرلین  شــاری  لە 
بۆ  ڕێگاچارەیەک  ئێرانییەکان  لەگەڵ لایەنە 
و  یەکگر  ئۆپۆزیسیۆنێکی  دروستکردنی 
ببینێتەوە،  ئیسلامی  کۆماری  دژی  بەهێز 
تێرۆر  شەرەفکەندیشیان  دوکتور  بینیمان 
خەڵکدا  کۆمەڵانی  لەنێو  دیسان  بەڵام  کرد، 
ئۆمێد  و  ئیسلامی  کــۆمــاری  لە  تــووڕەیــی 
و هــیــوایــەکــی زۆرتــــر دروســــت بـــوو کە 
و  خەبات  ئیسلامی  کۆماری  لــەدژی  چۆن 

تێکۆشانی خۆمان بەرینەپێشێ.
ــەر لە  ــەگ ــمــان ئ ــەران ــب ــەســەر یـــەک ڕێ  ل
ــدا بە  ــان ــی خــۆی ــوون ــدووب ــن ــەردەمـــی زی سـ
تێکۆشان و نەسرەوتنیان حیزبیان ڕێبەری 
ــەوە و خــەبــاتــەکــەیــان  ــووڵانـ ــرد و جـ ــ دەک
ــی خــۆشــیــانــدا  ــوون ــەب ــە ن ــێــش، ل ــردە پ ــ دەبـ
قــازی  پێشەوا  ئــەگــەر  ئــۆلــگــوون.  ئێمە  بــۆ 
دێموکرات  حیزبی  بنیاتنانی  بە  محەممەد 
و ڕاگەیاندنی کۆماری کوردستان نوور و 
ڕووناکایی خستە نێو گۆڕەپانی کوردایەتی 

ڕێبەرانمان ئەگەر لە سەردەمی زیندووبوونیاندا بە تێکۆشانیان خەباتی 
کوردیان دەبردە پێش، لە نەبوونی خۆشیاندا بۆ ئێمە هەر ئۆلگوون

و ناسیۆنالیزمی کورد، دوکتور قاسملووش 
ئــەو جــووڵانــەوەیــە و  قۆتب نمای  بــە  بــوو 
بە  کــردی  و  کرد  دستنیشان  مەسیرەکەی 
حیزبێکی خاوەن دامــەزراوەی بەهێز. بۆیە 
پــاریــس،  لــە  لــێــرە  ئێمە  دیــکــە  جارێکی  بــۆ 
دێموکراتی  حیزبی  وەکـــوو  پێرلاشێز  لــە 
کوردستانی ئێران بە هەموو کادر و ئەندامان 
دەکەینەوە  نــوێ  پەیمان  لایــەنــگــرانــەوە  و 
شارستانییە،  ڕێبازێکی  کــە  ڕێــبــازە  ــەو  ئ
نەتەوایەتییەکانی  مافە  لەپێناو  ڕێبازێکە 
ڕێبازێکە  کوردستان،  ڕۆژهەڵاتی  لە  کورد 
ئێران،  لە  دێموکراسی  سەقامگیرکردنی  بۆ 
ڕێبازێکە بۆ ئەوەی میکانیزمی بەکردەوە و 
لە  کورد  پرسی  چارەسەری  چەندوچۆنیی 
بــەردەوام  ڕێبازە  لەو  بدۆزرێتەوە،  ئێراندا 
ئەگەر  دڵنیاین  ــەوەش  لـ هــاوکــات  دەبــیــن. 

و  کۆمەڵکوژی  تێرۆر،  بە  داهاتووشدا  لە 
مووشەک و دڕۆن و بە هەموو هێزیانەوە 
لێمان بدەن، ئەو حیزبەی دوکتور قاسملووی 
پێگەیاند، دەیان و سەدان کەسی دیکەش پێ 
سەرکەوتن  هەتا  خەباتە  ئەو  و  دەگەیەنێ 

بەردەوام دەبێت.
لێردا جارێکی دیکە لە خزمەت ڕێبەرمان 
نسکۆی  دوای  بـــە  ــەکــەت  ــزب حــی دەڵـــێـــن 
بەردەوامە.  ئێستاش  جەنابت  لەدەستدانی 
و  جــێــگــرەوەت  ســادقــی  د.  جەنابت  دوای 
سەدان  کران،  تێرۆر  دیکەشمان  ڕێبەرانی 
کرا  تــێــرۆر  لــێ  پێشمەرگەشمان  و  کــادر 
بۆ  تەنانەت  دا،  زۆرمـــان  قۆربانییەکی  و 
مووشەکی  ئیسلامی  کۆماری  یەکەم جار 
جەنابت  حیزبەکەی  لەسەر  دوورهــاوێــژی 
نــەدا و  ئێمە کۆڵمان  بــەڵام  کـــردەوە،  تاقی 

]دەقی قسەکانی کاک خالید عەزیزی، وتەبێژی حیزبی دێموکرات لە پێرلاشێز
 لە ڕێوڕەسمی ٣٥ ساڵەی تێرۆری د. قاسملوو و هاوڕێیانی دا[

نەوەستاین. لێرە جارێکی دیکە ئەو مزگێنییە 
دەدەین بە دوکتور قاسملوو کە حیزبەکەی 
بەڕێزت کە لە قۆناغێکدا تووشی کۆمەڵێک 
بـــۆوە،  نــێــوخــۆیــی  مــوشــکــیلاتــی  و  کێشە 
و  وەبــەردا  شانمان  ەکــەوە  بە  هەموومان 
حیزبمان کردە بە یەک. هەروەها هەموومان 
بەڵێن دەدەین کە بە یەکەیەوە  ئەو حیزبە 
ئیدارە بکەین و بیبەینە ئەو شوێنەی کە لێی لە 
دایک بوو، بیبینەوە ئەو شوێنەی سیاسەتی 
ئارەزووت  هەمیشە  جەنابت  کە  بکەین  پێ 
لە  کوردستان  دێموکراتی  حیزبی  دەکــرد 
کوردستان  ڕۆژهەڵاتی  گۆڕەپانی سیاسیی 

و ئێران بێت.
ــاد و ئــێــمــەش  ــت شــ ــ ــان ڕۆحـ ــەرمـ ــبـ ڕێـ

درێژەدری ڕێگات دەبین.

 خۆشک و برایانی ئازیز!
میوانانی بەڕێز!

نوێنەرانی حیزب و لایەنە سیاسییەکان
 ئەندامانی بەوەفای حیزبەکەی دوکتور 

قاسملوو!
 زۆر زۆر بەخێرهاتنتان دەکەم بۆ ئێرە، 
شوێنەی  ــەو  ئ پــاریــس،  بــۆ  پێرلاشێز،  بــۆ 
زۆری  بــیــرەوەری  قاسملوو  د.  ڕێبەرمان 
لێی هەبوو و بەشێک لە ئەندێشەکانی لێرە 
بە  بیکا  ئــەوەی  بۆ  وەرگرتبوو  پاریس  لە 
بنەمایەک بۆ تێکۆشانی هزری و سیاسیی 
دێموکراتیش  حیزبی  و  دێموکرات  حیزبی 
لە  ــی  ــەزراوەیـ دامـ کـــاری  بنەمای  بــە  بیکا 
چالاکییەکانی  و  تێکۆشان  بــەردەوامــیــی 

خۆیدا.
ڕێــبــەری  ئێستا  پــێــش  ســـاڵ   ٣٥ ڕێـــک   
ئــێــران،  کــوردســتــانــی  دێــمــوکــراتــی  حیزبی 
ئێران  سیاسیی  گۆڕەپانی  دەوڵــەتــمــەردی 
مێتۆدی  و  ڕێباز  لەسەر  قاسملوو  دوکتور 
ئــێــران لە  لــە  چــارەســەری کێشەی کــورد 
بەناو  لــەگــەڵ  "ڤییەن"  لــە  کــە  دانیشتنێکدا 
تێرۆریست  لــەڕاســتــیــدا  بـــەڵام  دیــپــلــۆمــات 
هەیبوو،  ئیسلامی  کۆماری  پاسدارەکانی 
تێرۆر کرا. ڕەنگە لە یەکەم لێکدانەوەدا لەنێو 
لەنێو ئەندامانی حیزبی  کۆمەڵانی خەڵک و 
دێموکراتی کوردستانی ئێراندا هەروەک لە 
ڕۆژی  لە  دێموکرات  حیزبی  بەیاننامەکەی 
کرا،  باس  لێرە  قاسملوو  دوکتور  ناشتنی 
ئەندێشەی  تەواوی کوردستان تاسا. بەڵام 
دوکتور  بــاوەڕی  و  بیر  قاسملوو،  دوکتور 
ــە دوکــتــور  قــاســمــلــوو و ئـــەو حــیــزبــەی ک
قاسملوو قەوارەکەی داڕشتەوە و خستیەوە 
قاسملوویان  ــور  دوکــت ڕێــگــای  ــێ،  پ ســەر 
زۆری  بۆیە  پێشێ.  بــردووەتــە  بـــەردەوام 
بوو  ڕێبەرمان  لەدەستدانی  خەمی  نەکێشا 
بە بنەمایەک بۆ ڕێبوارانی کە بیکەن بە ڕق 
تێکۆشانی  لە خەبات و  پیرۆز  و تووڕەیی 
بیکەن  و  ئیسلامی  کۆماری  دژی  خۆیان 
حیزبی  بەهێزکردنی  لەپێناو  فەرهەنگ  بە 
هەروەها  ئێران،  کوردستانی  دێموکراتی 
بیکەن بە عەقڵییەتی جەماوەری بۆ ئەوەی 
ئەو فەرهەنگە سیاسییەی دوکتور قاسملوو 
ڕۆژهەڵاتی  لە  خەڵک  کۆمەڵانی  نێو  بەرنە 

کوردستان.
حیزبی  ــبـــەری  ڕێـ قــاســمــلــوو  ــور  ــتـ دوکـ
دێموکراتی کوردستانی ئێران و گەورە پیاوی 
چۆن  هــەروەک  ئێران  سیاسی  گۆڕەپانی 
سیاسی،  تێکۆشانی  و  چالاکی  تــەواوی  لە 
ئەو  خــۆیــدا  دیپلۆماسیی  و  تــەشــکــیلاتــی 
حیزبەی پێگەیاند، بەڵام بە مەرگی جەرگبڕ 
و  کوردایەتی  و  بۆچوون  تاسێنەریشی  و 
حیزبایەتی لە کوردستانی ئێراندا بەهێز کرد. 
دوکتور  تێرۆری  بە  وابوو  پێیان  ئەوانەی 

خالید عەزیزی: 

کوردستانی  دێموکراتی  حیزبی  وتەبێژی 
لە  پــووشــپــەڕ  ٢٢ی  هەینی  شـــەوی  ئــێــران 
تلویزیۆنی  لەگەڵ بەشی فارسیی  وتووێژێک 
ڕایگەیاند  دیکە  جارێکی  بۆ  ئەمریکا  دەنگی 
پزشکییان  ــوود  ــەســع م ــاری  ــەســەرک ــن ــات ه
سیاسەتەکانی  لــە  ســەرەکــی  ئاڵوگۆڕێکی 

کۆماری ئیسلامیدا پێک ناهێنێت.
کاک خالید عەزیزی لە نوێتریتن وتووێژی 
بنەڕەتییەکانی  یاسا  بە  ئاماژەدان  بە  خۆیدا 
کــۆمــاری ئــیــسلامــی و دەســـەڵاتـــی ڕەهـــای 
ڕایگەیاند  دەسەڵاتدا  پێکهاتەی  لە  خامنەیی 
ــادرێــت  ــە مــەســعــوود پــزشــکــیــیــان ن ڕێــگــە ب
بەئاسانی مانۆڕی سیاسیی لە ئێراندا هەبێت و 
لە هەمان حاڵدا دژبەرانی کۆماری ئیسلامیی 
وریا کردەوە کە هاتنی پزشکیان درز نەخاتە 

گوتاری تێپەڕین لە تەواوەتیی ئەم ڕێژیمە.
لــەوە  باسی  ــژەدا  ــووێ وت لــەو  خالید  کــاک 
پاش  ئیسلامی  کۆماری  دژبــەرانــی  کە  کــرد 
بۆ  باشیان  دەرفەتێکی  ژینا  بــزووتــنــەوەی 
بۆ  ئاڵتێرناتیڤێک  بــتــوانــن  ــۆوەی  ــ ب خــوڵــقــا 

کــۆمــاری ئــیــسلامــی دروســـت بــکــەن، بــەڵام 
بــەبــاشــی نــەیــانــتــوانــی لـــەم دەرفـــەتـــە کەڵک 
وەربگرن و لە ئێستادا کۆماری ئیسلامی لە 
هەوڵ دایە تاکوو لە ڕێگەی هەڵبژاردنەکانەوە 
وەها نیشان بدات ئەگەر ئۆپۆزیسیۆنێک هەیە 
لە نێوخۆیدایە و ئەو ئۆپۆزیسیۆنە دەرفەتی 
و  هــەیــە  ململانێی  و  سیاسی  هــاوبــەشــیــی 

دەتوانێ بە دەنگی خەڵک بگاتە دەسەڵاتیش.
کوردستانی  دێموکراتی  حیزبی  وتەبێژی 
گرفتەکانی  و  کێشە  بە  ئــامــاژەدان  بە  ئێران 
حیجابی  و  ئــابــووری  کێشەی  وەک  خەڵک 
و  ئــێــران  کۆمەڵگەی  ڕایــگــەیــانــد  ــێ  ــل زۆرەم
ــەن کــۆمــاری  ــەلای ــان ل بــەتــایــبــەتــی کــوردســت
دەبێت  و  ــراوە  کـ ئەمنییەتی  ئیسلامییەوە 
حیزبە دژبەرەکانی کۆماری ئیسلامی لەگەڵ 
نێوخۆی ئێراندا پێوەندییەکی پتەویان هەبێت 
نێو  ڕاستییەکانی  لە  باشی  بە  بتوانن  تاکوو 

کۆمەڵگەی ئێران ئاگادار بن.
ــزی لـــەم پــێــوەنــدیــیــەدا  ــەزی کـــاک خــالــیــد ع
دێموکراتی  حیزبی  کــردووەتــە  پشتڕاستی 

کوردستانی ئێران لەم چوارچێوەیەدا بەباشی 
توانیویەتی پێوەندییەکانی خۆی لەگەڵ خەڵکی 
کوردستاندا ڕابگرێت و هەر ئەوەش بووەتە 
قەیرانەکاندا  تێپەڕاندنی  لە  کە  ئــەوەی  هۆی 

سەرکەوتوو بێت.
عەزیزی بە ئاوڕدانەوەیەک لە دروشمەکانی 
خەڵکی کوردستان لە کاتی خۆپیشاندانەکانی 
"ژن، ژیان، ئازادی" کە ڕەنگدانەوەیەک بوو لە 
دروشمەکانی حیزبی دێموکراتی کوردستانی 
پێوندیی  ــەتــی  ــاب ب "دەبـــێـــت  گــوتــی:  ئــێــران 
لە هەموو  نێوخۆدا  لەگەڵ خەڵکی  حیزبەکان 
بکرێت  گشتگیر  ئێرانیش  دیکەی  بەشەکانی 
دیکەی  لایەنەکانی  هەموو  هاوکاریی  بە  و 
پڕۆسەیە  ئــەم  ئیسلامی  کــۆمــاری  دژبـــەری 

بەرەوپێش بچێت".
دیــکــەی  بەشێکی  ــە  ل حــیــزب  ــێــژی  ــەب وت  
بەتێرۆریستی  بــە  ســەبــارەت  و  قسەکانیدا 
وڵاتانی  لەلایەن  پاسداران  سپای  ناساندنی 
کردەوە  ئەوە  سەر  لە  جەختی  ڕۆژاواییەوە 
ــرات لـــەم پــێــوەنــدیــیــەدا  ــوک ــم ــە حــیــزبــی دێ ک

سەرەتای  لە  هــەر  و  نــەبــووە  بێ هەڵوێست 
ئــەم پــڕۆســەیــەوە لــە ڕێــگــەی دامــــەزراوە و 
و  ئورووپا  لە  خۆیەوە  دەستوپیوەندییەکانی 
ئەمریکا بەدواداچوونی بۆ ئەم بابەتە کردوە

و  پێوەندییەدا  لــەم  هــەر  عــەزیــزی  بەڕێز 
 ٣٥ بە  ئــامــاژەدان  بە  قسەکانیدا  کۆتایی  لە 

تێرۆرکردنی دوکتۆر عەبدولڕەحمان  ساڵەی 
ئیسلامییەوە  کــۆمــاری  ــەن  ــەلای ل قاسملوو 
ڕایگەیاند کە حیزبی دێموکراتی کوردستانی 
ئێران بەردەوام لە هەوڵ دایە تاکوو دۆسییەی 
بذرێتە  یاسایی  کەیسێکی  وەک  تێرۆرە  ئەم 

دادگا نێودەوڵەتییەکان.

خالید عەزیزی:

خەڵکی کوردستان سیاسیتر و مافویستتر
 لە ناوچەکانی دیکەی ئێرانن

دەنگ  کەمترین  بە  پزشکیان  ئەوەدا  لەگەڵ 
لە  سەرکۆماری  هەڵبژاردنەکانی  مێژووی  لە 
مێژووی ئێراندا ناوی لە سندووەکانی دەنگدان 
کەمایەتییە  ئــەو  هــەر  ــەڵام  ب دەرێ،  هاتە 
بەشدارەش بەهیوای ئاڵوگۆڕ لە دۆخی وڵاتدا 
پێگەی  ئەوەیە  پرسیار  کــردوە.  بەشدارییان 
و  ئیسلامی  کۆماری  پێکهاتەی  لە  سەرکۆمار 
ڕادەی دەسەڵاتی بۆ ئاڵوگۆڕ لە سیاسەتەکانی 

نیزام و بەڕێوەبەریی وڵات چەندە؟
و  بەشداری  مافی  ئێران  لە  کەس  میلیۆن   ٦٢
بەپێی  بەڵام  هەبوو،  هەڵبژاردنەکانی  لە  دەنگدان 
ئامارەکانی ڕژیم کە جێگای باوەڕ نین و پێوەی 
خەڵکد  بەشداریی  یەکەمدا  دەورەی  لە  دەنرێن، 
دووهــەمــدا  دەوری  لــە  و  چــل  ســـەدا  لــە  کەمتر 
ئەم  ئــەگــەر  خــۆ  ــووە.  بـ پەنجا  ســـەدا  لــە  کەمتر 
کەس  میلیۆن   ١٦ نیزیکەی  بێ،  ڕاستیش  داتایە 
نیزیک  یانی  پزیشکیان،  بە مەسعود  داوە  دەنگی 
دەنگدانیان  مافی  کەسانەی  ئەو  چواری  لە  یەک 
هەبوو. بەو جۆرە پێگە و پشتیوانی خەڵکی وڵات 
ناتوانێ  نــاوبــراو  و  لاوازە  زۆر  پزیشکیان  بــۆ 
و  پڕۆژە  بۆ جێبەجێکردنی  دەبێ  پشتگەرم  زۆر 
بەرنامەکانی، جا ئەگەر پرۆژە و بەرنامەیەکیشی 
دەرکەوتنی  لە  هاوکات  ناوبراو  چونکی  هەبێ. 
ئاسایی و هەندێ ڕەخنەی گشتی لە دۆخی وڵات 
ئاساییە،  زۆر  هەڵبژاردندا  کێبرکێیەکانی  لە  کە 
زۆر بەڕاشکاوی ڕایگەیاندوە کە پرۆژەم نییە و 
پرۆژەی من ئەو ڕێکارانەن ڕێبەر! دیاریی کردون 

یان دیارییان دەکات! 
ئێراندا  بنەڕەتی  یاسای  بە  چاوێک  ئەگەر  خۆ 
و  ڕێبەرە  بۆ  تــەواو  دەسەڵاتی  دەبینین  بگێڕێن، 
سەرکۆمار لە ڕژیمی کۆماری ئیسلامیدا نەفەری 
گۆڕانێکی  بیشیهەوێ  ئــەگــەر  بۆیە  ــە.  ــەم دووه
دروســت  نیزامدا  گشتیی  سیاسەتی  لە  جیددی 
نــاکــرێــت. دیاریکردنی  بــۆی  لــە ڕاســتــیــدا  بــکــات، 
دەسەڵاتی  لە  ڕژیم  گشتییەکانی  سیاسەتە  هێڵی 
سیاسییانەش  هێڵە  ئەم  چاوەدێری  و  ڕێبەردایە 
ــەری کــۆمــاری ئیسلامی  ــب هــەر بــە ڕێــبــەرە؛ ڕێ
فەرماندەری گشتیی هێزە چەکدارەکانە، سیاسەتی 
پاوانی  لە  هەر  وڵاتیش  دەرەوەی  ستراتیژیکی 
ڕێبەردایە، کاربەدەستە پلەبەرزەکان و سەرۆکی 
و  دەکــات  دیارییان  ڕێبەر  دادوەری  دەســەڵاتــی 
زۆر ئەرک و سەلاحییەتی دیکە لە دەست ئەودایە 
بەپێی  ســەرکــۆمــار  نییە.  ئێمە  بــاســی  ئێستا  و 
کراوە  دیاری  بۆ  ئەرکی  زۆرتر  بنەڕەتی  یاسای 
کارەکاندا،  لە  دەستکراوەیی  و  سەڵاحییەت  تا 
گۆڕانێكی  بیهەوێ  سەرکۆمار  ئەگەر  بۆیە  هەر 
بــنــەڕەتــی دروســـت بــکــات، ئـــەوە لــە تــوانــایــی و 

هەشت  ئەزموونی  نییە؛  سەرکۆماردا  دەست ئاوەڵایی 
ساڵ سەرکۆماریی خاتەمی و لەدوای ئەویش ڕۆحانی 
کە زۆر لە پزیشکیان بەهێزتر بوون، دەرخەری ئەو 
ئیسلامیدا  کۆماری  ڕێژیمی  لە  سەرکۆمار  ڕاستییەن 

ناتوانێ گۆڕانێک دروست بکا.

دا.  پێ  ئاماژەتان  ئەوەیە  هەرە  سەرەکی  باسی 
بەهێزیی  لەوپەڕی  و  ئەوکات  ئیسلاح تەڵەبەکان 
لە  خەڵک  ــدیــی  ــەرژەوەن ب لــە  چییان  خۆیاندا 
دۆخی  لە  کە  گۆڕی  ئیسلامیدا  کۆماری  ساختاری 

ئێستادا لە دەستیان دێت؟
ــران لە  ــێ ــی ڕێــژیــمــی ئ ــان ســێــنــاریــۆ جــۆراوجــۆرەک
و  گومان  تووشی  کەسی  زۆر  دەسەڵاتداریدا  ماوەی 
پەسندکردنی  لە  شێوەیە  ئەو  کردوە؛  سەرسووڕمان 
شــیــاوی بــۆ کــانــدیــدابــوون لــەلایــەن شـــۆڕای نیگابان 
یەک لەو سێناریۆیانەیە کە یاری بە شعووری خەڵک 
دەسەڵاتی  بنەڕەتی  دەســتــوری  بەپێی  دەنــا  دەکــات، 
تەواو لەدەست ڕێبەری کۆماری ئیسلامی‌دایە و وەک 
لە ماددەی ١١٣ی یاسای بنەڕەتیدا هاتوە "سەرکۆمار 
دوای ڕێبەر، بەرپرسی فەرمیی وڵاتە جیا لەو ئەرک 
ئەگەر  دەی  ــدراوە".  دانـ ڕێبەر  بۆ  سەلاحییەتانەی  و 
سەیری ئەرک و دەسەڵاتی ڕێبەریش دەکەی، ڕاستی 
پاوانی  لە  هەموو دەسەڵاتە کاریگەر و شوێندارەکان 
ئەودان. کاتی خۆی خاتەمی دانی بەوە دانا سەرکۆمار 
بۆ  بڵێین جێگرە  دیکە  بە جۆرێکی  یان  تەداروکچییە، 
ڕاپەراندنی کۆمەڵێک کاری سنوودار کە ڕێگای چارە 
ڕێبەرە و سەرکۆمار  لەلای  یەکلاکردنەوەیان هەر  و 
بە یاسا دەست و باڵی بەستراوە. لەو چەند ڕۆژەشدا 
دەکــرا، کۆی  ئێران  لە  ڕۆڵــی سەرکۆمار  لە  باس  کە 
 ٢١ کە  دانــا  جومگە   ٢٩ بە  دەسەڵاتیان  جومگەکانی 
ناوەندەکانی  بۆ  جومگەیان   ٧ و  ڕێبەر  بۆ  جومگە 
بۆ سەرکۆمار  یەک جومگەیان  تەنیا  داناوە و  ئایینی 
هێشتۆتەوە. جیا لەوەش دەڵێن لە ١٨ وەزیر لانیکەم ٩ 
کەسیان بە ڕەزامەندی خامنەیی دەبێ دیاری بکرێن؛ 
لام وایــە بــۆ وەزیــرەکــانــی دیــکــەش ڕاوێـــژی لەگەڵ 
لە  سەرکۆماری  هەڵبژاردنەکانی  بۆیە  هەر  دەکــەن. 
ئێران لە هەموو ئەو ١٤ خولەی پێشوودا گۆڕانکاریی 
هەر  خۆ  نەکەوتۆتەوە،  لێ  خەڵکدا  بەرژەوەندیی  لە 
بوو،  نادیار  ڕەئیسی  برایم  چارەنووسی  کە  ئەوکات 
و خامنەیی دۆعای خێری بۆ کردن، گوتیشی کە جێی 
هیچ نیگەرانییەک بۆ ڕاپەڕاندنی کاروباری وڵات نییە، 
لــەوەش  خــۆی‌دایــە.  دەستی  بن  لە  هەمووی  چونکی 
هەڵبژاردن  گەمەی  بۆ  کەسانەی  ئەو  هەموو  بترازێ 
بە ڕێژیم،   پێبەندیان  بەتەواوی  پێشتر  تەئیید دەکرێ، 
ئەو  هەموو  و  سەلماوە  ڕێبەر  و  بنەڕەتی  یاسای 
نەهامەتییانەش بەسەر خەڵکی ئێران هاتوون، هەموو 
بــووە؛  سەرکۆمارەکاندا  سەرکۆماریی  دەورانـــی  لە 

کارێك  خەڵکدا  بەرژەوەندیی  لە  نەیانتوانیوە  بۆ  ئەدی 
ناڕەزایەتی  تێرۆرەکان، سەرکوتی  زۆرترین  بکەن. خۆ 
و خۆپێشاندانەکانیش هەر لە سەردەمی بەناو دەوڵەتی 
"سازندگی" و ڕێفۆڕمخواز و ئێعتدالگەراکاندا کران. بۆیە 
بەدەر  لەوە  پزشکیانیش  دەوڵەتی  چارەنووسی  و  دۆخ 

نابێت.

هاتنی  ــە  ــی ــی وان ــان  ــت ــێ پ ئـــەوەشـــدا  لـــەگـــەڵ 
مێژووی  قۆناغە هەستیارەکانی  لە  ڕێفۆڕمخوازەکان 
ڕزگار  قەیران  زۆر  لە  ڕێژیمی  ئیسلامیدا  کۆماری 
کردوە؟ بۆ نموونە ساڵی ١٣٧٦ و دوای بڕیاری دادگای 
مێکونووس کە خاتەمییان هێنایە پێشێ. یان قۆناغی 
قوتکردنەوەی  بە  ئەحمەدی نژاد  سەرکۆماری  دوای 
حەسەن ڕوحانی و هەروەها لە قۆناغی ئێستای دوای 

بزووتنەوەی ژینادا؟
هەرکات  دەبینین  ئیسلامیدا  کــۆمــاری  مــێــژووی  لــە 
لەو سۆنگەیەوە  و  کردوە  حکوومەت خراپ سیاسەتی 
کەوتۆتەوە،  لێ  خەڵکدا  و  وڵات  لەنێو  زۆری  بێزاری 
ــان دەســتــێــوەردانــی ڕێــژیــم لــە نــاوچــەکــەدا ســنــوورە  ی
دیاریکراوەکانی بەزاندوە و  بەرژەوەندیی وڵاتانی ناوچە 
لە  زیاد  ناوچەی  لە  بەرژەوەندییەکان  خــاوەن  هێزە  و 
و  کاردانەوە  ئەگەری  و  مەترسی خستوە  وە  پێویست 
گۆڕینی دۆخ لەدژی ڕێژیم هەست پێ کراوە، یان ڕێژیم 
گۆڕینی  بــە  پێویستیی  گــۆڕانــکــاری  هــەنــدێ  بــۆ  خــۆی 
هاتوە  زیرەکانە  بووە،  سیاسی  ئەجێندای  و  ستراتیژی 
نێوخۆ خەڵک  لە  ئەوەی  بۆ  داوە  وەپێش  کەسانێکی  و 
هەڵخڕێنن.  گشتی  بیروڕای  و  وڵاتــان  دەرەوەش  لە  و 
ئەوەی بە پۆلیسی باش و خراپ، یان هەڵبژاردنی خراپ 
لەهەمبەر خراپتریش ناوی دێت. بەڵام لەگەڵ ئەو گەمە و 
سیناریۆسازییانە، ئەو نیزامە لەڕووی سیاسی، ئابووری، 
کۆمەڵایەتی و پێوەندیی نێودەوڵەتی ڕۆژ بە ڕۆژ تووشی 
قەیرانی جۆراوجۆری زیاتر بووە. ئەوە ڕوونە دەسەڵات 
لە ئێراندا بە ڕێبەرە نەک سەرکۆمار کە ٤ ساڵ جارێک 
ئیسلامیدا  کۆماری  ڕێژیمی  لە  هەروەها  ــۆڕدرێ.  دەگـ
زۆر دەسەڵاتی فەرمی و نافەرمی و ئایینی و ئایینزایی 
لەسێبەردا  بڵێین  یــان  هاوتەریب  و  سەمەرە  و  سەیر 
پزیشکیان  کە  ئێستا  هەر  نموونە  بۆ  کــراون.  دروســت 
نــاوەنــدی  و  نیهاد  و  سایت  ــان  دەیـ ســەرکــۆمــار  بۆتە 
جۆراوجۆر و ڕووحانی و مۆرەی نیزامی و ئەمنییەتی 
لە  پشکیان  ــۆوەی  ب بوونەتەوە  قــوت  نیشانی  و  خــەت 
کابینەکەیدا هەبێت. کاتێکیش چاو لە سەرکۆمارە هەرە 
بەهێزەکانی ڕێفۆرمخوازەکان یانی خاتەمی و ڕووحانی 
و  ــەکــراوە  ن پــێ  هیچیان  ئــەوانــیــش  دەبینین  ــن،  ــەی دەک
تەنانەت هاواریان لێ بڵیند بووە کە ئەو بازنە بچووکە 
سەڵاحییەتەکەی بە هۆی کۆسپ خستنە سەرڕێی ئەوانی 
تر کەوتۆتە مەترسی و هیچیان لە دەست نەهاتوە بیکەن. 
لە  بەهەموو حسابێك  کە  پزیشکیان  جا کەسێکی وەک 
زیاتری  چاوەڕوانی  سروشتییە  لاوازترە،  هەردووکیان 
لێ ناکرێ و دەرگا لەسەر ئەو پاژنەیە دەگەڕێ ٤٥ ساڵە 

دیاری کراوە.

پێتان وانییە دەمامکەکانی پزشکیان هەر لە چەند 
با  سەرنجدان  بە  لادران؟  زوو   زۆر  و  یەکەم  ڕۆژی 
چوارچێوەی  لە  پێشوو  سەرکۆمارەکانی  ڕابــردووی 

ڕێژیمدا چ داهاتوویەک بۆ ئەو وێنا دەکەن؟
بەناو  کێبەرکێ  ــی  ــ دەوران لــە  پزیشکیان  مەسعود 
باشتری  قسەی  دیکە  لەوانی  بەنیسبەت  هەڵبژاردندا 
دەکـــرد و ئـــەوەش بۆتە هــۆی ئـــەوەی چــاوی زیاتری 
چــاوەڕوانــی  و  ئومید  کۆمەڵێک  و  بێتەوە  کۆ  لەسەر 
لانیکەم  دەزانین  وەک  دیــارە  بکرێت.  دروســت  لەسەر 
و  کــرد  هەڵبژاردنەکانیان  بایکۆتی  خەڵک  ٦٠ی  سەتا 
ئەوەش ئەو خوێندنەوەیەی بۆ دەکرێ کە ئەو زۆرینەیە 
خوازیاری تێپەڕبوون لە ڕێژیمی کۆماری ئیسلامین و 
هیچ هیوایەکیان بەو ڕێژیمە نییە و بیریان لای ڕووخانی 
ڕێژیم و گۆڕینی نیزامە. پزشکیان مۆرەی موخلیسی ئەو 
بەشداریی  لە  ئەو  سیاسیی  کارنامەی  و  بووە  ڕێژیمە 
لە شۆڕشی بەناو فەرهەنگی لە زانکۆکان، لە سەپاندنی 
کوشتنی  پەردەپۆشکردنی  لە  یان  زۆرەمــلــێ،  حیجابی 
ئێرانی-کانادایی  پەیامنێری  کازمی،  زارا  بەئانقەستی 
لە زیندانی ئیڤینی تاران هەمووان دەیزانین. هەر خۆی 
تــاران  زانکۆی  لە  هەڵبژاردندا  کێبەرکێی  دەورانـــی  لە 
بەڕاشکاوی ڕایگەیاند شوێنکەوتووی ڕێبەرە و کەس لەو 
ئاستەدا نییە ڕەخنە لە خامنەیی بگرێت. تەنانەت هەرچەند 
بەڵام  هاڵاوان،  دەوری  لە  ڕێفۆرمخوازەکان  لە  بەشێك 
ئەو زۆر ڕاشکاوانە ڕایگەیاندوە ئوسوولگەرایە. هەروەها 
بەرنایەکەی  وڵاتیش  کاروباری  بۆ  کە  نەیشاردۆتەوە 
کــۆمــاری  ــەری  ــب ڕێ زاری  لــە  چـــاوی  و  نییە  ــۆی  ــەوت ئ
ئیسلامییە و پلان و بەرنامەکانی ئەو جێبەجێ دەکات. لە 
کاتی سەرکەوتنیشدا بەر لەوەی دەستخۆشی و سوپاس 
لە خەڵک بکات، سوپاسی ویلایەتی فەقیهی کرد و گوتی 
ئەگەر ڕێبەری کۆماری ئیسلامی چاکەی لەگەڵ نەکردبا، 
ناوی ئەو لە سەندوق دەرنەدەهات. جا کەسێک ئەو بەو 

هەمیشە قاسملوو، قاسملوو 
لە هەموو مەتەرێزێکدا

»پێغەمبەری  وەک  و  کورد«  ڕێبەرانی  »مۆدێرنیتەی  وەک   ...
ئاشتی« پێناسە کراوە.

خولیای سیاسی و خەباتی د. قاسملوو تەنیا رزگاریی نیشتمان 
نەبوو، بەڵکوو لە مەودایەکی هەراوتردا خەونی کۆمەڵگەیەکی ئازاد 
و دێموکراتیک و پێشکەوتنخوازانەی بۆ مرۆڤی کورد و نیشتمانی 
و  دیسکۆرسی خەباتی سیاسی  پێیەش  بەم  و  دەدی  کوردستان 
رۆژهەڵاتی  و  دێموکرات  حیزبی  رزگاریخوازانەی  بزووتنەوەی 
داڕشــت.  دێموکراتیکانە  میللی  بنەمایەکی  لەسەر  کوردستانی 
دۆستایەتیی  و  نزیکایەتی  زۆری  بەشێکی  کرا  باسیش  هــەروەک 
ئەو کەسایەتییە سیاسی و مرۆڤدۆستانەی کە ئێستا بەپیری پرسی 
کوردەوە دێن و لە کۆڕ و کۆمەڵە نێونەتەوەییەکاندا بەرگری لە 
مافی کوردان دەکەن، دەگەرێتەوە بۆ هەوڵ و تێکۆشانی بێ وچانی 
دیپلۆماسیی د. قاسملوو و ئەو کاریگەرییە بەرفراوانە سیاسییەی 
کە لە مەیدانی سیاسەتی جیهانیدا داینا و وەک میراتێکی بایەخدار 
لەدوای خۆی بۆ حیزبی دێموکرات و بزووتنەوەی نەتەوەی کورد 

بەگشتی بەجێی هێشت.
گرینگیی ڕێباز و ئەندێشەکانی د. قاسملوو تەنیا لە چوارچێوەی 
بەسەر  زیاتر  هەرچی  و  نابێتەوە  بەرتەسک  خۆیدا  ســەردەمــی 
زیاتر  گرینگییەکەی  و  حەقانییەت  تێدەپەڕێ،  کاتی شەهیدبوونیدا 

دەردەکەوێ و خۆ دەنوێنێ.
کورد  دۆزی  بردنەپێشێی  لەسەر  قاسملوو  دوکتور  کاریگەریی 
دیکەی  بەشەکانی  لە  بگرە  کوردستان  ڕۆژهەڵاتی  لە  هەر  نەک 
بە  تایبەتیی  ڕوخسارێکی  بــاشــوور_  _بەتایبەت  کوردستانیش 
ناوی قاسملوو و مانایەکی تایبەتتری بە کاراکتەری سیاسیی ئەو 
داوە. قاسملوو کوردستانی لەتوپەتکراو و سنوورە کێشراوەکانی 
باش  نەتەوەکەشی  دوژمنانی  دەدی،  خــۆی  نیشتمانەکەی  نێو 
هەر  لە  کوردستان  بەسەر  زاڵ  ڕێژیمەکانی  کە  دەیدی  ناسیبوو؛ 
کام لە بەشەکانی نیشتمانەکەی چاری کوردەکانی خۆیان ناوێ و 
چاویان لە کوردی بەشەکانی دیکەیە بۆ گەیشتن بە مەرامەکانیان؛ 
نەتەوەکەت  دوژمنانی  ناکۆکیی  دەکرێ  کە  کردین  فێری  بۆیەش 
بقۆزیتەوە،  بەرژەوەندیی دۆز و سەروەریی پرسی سیاسیتدا  لە 
بەڵام ناکرێ و نابێ لەسەر حسێبی پرس و بەرژەوەندیی کورد لە 

بەشێکی کوردستان چاوت لە دەسکەوتێک بێ بۆ خۆت!
قاسملووی مەزن دەیزانی کورد خۆی پەرەم پەرەم و پەرتەوازەن، 
و  لەند  و  »کەند  پڕ  پرسەکەشی  چــارەســەری  و  خەبات  ڕێگای 
و  بــەدووی دۆست  دژوارەدا  و  ئەستەم  ڕێگە  لەم  بۆیە  گــەوە«، 
پارتنەرەوە بوو لەسەر بنەمای بەرژەوەندیی هاوبەش. بۆ ئەوەش 

هەگبەکەی پڕ بوو لە مەعنەوییاتی مرۆیی.
قاسملووی گەورە هەر دوور نەیدەڕوانی، بەڵکوو ڕوون دەیڕوانی 
سەرکەوتوو  بە  کاتە  ئــەو  ڕەواکـــەی  خەباتە  ــرت.  دەگ سیلەی  و 
باوەڕی  ئەو  ئارامی.  ئاشتی و  دەزانی کە گەیشتبێتە کەنارەکانی 
قووڵی هەم بە مافەکانی نەتەوەکەی و هەم بە پێکەوەژیانی خەڵک 
و ژیارەکان دی لە تەنیشت یەکتر هەبوو؛ باجی ئەم باوەڕەش هەم 
بۆ خۆی و هەم بۆ حیزب و نەتەوەکەی گەلێ قورس بوو، و گیانی 

لەسەر دانا.
دوگماتیزم و چەقبەستن لە بیرکردنەوە و باوەڕەکانی قاسملوودا 
جێیان نەبوو، ئەو سیاسەتی نەک لەسەر بنەمای تیوریی نەگۆڕ، 
کە  ــرد  دەک لێکدانەوە  و  ــا  دات و  زانست  بنەمای  لەسەر  بەڵکوو 
هەموویان بگۆڕن. ئەو لە توێی تیۆرییەکاندا بەدوای چارەسەری 
لە  و  هەڵدەکرد  لێ  قۆڵی  بەڵكوو  نــەدەچــوو،  نەتەوەکەی  پرسی 
لە سەردەمی  بۆیەش حیزبەکەی  دەنا؛  بنیاتی  کــردەوەدا  مەیدانی 
بەڕێوەبەریی ئەودا ببووە گەورەترین هێزی کوردی و، هەروەها 
دەســکــەوتــە  و  پڕەنسیپ  بنچینەییترین  داهــێــنــەری  و  خـــاوەن 
نەتەوەییەکان. لەم سۆنگەیەوە ڕەخنەی ئەو لە ڕابردووی دۆزی 

نەتەوەکەشی هەر لەپێناو بنیاتنانی داهاتوویەکی گەش بوو.
هێنایە  کە  نین  بایەخانە  و  بەها  ئەم  هەر  قاسملوو  د.  میراتی 
نێو حیزبەکەی و ئێستاش جێی شانازی و فەخرپێکردنن، میراتی 
قاسملوو وانەکانیەتی بۆ بەردەوامیی خەبات و لە سەنگەردا مانەوە 
هەتا دواتروپکی سەرکەوتن. ئەو بوو فێری کردین کە دێموکراسی 
گرینگە، سەربەخۆیی سیاسی و  مافەکانمان  دابینبوونی  بۆ  چەند 
و،  زەروورە  چەندە  سەربەرزی  بە  مانەوەمان  بۆ  بڕیاردانمان 
واقعبینیمان لە سیاسەتدا چەندە پێویست. دەرسی ئەوەی داداین 
ئامانجدا  بەرەو  هەڵەمووتەکانی  بڕینی  لە  و  بین  بوێر  و  شێلگیر 
دەستی هیوا بەرنەدەین و ئیمانمان بە سەرکەوتن پتەو بێ. دەرفەت 
دەستی  نەدەین.  لەکیس خۆمان  ڕەخساوەکان  هەلە  و  بخوڵقێنین 

خۆمان نەبەستین و چاولەدەستی خەڵکیش نەبین.
زامی لەدەستدانی قاسملووی ڕێبەرمان بەژانە و لەکیسچوونی، 
قەتماغە  ئــاوەڵایــە،  برینێکی  تــاوان  و  غــەدر  دەستی  بە  ئەویش 
نابەستێ و لە پووشپەڕی هەموو ساڵێکدا جاڕی ئەم ناعەداڵەتی 
بۆیە  کــراوە.  ڤییەن  تێرۆرەکەی  بە  دەرحــەق  کە  دەدا  بێدادییە  و 
لە  ئێمەوە  لە ڕوانگەی  لە ویژدانی مرۆڤایەتی و  ئەم پەروەندەیە 
بێگومان  ئاوەڵایە.  و  کراوە  هەروا  ئوتریشیشیدا  دادی  دەسەڵاتی 
دەبینەوە،  فێری  وانەیەکە  دەیخوێنینەوە،  مێژوویەکە  قاسملوو 
ئامانجێکە  و  ڕێباز  و،  لەبەر چاومانە  کاتێ  سەرمەشقێکە هەموو 
پێی  ڕامانەکانیدا  فەلسەفەی  قووڵایی  لە  و  ڕوانین  ئاسۆی  لە  کە 
دەگەین. لە ئێستاشدا کە ڕۆژهەڵاتی کوردستان ژانی شۆڕشێکی 
قاسملوون  وانەکانی  و  یاد  و  ناو  دیسان  ئەوا  گرتوویەتی،  نوێ 
باڵیان بەسەر ڕەوتی ڕووداوەکان کێشاوە و ئەوە قاسملوویە وەک 
ڕێبەر و وەک ڕزگاریدەر -بەهۆی بەها و بایەخە شۆڕشگیڕی و 

میراتە فکری و مەعریفەییەکەوە- خویا بووە.

مستەفا مەولوودی:

ئاماژە: دوو حەوتوو دوای ڕاگەیاندنی ئاکامی بەناو هەڵبژاردنەکان پرس و پرسیارەکان 
لەسەر پێگەی سەرکۆماری لە نیزامی کۆماری ئیسلامی، دۆخی خەڵک و بەڵێنەکانی 
پزشکیان، هێناوەی ڕێفۆڕمخوازەکان بۆ نیشاندنی وێنایەکی دی لە ڕێژیم بۆ تێپەڕین لە 
قەیرانەکان و هەروەها ئاسۆ و دوورەدیمەنی خەبات و ناڕەزایەتییەکانی خەڵکی ئێران 
بۆ  "کوردستان"  سیاسییەکانن.  کۆڕوکۆمەڵە  سیاسیی  ڕۆژەڤی  کوردستان،  بەتایبەت 
باس لە سیاسەت و خوێندنەوەکانی حیزبی دێموکرات دیمانەیەکی لەگەڵ کاک مستەفا 
مەولوودی، ئەندامی ناوەندی بەڕێوەبەریی حیزبی دێموکراتی کوردستانی ئێران کردوە.

درێژە بۆ لاپەڕەی ٥

درێژەی ل ١

دیمانە: زانیار حوسێنی

هێزی هەڵبژاردن لە 
کۆمەڵگەی دێموکراتیکدا حەسەن ساڵح زادە

کۆڵنەدەر(،
بە  تــونــدڕۆ  ڕاستی  یــان  نیشتمانی  کۆمەڵی   .٣

سەرۆکایەتی ژۆردان باردێلا ، لاوی ٢٨ ساڵە.
لە ماوەی سێ هەفتەی بانگەشەدا، گەلێک باس و 
دیبەتی ورد و چڕ هاتنە سەر شاشەی میدیاکان کە 
خەڵکی فەڕانسە بە سەرنجەوە بەدواداچوونیان بۆ 
هەمان  نیشتمانی  کۆمەڵی  ئاماژەیە،  دەکردن. جێی 
بەرەی نیشتمانییە کە ٢ ساڵ لەمەوەبەر ئاڵوگۆڕی 
هێنا.  حیزبەکەشدا  نــاوی  تەنانەت  پێڕەو  سەر  بە 
هەروەها ژۆردان باردێلای وەک سەرۆک بۆ دیاری 
کرت؛ ئەگەرچی هەر لەلایەن خانم مارین لۆپێن ـوە 
لایەن  لە   ١٩٧٢ ساڵی  حیزبە  ئەم  دەکــرێ.  ئیدارە 
باوکی خانم لۆپێن بۆ دژایەتیی بیانییەکان دامەزراوە 
ڕاسیستی  پارتێکی شۆوێنیستی-  وەک  هەردەم  و 
چاوی لێ کراوە. هەروەها دژایەتیی توندی لەگەڵ 
لە  هەیە.  گشتی  بە  چەپەکان  و  سیاسی  ئیسلامی 
لە ڕێگەی سندووقەکانی  ساڵانی ڕابردوودا خەڵک 
دەنـــگـــدانـــەوە، بــەتــایــبــەت خــولــەکــانــی یــەکــەم، بە 
دەنگیان  دەسەڵاتدار  حیزبی  ترساندنی  مەبەستی 
گاڵتەجاڕی  دەبوونە  جار  بڕێک  تەنانەت  دەدا،  پێ 
کە  دەبینین  ئەوەتا  ئەمڕۆ  بەڵام  هەڵبژاردنەکانیش. 
لە کۆمەڵگەیەکی دێموکراتیکدا، بە ڕاستە لیبڕاڵەکان 
و هەموو حیزبە چەپ و سۆسیالیستەکان ناتوانن 
نیشتمانی  کۆمەڵی  سەرنجە  جێی  پێ بگرن.  بەری 
زامەکانی کۆمەڵگەی بە وردی دەستنیشان کردوە 
وێنە،  بۆ  دەدا.  بە خەڵک  و مژدەی سارێژبوونیان 
ماڵیات،  ڕادەی  دابەزینی  کڕین،  توانای  مەسەلەی 
لە  ــۆڕم  ــف ڕێ مــووچــە،  ئاستی  بـــەردنـــەســـەرەوەی 
یاسای  و  ــەروەردە  پ ئەمنییەت،  پەنابەران،  پرسی 
خەڵک  بۆ  کە  بنەڕيتین  پرسی  چەند  خانەنشینی،  

گرینگیان هەیە.
پلانەکانی  دیبەتەکان،  بینەرانی  بەوتەی زۆربەی 
کۆمەڵی نیشتمانی لە دروشمێک زیاتر نین و هەر 
هەموویان بە ئاماژە بە داتا و ژمارە لەلایەن پارتەکەی 
بەڵام  دراونەتەوە،  بەرپەرچ  ماکرۆن ـەوە  ئێمانوێل 
بەو حاڵەش خەڵک لە سەرکۆمار هەر تووڕەن و لە 
بڕیاڕی خۆیان پاشگەز نابنەوە. وەک ئاماژەی پێ 
لەو  بوو، هەتا  درا، وادەی سەرکۆمار ٣٠ ژووەن 
ڕۆژەدا خەڵک بێنە سەر سندووقەکانی دەنگدان و 
ڕێگری لە بە دەسەڵات گەیشتنی کۆمەڵی نیشتمانی 
لە داهاتووی ئەم وڵاتەدا بکەن. ئەگەرچی نێزیکەی 
بوون،  دەنگدان  پرۆسەی  بەشداری  خەڵک  ٧٠٪ی 
دەنگەکانی   ٪٣٣ نیشتمانی  کۆمەڵی  حاڵەش  بــەو 
بۆخۆی مسۆگەر کرد. لەبەرانبەردا ڕێژەی حیزبی 

نزمی  ئاستی  لە  لە گەڵ هاوپەیمانەکانی  دەسەڵاتدار 
٢٠٪ دا مایەوە.

لەم نێوەدا ئەوەی گرینگە و شیاوی لێ وردبوونەوەیە 
لە  دەنــگــدان  سندووقەکانی  لە  خەڵک  دەنگی  هێزی 
پارتی  ــە.  دای دێموکراسی  سالمی  پرۆسەیەکی  نــاو 
لە  ماکرۆن،  ئێمانوێل  سەرۆکایەتیی  بە  دەسەڵاتدار 
و  دەزانــێ  بێ هێز  بە  خۆی  خەڵکدا  دەنگی  بەرانبەر 
داهاتووی خۆی و حیزبەکەی بۆ مانەوە لە دەسەڵاتدا 
ــەڵام سیستمی  ــە ســــوەرە. بـ مــەتــرســی جــیــددیــان ل
دێموکراتیک و دامەزراوەیی ئەم وڵاتە ڕێگەی پێ نادات 
لە هەمبەر ئەو ڕووداوانــەی کە دێنە ئاراوە پەنا بۆ 
هەوڵی دزێو و نەشیاو ببات، یان بە هیچ جۆر ناتوانێ 
بەرژەوەندی  سەر  لە  وڵاتەکەی  دەنگدانی  پڕۆسەی 

خۆی و حیزبەکەی بخاتە ژێر پرسیارەوە.
لەنێو  گــەل  هێزی  بــە  دەنــگــی  کــە  ئێستا  دواوتـــە، 
ــەڵـــداوە و  ســنــدووقــەکــانــی دەنـــگـــدانـــەوە ســـەری هـ
ڕووبەڕووی دەسەڵات بۆتەوە، سەرکۆماری فەڕانسە 
کە  هێناوەتەوە  خەڵکی  وەبیر  ڕێــزەوە  بە  جار  دوو 
دەنگی ئەوانی بیستوە. بۆ دواجاریش تکای لە خەڵک 
بە  دەنــگ  دووهەمیشدا  خولی  لە  ئەگەر  کە  کــردوە 
تا زۆرینەی  ڕێگە مەدەن  دەدەن،  نیشتمانی  کۆمەڵی 
ڕەها وەدەست بخات، ئەگینا بەبێ ‌سڵکردنەوە تێکڕای 
ئەو یاسا نادیموکرتیکانە جێبەجێ دەکەن کە ٥٠ ساڵە 
تاسەیان دەکەن. بەڵێ لێرە دەنگی گەل هێزی هەیە، 
واتە دەنگ تەنیا لە کۆمەڵگە دێموکراتیکەکاندا هەستی 

پێ  دەکرێ و دەخوێندرێتەوە. 
هەڵبژاردنی  پــرۆســەی  بــاســی  لــە  ئــەگــەر دەســـت 
فەڕانسە هەڵگرین و ئاوڕێک لە هەڵبژاردنەکانی ئێران 
لەژێر دەسەڵاتی حکوومەتی ویلایەتی فەقیهـ بدەینەوە، 
بەڕوونی بۆمان دەردەکەوێ کە دەنگی خەڵک توانای 
هیچ ئاڵ وگۆڕێکی نییە. ئەمڕۆ خەڵکی ئێران گیرۆدەی 
دەسەڵاتێکی سیاسین کە لە لوتکەدا ڕێبەری ویلایەتی 
فەقیهـ جێگەی گرتوە. ڕێبەرێک کە بۆ مانەوەی خۆی 
کردەوەیەکی  هیچ  لە  سڵ  نــاڕەواکــەی  دەســەڵاتــە  و 
دژەمرۆیی لە ئاسن و گوللەوە ناکات بگرە هەتا پەتی 
سێدارە و کوشتن. ئێستا پرسیار ئەوەیە "ئایا گەلانی 
تایبەتی،  بە  کوردستان  خەڵکی  و  گشتی  بە  ئێران 
بۆ  گوشار  کەمترین  دەتوانن  دەنگدانەوە  ڕێگەی  لە 
کورسی و دەسەڵاتەکەی خامنەیی بهێنن و ناچاری 
بکەن گوێ لە دەنگی گەل بگرێ؟" بەدڵنیایی وەڵامی 
هەڵبژاردن  پرۆسەی  چون  "نا"  دەبێتە  پرسیارە  ئەم 
لە دەسپێکەوە هەتاکوو ئاکامەکانی کۆتایی لە دەست 
خەڵک  بۆ  ئەوەشی  نەخشەی  تەنانەت  و  خۆی دایە 
داڕشتوە کە لە دوای مەرگی ناموبارەکی، چۆن بژین.

وتووێژ لەگەڵ مستەفا مەولوودی

کوژرانی ٣٣ کۆڵبەر و برینداربوونی ٢٥٤ کەسی دیکە
ڕێکخراوی مافی مرۆیی کوردپا لە زنجیرە ڕاپۆرتێکی ئاماریدا پەرژاوەتە سەر حاڵەتەکانی پێشێلکردنی مافی 

مرۆڤ لە کوردستان لە ماوەی ٦ مانگی سەرەتای ساڵی ٢٠٢٤دا.
خستنەڕووی گشتیی ئەم ئامارە:

- لە ماوەی ٦ مانگی سەرەتای ساڵی ٢٠٢٤دا بەگشتی ٢٨٧ کۆڵبەر کوژراون و بریندار کراون )٣٣ کوژراو 
و ٢٥٤ بریندار(

- ١٤ کەس لەم کۆڵبەرانە کە کوژراون و بریندار کراون تەمەنیان کەمتر لە ١٨ ساڵ بووە. )کوژراوێک و 
١٣ بریندار(

- زیاتر لە ٧٤ لەسەدی ئەم کۆڵبەرانە بە تەقەی ڕاستەوخۆی هێزە نیزامییەکانی کۆماری ئیسلامی کوژراون 
و بریندار کراون.

- برینداربوون بە هۆی لێدان لەلایەن هێزە نیزامییەکانەوە بە زیاتر لە ٦ لەسەد، کوژران و برینداربوون بە 
هۆی بەربوونەوە لە بەرزایی بە زیاتر لە ٥ لەسەد و کوژران و برینداربوون لە ئاکامی تەقەکردن، لێدان و 
تاشینی سەر لەلایەن هێزە نیزامییەکانی عێراقەوە بە زیاتر لە ٤ لەسەد، لە گرینگترین هۆکارەکانی کوژران و 

برینداربوونی کۆڵبەرانن.
پێویستە بگوترێ کە زیاترین ڕێژەی کوژرانی کۆڵبەران لە سنوورەکانی نەوسوود و بانە ڕووی داوە. چونکە 
ئەم ناوچانە تەنیا سنوورگەلێکن کە بە مەبەستی کۆڵبەری بۆ کۆڵبەران ماونەتەوە و باقی سنوورەکان لەوانە 
بەرزاییەکانی تەتە، سەقز و سەردەشت بەتوندی نیزامی و ئەمنیەتی کراون. بە سەرنجدان بە ئاماری ٢٨٧ 
کۆڵبەری کوژراو و بریندار لە ماوەی ٦ مانگی سەرەتای ساڵی ٢٠٢٤ و بە بەراورد لەگەڵ ئاماری ١٢ ساڵی 

ڕابردووی زایینی، دەکرێ بڵێین ئەم ڕێژەیە زۆرترین ڕێژەی کوژران و برینداربوونی کۆڵبەران بووە.

یەکیەتیی  پارلمانیی  هەڵبژاردنەکانی  دەکرێ 
ژووئەنی  ٩ی  ڕۆژی  لە  فەڕانسە  لە  ئورووپا 
ئەم  بۆ  مێژووی  گرینگی  خاڵێکی  بە  ئەمساڵ 
مانگی  ٩ی  یەکشەممە  ڕۆژی  دابندرێت.  وڵاتە 
ئاکامی بەرایی هەڵبژاردنەکان وەکوو  ژووەن، 
لە  ئــێــوارە  ٨ی  کاتژمێر  هەمیشەیی،  نەریتی 
بە  و  بوونەوە  بڵاو  تەلەویزیۆنییەکان  کاناڵە 
نەک هەر  ئامارەکان  گەیشتن.  خەڵک  ئاگاداری 
بەڵکوو  کرد،  سەرسوڕمان  تووشی  خەڵکیان 
دەسەڵاتدار  پارتی  دڵی  بە  شێوەیەک  هیچ  بە 
مــاکــرۆن  ئێمانوێل  ســەرکــۆمــار  بەتایبەت  و 
ئەمە دەنگی گەلە، کێ دەتوانێ  بەڵام  نەبوون. 
لێ بکا؟  حــاشــای  ــان  ی ببێتەوە  ــەڕووی  ــ ڕووبـ
ئاکامی  بڵاوبوونەوەی  دوای  لە  چەند خولەک 
هەڵبژاردنەکان، سەرکۆمار ماکرۆن لە ڕێگەی 
کە  نیشتمانی  مجلیسی  ویدیۆیی،  پەیامێکی 
فــەڕانــســەیــە،  پــارلــمــانــی  گـــەورەکـــەی  ژوورە 
ــدەوە و داوای کــرد کــە دەبـــێ ٣  ــوەشــان هــەڵ
بۆ  پێشوەختەی  هەڵبژاردنی  دواتــر  حەوتوو 

بکرێت.
سەری  لێرەوە  خەڵک  ناڕەزایەتیی  دەنگی 
هەڵدا، لە ئاکامی هەڵبژاردنەکان بۆ دیاریکردنی 
یەکیەتیی  پارلمانی  بــۆ  فەڕانسە  نوێنەرانی 
بە  -کــە  نیشتمانی  کۆمەڵی  پــارتــی  ــا  ئــورووپ
پارتێکی توندڕۆی ڕاست ناسراوە و لە ساڵی 
بە  دەنگەکانی  ی   ٪٣٤ دامـــەزراوە-  ١٣٧٢وە 
ساڵە   ٢٨ بـــاردێلای  ژۆردان  سەرۆکایەتیی 
وەدەست  لۆپێن،  مارین  خانم  پشتیوانی  بە  و 
هێنا. ڕۆنێسانس، پارتی حیزبی دەسەڵاتدار بە 
سەرۆکایەتیی گابریەل ئاتال   ـی سەرەکوەزیران 
ــمــانــوێــل مـــاکـــرۆن بە  ــێ ــیــوانــی ئ ــە پــشــت و بـ
دەستەبەرکردنی ١٥٪ی کۆی دەنگەکان جێگەی 
دیــارە  دا،  نیشان  ــدا  دووهــەم پلەی  لــە  خــۆی 
ئەوەش بۆ پارتی دەسەڵاتدار دەتوانێ پلەیەکی 

زۆر ناجێگیر بێت.
ئــاکــامــی ئەم  پــێ درا،  ــاژەی  ــام ئ ــەروەک  ــ ه
ــاو کــــــردەوەدا بــایــەخــی  ــان ــە م ــە ل ــژاردن ــب هــەڵ
نوێنەرایەتیی کۆماری فەڕانسەی لە سەرکۆمار 
دەکرا  چـــاوەڕوان  بۆیە  هەر  ــردەوە،  دەکـ کەم 
پارتی  گەشەی  بــەردەم  لە  بەربەستێک  دەبــێ 
سنوورێکی  و  ــێ  ــن داب نیشتمانیدا  کــۆمــەڵــی 
هەڵبژاردنی  پــرۆســەی  ــارە  دی بکا.  ــاری  دی بۆ 
بە  فەڕانسە،  پارلمانی  بۆ  نیشتمانی  مەجلیسی 
ڕەوتی ئاسایی خۆی دەبوا لە ساڵی ٢٠٢٧ واتە 
لە سێ ساڵی داهاتوودا ئەنجام بدرایەت، بەڵام 
توندڕۆی  پارتی  بوو  ئەوە  سەرکۆمار  ترسی 
ماوەی  لە  نیشتمانی  کۆمەڵی  ناوی  بە  ڕاست 
ئەم ٣ ساڵەدا دەرفەتی ئەوەیان دەبێت جێگەی 
لە هەڵبژاردنەکانی ساڵی  بکەن و  قایم  خۆیان 
وەدەستەوە  دەســەڵات  سەرکۆماریدا  ٢٠٢٧ی 
ویدیۆییەکەیدا،  پەیامە  لــە  هــەربــۆیــە  بــگــرن. 
بە  نیشتمانیی  کــۆمــەڵــی  پــارتــی  ســەرکــۆمــار 
ناو  فەڕانسە  داهاتووی  بۆ  جیددی  مەترسی 
ڕێگەی  لە  کــرد  ــگــدەران  دەن لە  داوای  و  بــرد 
گەشەی  لە  ڕێگری  دەنگدانەوە  سندووقەکانی 
ئەوە هەیە  ئەگینا مەترسیی  بکەن،  ئەو حیزبە 
هەڵدێر  بەرەو  فەڕانسە  دیموکراتیکی  کۆماری 

بڕوات.
بەشێک لە دەنگدەران لە سەرکۆمار ناڕازی 
وادە  ماکڕۆن  ئێمانوێل  وابــوو  پێیان  و  بوون 
لە  لەمەوبەری خۆی کە  بەڵێنەکانی ٢ ساڵ  و 
خەڵکی  بە  سەرکۆمارییدا  هەڵبژاردنی  میانەی 
دابوو، جێبەجێ نەکردوە. ئەگەرچی سەرکۆمار 
پرۆسەیەکی  لە  و  خەڵک  زۆرینەی  دەنگی  بە 
هەربۆیە  هەڵبژێردراوە،  دیموکراتیکدا  سیاسی 
زۆر زوو دانی بەوە دا نا کە گوێی لە دەنگی 
دەردەخەن  ڕاستییە  ئەو  داتاکان  بووە.  ئەوان 
قۆناخەی  ئــەم  بــۆ  ســەرکــۆمــار  پێشبینیی  کــە 
دەسەڵاتەکەی خوێندنەوەیەکی هەڵە بووە. ئەو 
بە شێوەیەکی یاسایی پارلمانی هەڵوەشاندەوە 
بە  دیکە  جارێکی  خــۆی  خەیاڵی  بە  هەتاکوو 
بدات.  دەسەڵاتەکەی  بە  متمانە  خەڵک  دەنگی 
بتوانێ  بــووە  بەتەما  دیــکــەشــەوە  لایــەکــی  لــە 
و  بەرنامە  سەرئێشە  بەبێ   ٢٠٢٧ ساڵی  هەتا 
پلانەکانی جێبەجێ بکات. بەڵام وەکوو دیتمان، 
خوێندنەوەی سەرکۆمار ماکرۆن بۆ داهاتووی 
پێچەوانەی  ئاکامی  هــەمــووی  هــەر  فەرانسە 
لێ کەوتەوە. لە هەمووی گرینگتر ئەوەیە دەنگی 
ویستی  لەسەر  کە  ــادات  پێ  ن ڕێگەی  خەڵکی 
ســەرۆک وەزیــران  حیزبەکەی  لیستی  و  خۆی 

هەڵبژێرێت.
بە دوای هەڵوەشانەوەی مەجلیسی نیشتمانی 
 ٣ لە  کەمتر  کە  سیاسییەکان  پارتە  فەڕانسە، 
دەبینی،  خۆیاندا  دەم  لەبەر  دەرفەتیان  هەفتە 
لە ٣ بەرەی سەرەکیدا بۆ هەڵبژاردنی  خۆیان 
ساخ  ــەن  ژووئـ مانگی  ٣٠ی  ــوو ســازی  چــارەن

کردەوە. بەرەکان بریتی بوون:
بە سەرۆکایەتیی  یەکەوە(،  )بە  ئانسامبل   .١
سەرۆک وەزیران گابریەل ناتال ، لاوی تیژبیری 

٣٥ ساڵە، 
٢. بەرەی نوێی گەل )پێکهاتوو لە پارتەکانی 
ئێکۆلۆژیست  کــۆمــۆنــیــســت،  سۆسیالیست، 

قسەی  با  جا  ناکرێ  لێ  جیددی  بابەتی  و  گــۆران  چاوەڕوانی  پێشینەیە 
باشیشی کردبێ. مێژووی ڕژیمە دیکتاتۆڕەکان لێوانلێو لە قسەی جوان و 
وێناکردنی داهاتوویەکی باشە بەڵام هەمیشە بەپێچەوانەی قسەکانیان تەنیا 
لە هەوڵی پاراستنی دەسەڵاتی خۆیان دابوون و خەڵکیان پشتگوێ خستوە

حیزبی دێموکرات چەندین هەڵبژاردنی ئەمدواییانەی سەرکۆماری و 
مەجلیسی لانیکەم لە ١٠ ساڵی ڕابردوودا بایکۆت کردوە. دەسکەوتەکانی 
ئەو سیاسەت و هەڵوێستە بۆ حیزبی دیموکرات، بزووتنەوەی سیاسیی 

کورد و خەڵکی کوردستان چی بووە؟
دەسکەوتی سیاسی یەک ڕۆژە و کتوپڕ نایەتە دی، بەڵام هەر لە سەرەتاوە 
کە حیزبی دێموکرات ماهییەتی ڕێژیمی کۆماری ئیسلامی بەتەواوی بۆ 
بایکۆتی  سیاسەتی  هەڵبژاردنەکانی  زۆربــەی  بەنیسبەت  بۆتەوە  ڕوون 
گرتووەتە بەر. ئەوە بۆتە هۆی ئەوەی خەڵک لە هەڵوێست و سیاسەتی 
کۆمەڵگەی  لەنێو  ڕێژیمە  ئەم  و  بفکرن  تێ  و زۆرتر  ببنەوە  حیزب ورد 
هەڵسەنگاندن  بەر  بکەوێتە  دیکەشدا  خەڵکی  نێو  لە  تەنانەت  کوردستان، 
و لێكۆڵینەوەی هەموو ئەو کەسانەی کە بە هەستیارییەکی زۆرترەوە لە 
لە هەڵبژاردن و شوێندانەری و کاریگەرییەکانی  هەڵبژاردن و بەشداری 
ورد دەبنەوە. ئەزموونی هەڵبژاردنەکان لە ئێراندا نیشانی داوە هەڵبژاردن 
لانیکەم بە سێ هۆکار لە وڵاتی ئێران ناتوانێ ئەو شوێندانەرییەی هەبێ 
نییە  وا  دیکتاتۆریدا  سیاسیی  نیزامی  لە  یەکەم:  دەکــرێ؛  چــاوەڕوان  کە 
هەڵبژاردن کاریگەریی جیددی هەبێ. دووهەم: نیزامی سیاسی دێموکراتیک 
نییە هەتا کەسەکان بتوانن خۆ بپاڵێون و خەڵک بە هەڵبژاردنی باشترین 
بتوانن گۆڕان لە سیاسەتی دەوڵەتدا دروست بکەن. سێهەم: هەڵبژاردن لە 
بەڕێوە بەچێ و مودیرییەت  ئیداریی دەسەڵات  ئەوەیە بەشی  بۆ  ئێراندا 
بکرێ و چ ئەنجامێك بخوازن هەر ئەو دەبێ؛ بۆیە بەشداری لە هەڵبژاردندا 

نەیتوانیوە و ناتوانێ کاریگەر بێ و شوێندانەری هەبێ.
لەلایەن  بەتایبەت  خەڵکدا  و  حیزبەکان  لەلایەن  کوردستان  لە  بایکۆت 
توانیویەتی  دەکەن،  پشگیری سیاسەتەکانی  کە خەڵک  دێموکرات  حیزبی 
نێوەرۆک و تەواوەتیی ڕێژیم باشتر بە خەڵک بناسێنێ و سەرنجی خەڵکی 
کوردستان و ئێرانی زۆرتر بۆ لای بابەتە سیاسییەکان ڕاکێشاوە و خەڵک 
بە چاوێکی زۆر وردبینانە سەیری ڕژیم و کار و کردەوەکانی ڕژیمیان 
بەتایبەت لە کوردستان کردوە؛ ئەوە کۆمەڵگەی کوردستانی سیاسیتر و 

ماف‌ویستتر کردوە.
کاتێک دەڵێین لە هەموو ئەو ساڵانەدا خەباتی کوردستان دژی ڕژیم بە 
شێوەی جۆراوجۆر درێژەی هەبووە لەوەوە سەرچاوە دەگرێ هەرکات 
هەراوی  بە  خەڵک  هەبووە  مەیدانییان  بەرچاوی  تێکۆشانی  حیزبەکان 
پشتیوانیان لە حیزبەکان کردوە، یارمەتییان داون و هاوکارییان کردون. 
مەیدانیی  تێکۆشانی  نەکراوە  حیزبەکان  سیاسی  هۆکاری  بە  کاتێكیش 
بەرچاویان لە ڕۆژهەڵات هەبێت، خەڵک بە خەباتی مەدەنی، کولتووری و 
کۆمەڵایەتی و نافەرمانییەکانی چەشنی بایکۆتی هەڵبژاردنەکان خەبات و 
خۆڕاگریی کورد لە ئێرانیان بە زیندوویی هێشتۆتەوە. ئەو دەسکەوتانەش 
ئەگەر بەشێکی لە وشیاری سیاسیی خەڵکی کوردستان سەرچاوە دەگرێ. 
بەڵام بەشی زۆری بۆ حزوور و سیاسەت و بوونی حیزبەکان بەتایبەت 

حیزبی دێموکرات دەگەڕێتەوە.

بۆچی سیاسەتی بایکۆت، یان بڵێین بەرهەم و دەسکەوتی بایکۆت 
نەیتوانیوە ببێتە دەسمایە بۆ دیپلۆماسیی ئۆپۆزیسیۆن و بەهێزکردنی 

پێگەیان لە هاوکێشەکانی پێوەندیدار بە ئێراندا؟
ئێران وڵاتێکی گرینگە، هەڵکەوتەی ژێئۆپۆلیتیکی، مێژوویی، دەوڵەمەندی 
و توانای خەڵکی تەنانەت هاوسەنگیی سیاسی لە ناوچەدا بۆ کاریگەری و 
پاراستنی بەرژەوەندی وڵاتانی خاوەن بەرژەوەندی لەو ناوچەدا بەتایبەت 
بوونی وڵاتانی گرینگ وەک تورکیە و عەرەبستانی سعوودی لە ڕۆژهەڵاتی 
پێکهاتەی  و  تێکەڵاوە  و  هەموو جۆراوجۆرییە سیاسی  بەو  نێوەڕاستدا، 
زۆر، هەموویان دەستیان داوەتە یەک و تایبەتمەندی تایبەتییان داوە بە 
بەهێزە  تایبەتمەندییە  ئەو  ئێرانیش  ڕێبەرانی سیاسیی  ئێران. سروشتییە 
بۆ بەرژەوەندی و پاراستنی ڕژیم لە ئێران بەکار دێنن؛ بۆیە ئەو هۆیانە 
وڵاتانی خاوەن  بەتایبەت  وڵاتان  زۆربــەی  ئەوەی  بۆ  بەهێز  دەبنە هۆی 
بەرژەوەندی لە دەرەوە و وڵاتانی ناوچەش زۆرتر لە بەرژەوەندی خۆیانی 
دەڕوانن تا ئەوە بیرێک لە قازانج و بەرژەوەندیی خەڵکی ئێران بکەنەوە. 
سیاسەتەکردنە؛  جۆرە  بەو  یارمەتی  ئۆپۆزیسیۆن  لاوازی  لــەوەش  جیا 
ئەولەوییەتی  نابینن،  ئێران  ڕژیمی  بەهێزی  ئۆپۆزیسیۆنی  وڵاتان  مادام 
یەکەمیان قازانج و بەرژەوەندی خۆیانە و دەتوانێ بیانوو بێ بۆ سات و 
سەوداکردنیان لەگەڵ ڕێژیمی ئێران و گوێی خۆیان خەواندوە لە ویست و 

داخوازی ڕەوای خەڵکی ئێران.

کاک مستەفا لە ئێرانی نوقمی قەیرانە سیاسی و کۆمەڵایەتییەکان، 
کلیلی دەربازبوون لەو دۆخە و ڕێگای سەرکەوتنی خەباتی مافخوازانەی 

خەڵکی کوردستان و ئێران لە چیدایە؟
زۆر ڕوونە کلیلی دەربازبوون لەو دۆخە، تێپەڕێن لە ڕێژیمی کۆماری 
وەڵامــدەرە،  دێموکراتیکی  حکوومەتی  هێنانەسەکاری  و  ئێران  ئیسلامی 
ئەوەی  ئێران؛  فیکری زۆربەی گەلانی  بە کەڵکەڵەی  بووە  ئێستا  ئەویش 
زۆربەی گەلانی ئێران لەئێستا بەشداریی سێناریۆکانی هەڵبژاردنی ڕژیم 
بۆتە  کە  دەڵێنەوە  خامنەیی  بۆ  مــردن  دروشمی  شەقامدا  لە  و  ناکەن 
ماوە  خەڵک  ساڵانە  ئیسلامی.  کۆماری  ڕژیمی  لە  تێپەڕبوون  دروشمی 
لە  ناڕەزایەتی  و  سەرشەقام  دەڕژێنە  جۆراوجۆر  بیانووی  بە  ماوە  بە 
کاربەدەستانی  کەوتی  و  هەڵس  و  مودیرییەت  و  سیاسەتکردن  جۆری 
ڕژیم دەردەبڕن، خۆپێشاندان دەکەن و دروشم دەڵێنەوە و ئازایانە نواندن 
دەکەن؛ ئەوە نیشاندەری بوونی بۆشاییەکی گەورە و زۆرە لە نێوان خەڵک 
و ڕێژیمی کۆماری ئیسلامیدا. بە بڕوای من جیا لە تێپەڕبوون لە نیزام هیچ 

ڕێگای دیکە نییە بۆ ئەوەی بیری لێ بکرێتەوە. 
سروشتییە چارەنووسی سیاسیی خەڵکی کوردستان لە ڕۆژهەڵات جیا 
لە هێندێك تایبەتمەندیی کوردانەی نەبێ، پێوەندی ڕاستەوخۆی هەیە بە 
چارەنووسی گشتیی گەلانی ئێران کە خەڵکی کوردستان بەتەواوی هەستیان 
بە دروشمی سیاسی حیزبەکان و  بەتەواوی  ئەوە  ڕاستییە کردوە؛  بەو 
دیارە.  کوردستانەوە  خەڵکی  مەدەنی  چالاکی  و  تێکۆشانیان  چۆنیەتیی 
ئەگەر گەلانی ئێران بە گشتی قۆڵی هیممەت هەڵماڵن، دڵنیام گەلی کورد لە 
ڕۆژهەڵاتی کوردستان لە پێشەوەن و پێشەنگی خەبات دەبن بۆ لادانی ئەو 
ڕژیمە کە خەباتێكی ڕەوا، بەرپرسانە و پڕ تێچووی شۆڕشگێڕانە دەکەن 
هەتا نەمانی ڕژیم و سەرکەوتنی گەلانی ئێران بە دژی ڕژیمی کۆماری 

ئیسلامی.

درێژەی لاپەڕە ٤

کۆمەڵگەی مەدەنی لە ڕۆژهەڵاتی کوردستان
)١١-٥(

بــــــزووتــــــنــــــەوەی 
مەدەنی لە کوردستان 
ئامیان و جەوهەرێکی 
ــە.  ــی هــەی ــی ــگ ــەن ــەره ف
شێوەیەکی  بە  ئەگەر 
ــک لــە  ــ ــۆژی ــ ــۆل ــ ــڕۆن ــ ک
بـــاســـەکـــە بـــڕوانـــیـــن، 
دەبــیــنــیــن لــە هــەمــوو 
چەمکی  ئەوە  کوردستاندا  بزووتنەوەکانی 
دیکەدا  چەمکەکانی  سەر  بە  کە  فەرهەنگه 
بنەمای  لەسەر  مەدەنی  "بزووتنەوەی  زاڵە. 
چەمکی فەرهەنگی شکڵ دەگرێ .بە تایبەتی 
لەو سیستمانەدا کە دەسەڵاتێکی دیکتاتۆری 
لە گوڕێ دایە و دەربڕینی بیروڕای ئازاد بە 
ئەحزاب  بوونی  یــان  ڕاستەوخۆ  شــێــوازی 
حــەوزەیــە  ئــەم  چالاکانی  بۆیە  قــەدەغــەیــە. 
هێماسازی،  بۆ  سیمبۆلیزم  بەر  دەبەنە  پەنا 
ــە شــێــوازێــکــی دیکە  ــەوەی بــتــوانــن ب ــ ــۆ ئ ب
کارەی  ئەو  ڕێک  دەرببڕن.  خۆیان  پەیامی 
دژایەتیی  یان  کــردی،  "ســروە"  گۆڤاری  کە 
پەهلەویدا  لەسەردەمی  کوردستان  خەڵکی 
ــەرگ. ئــەو  ــوب ــە گـــەڵ یــەکــســانــســازیــی جــل ل
لە  سیاسی  ویستێکی  کە  یەکسانسازیی یە 
چەمکێکی  زاڵەکە  چەمکە  بــەڵام  بــوو،  پشت 
ئیسلاحاتدا،  سەردەمی   لە  بوو،  فەرهەنگی 
بە  خاتەمی  محەممەد  هاتنەسەرکاری  بە 
زانکۆکانی  لە  خوێندکاری  گۆڤاری  دەیــان 
دەبـــوونـــەوە،  بڵاو  ئــێــران  ســـەرانـــســـەری 
لــێــرەشــدا دیــســان ئـــەوە کارێکی  ــوو  ــەواب ک
مەدەنی  بزووتنەوەی  بۆیە  فەرهەنگییە")١(. 
لــە کــوردســتــان، ڕیــشــەی لــە بــزووتــنــەوەی 
فەرهەنگی  "بزووتنەوەی  و  دایە  فەرهەنگی‌ 
مێژوویەکی  کوردستانیش  ڕۆژهــەڵاتــی  لە 
نەتەوایەتیی  بزووتنەوەی  میژووی  قەرا  بە 
گەلی کورد لەو بەشەی کوردستان دا هەیە" 
و ڕەوتی بەربەرەکانێی مەدەنی )ناتوندوتیژ( 
لــە کــوردســتــان هــاومــێــژوو لــەگــەڵ خەباتی 
نەتەوایەتی یە کورد لە سەدەی ١٩ی زایینی 
کە بە چەند قۆناغی جیاجیادا تێپەڕد دەبێت

ــە دۆخـــی ســیــاســی –  ــجــدان ب ــە ســەرن ب
کە  کــوردســتــان  ڕۆژهــەڵاتــی  جوغرافیایی 
بەستراوە بە وڵاتی ئیران و نیزامی سیاسی 
و  تایبەتمەندی  لــێــکــدانــەوەی  وڵاتـــە،  لــەم 
ــە چــوارچــێــوەی  گــۆڕانــکــاریــیــەکــان تــەنــیــا ل
و  ــاتــەواو  ن کــوردســتــانــدا  نێوخۆیی  دۆخــی 
کوردستان  ڕۆژهــەڵاتــی  مــێــژووی  هەڵەیە. 
گـــرێـــدراوەتـــەوە بــە ئــەو ڕەوتـــە لــە ژیانی 
ئارا  لە  ئێران  لە  کە  کۆمەڵایەتی و سیاسی 
دابووە و ئەگەر بمانەوێ مێژوویەکی دیار بۆ 
کوردستان  مەدەنیی  کۆمەڵگەی  شکڵ گرتنی 
ــەدا  ــ ڕووداوان بــەو  ناچارین  بکەین  دیـــاری 
ساغ  ئێرانیان  نوێی  میژووی  کە  تێپەڕین 

کردۆتەوە.
لەو  ئــارســان  دوکــتــۆر  پێوەندییەدا  ــەم  ل
ــان  بــاوەڕە دایە ڕەوتــی مێژووی ڕووداوەک
لەسەر  ڕاستەوخۆیان  کاریگەریی  ئێران  لە 
کۆمەڵگەی  "پــووکــانــەوە"ی  و  "گــەشــانــەوە" 
مەدەنی لە کوردستان هەیە و بە ئاماژەدان 
شۆڕشی  وەک؛  سەردەمەکانی  و  قۆناغ  بە 
ــی  ــۆری ــات ــت ــک دی ــەی  ــاڵـ سـ  ٢٠ ــە،  ــروتـ ــەشـ مـ
ــان، هــاتــنــەســەرکــاری مــوســەدق، بە  ــ ڕەزاخ
ــەم،  ــ دەســەڵات گــەیــشــتــنــی پــەهــلــەوی دووه
ــی  ــەت دەوڵ و  هــەتــاوی  ١٣٥٧ی  شــۆڕشــی 
خاتەمی و هتد...کۆمەڵگەی مەدەنی لە ئێران 
و کوردستان، ڕەوتی کرانەوە و پووکانەوە 
وتارێکدا  لە  ــا  وری ــادر  ق دەکـــات.  تەجروبە 
بــزووتــنــەوەی  "قۆناغەکانی  نــاوی  ــر  ژێ لــە 
تێیدا  کە  ئێران"  کوردستانی  لە  فەرهەنگی 
لەم  مەدەنی  بــزووتــنــەوەی  بناغەی  و  پایە 
ــە ســەرهــەڵــدانــی  ــە کــوردســتــان، ب بــەشــە ل
ــەوەی فــەرهــەنــگــی دەبــەســتــێــتــەوە؛  ــن ــزووت ب
زەمینە و بەستێنی ئەم بزووتنەوەیە لە سێ 
قۆناغی: "لە سەرەتای سەدەی بیستەمەوە تا 
ڕووخانی کۆماری کوردستان"، "لە ڕووخانی 
کۆماری کوردستانەوە تا ڕووخانی ڕێژیمی 
تا  پاشایەتییەوە  "لە ڕووخانی  و  پاشایەتی" 

ئێستا )١٣٨٠("دا پۆلێنبەندی دەکات.
هێندێک  بیستەمدا،  سەدەی  سەرەتای  لە 
دەکـــەون  بــەرچــاو  تێکۆشان  و  جــمــوجــۆڵ 
گرتنی  و شکڵ  ــووران  ــ گ نــیــشــانــدەری  کــە 
خەباتی  وەڕێکەوتنی  و  نەتەوایەتی  بیری 
پێناو  لە  کوردەکان  فەرهەنگیی  و  سیاسی 
گەیشتن بە ئامانجە نەتەوایەتییەکانیان دان. 
"پێکهاتنی "کۆمەڵەی کولتووری ڕۆشنگەریی 

ــەو هــەوڵانــە بــوو کــە بە  ــوردی" یەکێک ل کـ
هاوکاریی  بە  و  بدرخان"  "عبدالرزاق  هۆی 
سمایل ئاغا )سمکۆی شکاک( پێک هات. ئەمە 
لــە وریــابــوونــەوەی  ــار  دی نیشانەی  یــەکــەم 
فەرهەنگیی کورد بوو کە بەدوایدا دامەزرانی 
زمانی  بــە  خوێندن  ــوردی،  کـ قوتابخانەی 
دەرکردنی  و  چاپخانە  دامەزرانی  کــوردی، 
پەیدا  ...هتد  و  کوردی  گۆڤاری  و  ڕۆژنامە 

بوون".
کوردستان  هــەتــاویــدا  ٢٠ی  ســاڵانــی  لــە 
تاقی  مەدەنی  کۆمەڵگەی  لە  نوێ  ڕەوتێکی 
دێموکراتی  حیزبی  پێکهاتنی  بە  دەکــاتــەوە. 
و   )١٣٢٤ گـــەلاوێـــژی  )٢٥ی  ــان  کــوردســت
ــان )٢ی  ــوردســت ــی کـــۆمـــاری ک ــدن ــان ــەی ڕاگ
سەردەمی  ئازادترین  کە   )١٣٢٤ ڕێبەندانی 
بەشداری  بۆ  گونجاوتر  بەستێنێکی  ئێرانە، 
ڕێکخستنیان  و  ڕووداوەکــــــان  ــە  ل خــەڵــک 
دامـــــەزراوەی جـــۆراوجـــۆردا پێک دێ.  لــە 
بڵاوبوونەوەی گۆڤار و ڕۆژنامەی کوردی، 
دامەزراندنی ڕێکخراوەکانی تایبەت بە ژنان و 
لاوان )٢( و تێکۆشان لە چوارچێوەی حیزب 
و ڕێکخراودا نموونەی شکڵ گرتنی قۆناغێکی 
جیاوازی کۆمەڵایەتی یە و هەنگاوێکی نوێیە 
دیارە  مەدەنی.  کۆمەڵگەی  پێکهاتنی  بەرەو 
لاواز  کۆمار  هەرەسهێنانی  بە  ڕەوتــە  ئەم 
کۆمەڵایەتی یەکان  گۆڕانکارییە  بــەلام  بــوو، 
بن  ــزا"  ــ "دەروون ئەگەر  دێــن  پێش  وەختێک 
ناچن،  لەنێو  هەرگیز  بەڵام  بن  لاواز  ڕەنگە 
هەڵبژاردنەکەی  و  موسەدیق  دەوڵەتی  بۆیە 
مەجلیسی حەڤدەهەم لە کوردستان درێژەی 
هەمان ڕەوت بوو کە دەستی پێکردبوو. لە 
دژکــردەوە  وەک  خەڵک  بەشداریی  ڕاستیدا 
لە  پشتیوانی  و   دەسەڵاتی شا  نیسبەت  بە 
موسەدیق کە بە دوای حکومەتی مەشرووتە 
و بەشداری خەڵک لە  پرۆسەی سیاسی یەوە 
ــی شــکــڵ گــرتــنــی ئــەو  ــوونـ ــژەداربـ ــوو، درێـ بـ
مەشرووتەوە  سەرەتاکانی  لە  کە  بنەمایەیە 
قۆناغێکی  بە  کۆماردا  لە  و  پێکرد  دەستی 
نوێدا تێپەڕی و لە هەڵبژاردنی ساڵی ١٣٣٠دا 
لە  تا  پەیدا کرد  دیکە درێــژەی  بە جۆرێکی 
دیکە  جۆرێکی  جووتیاریدا  بــزووتــنــەوەی 
حــــوزووری ڕەخــنــەگــرانــە و ســەربــەخــۆی 
لەو  بنوێنێ.  بە دەســەڵات خــۆی  دژ  کــورد 
شکڵ  کۆمەڵایەتی  بزووتنەوەیەکی  قۆناغەدا 
دەگرێ کە ئەم بزووتنەوەیە بۆخۆی بەشێکە 
کــوردســتــان،  لــە  مــەدەنــی  جموجۆلێکی  لــە 
زۆرێک  وێڕای  بزووتنەوەیە  ئەم  ئەگەرچی 
بە  کورد  کۆمەڵایەتی یەکانی  بزووتنەوە  لە 
نەبوو،  گشتگیر  کوردستانیشەوە  کۆماری 
ئەم  جــیــاوازی  جموجۆڵی  نموونەی  ــەڵام  ب
بەشەی ئێران بوو. جموجۆڵێک کە دەیتوانی 
بێ  کۆمەڵگەیەک  پێک هاتنی  سەرەتاکانی 
کۆمەڵگەیەکی  تایبەتمەندیەکانی  هەموو  کە 

مەدەنی هەبێ.
لـــەم قـــۆنـــاغـــەدا جــیــا لـــە دامـــەزرانـــدنـــی 
دیــاردەی  پەیدابوونی  و  دێموکرات  حیزبی 
و  کۆمەڵگە  ڕێکخەری  وەک  کە  حیزبایەتی 
پردی پێوەندیی نێوان کۆمەڵگە و دەوڵەت و 
ئامرازەکانی  لە  یەکێک  خەڵک  نوینەرایەتیی 
کۆمەڵگەی مەدەنی یە، دامەزرانی ژمارەیەک 
ڕادیۆ و بڵاوکردنەوەی کۆمەڵێک بڵاوکراوە 
تۆزی  کە  ئــاراوە  هاتنە  کــوردی  زمانی  بە 
فــەرامــۆشــیــیــان لــە ســەر زمـــان، هــونــەر و 

گۆرانیی کوردی ڕاماڵی.
لە ساڵەکانی هەوەڵی دەیەی چلی هەتاوی دا 
زەوی  مڵکایەتیی  سیستەمی  لە  ئاڵوگۆڕێک 
"اصلاحـــات  بــە  کــە  ــاراوە  ــ ئ هــاتــە  و زاردا 
لەو  کوردستانیش  و  دەرکرد  ناوی  ارضی" 
کە  ڕێفۆرمە  ئەو  نەبوو.  بێ بەش  ئاڵوگۆڕە 
خۆش  لادێ  لــە  بــــۆرژوازی  بــۆ  پێی  جێی 
کرد و ڕێژەی خوێندەوارانی لە کوردستان 
لە  ڕاستەوخۆی  کاریگەریی  ســەرێ،  بــردە 
و،  فەرهەنگی  پەرەسەندنی جموجۆڵی  سەر 

خوێندکاری لە زانکۆکان دانا.
دەرفەتێکی  هــەتــاوی  ١٣٥٧ی  شــۆڕشــی 
کــورد  بــزووتــنــەوەی  بــۆ  مێژوویی  دیــکــەی 
مەدەنییەوە  نێوەرۆکە  و  ماهییەت  بەو  بوو 
لە  دوور  کۆمەڵگەیەکی  بتوانێ  هەیەتی،  کە 
بنیات بنێ، بەڵام بەداخەوە  ئاڵۆزی  شەڕ و 
ــان، کــورد و کۆمەڵگەی  ــ ــی ڕووداوەک ڕەوت
و  شەڕ  لە  قۆناغێک  تووشی  کوردستانیان 
توندوتیژی کرد. کورد لە سەرەتاکاندا توانی 
جەوهەری مەدەنییەتی خەبات و تێکۆشانی 
خۆی لە بەشداری و بەڕێوەبەریی کاروباری 

کوردی  "بزووتنەوەی  بدات.  نیشان  وڵات دا 
ســــەردەمــــی "پـــــاش شــــــۆڕش" خــــۆی بە 
سەرچاوەگرتوو لە خۆڕاگریی ناتوندوتیژیی 
مەدەنی  نافەرمانیی  کەمپەینەکانی  و  گشتی 
جــیــاوازەکــانــی  بــەشــە  کــە  ــات  ــ دەک پێناسە 
ئەم  بەشداربوون.  تێیدا  کوردی  کۆمەڵگەی 
دەدران.  ئەنجام  هۆکار  دوو  بە  چالاکییانە 
هەوڵەکانی  بەرانبەر  لە  بەرەنگاری  یەکەم: 
خــۆی،  ــی  دەســەڵات چەسپاندنی  بــۆ  ڕێــژیــم 
قایلکردنی  لــەمــەڕ  ــگــاری  ــەرەن ب دووهــــەم: 
ڕێـــژیـــم بـــۆ بـــەفـــەرمـــی نــاســیــنــی "شــــۆڕا" 
شارە  لە  کە  شارەکان  هەڵبژێردراوەکانی 
پێکهاتبوون.  کــوردســتــان دا  جــیــاوازەکــانــی 
پێکهێنانی شۆڕاکانی شار، یەکەمین هەنگاوی 
سیستەمێکی  دروســتــکــردنــی  بــۆ  ــی  کــردەی
بوو،  ئاڵتێرناتیڤ بۆ حکومەت  دێموکراتیکی 
نوێنەرە  بە  دەســەڵات  بەخشینی  لەڕێی  کە 
ــان بۆ  ــوردســت خــۆجــێــی یــەکــانــی خــەڵــکــی ک
بەڕێوەبردنی کاروباری شارەکانی خۆیان و 
دەوروبەرەکانیان پێکهاتبوو. بەرزیی ئاستی 
هاوکاریی نێوان ئەندامە جیاوازەکانی شۆڕا 
بوون،ئەو  جیاواز  ئیدۆلۆژیی  هەڵگری  کە 
وەکــوو  کە  شــۆڕاکــان  بەخشییە  دڵنیاییەی 
مۆدێلێکی بێوێنە بۆ بەڕێوەبردنی شارەکان  

فام دەکرا.
ــیــی  ــەی مــەدەن ــگ ــەڵ ــۆم ــی ک ــان ــەرەک ــت ــەک ئ
ــان و  ــەک ــی‌ی ــوردی، ڕێـــکـــخـــراوە خــۆجــێ ــ ــ ک
ــژاردنــی  ــب حــیــزبــە ســیــاســیــیــەکــان، بـــە هــەڵ
بۆ  هەنگاویان  یەکەمین  شارەکان،  شۆڕای 
"دامەزراندنی  هەڵهێنایەوە.  خۆبەڕێوەبەری 
یەکیەتییەکان  و  خۆجێیەکان  ڕێــکــخــراوە 
وەکوو: یەکیەتیی بێکاران لە بانە، یەکیەتیی 
مامۆستایان لە مەریوان، یەکیەتیی نانەواکان 
بــووژانــەوەی  بنکەی  هــەروەهــا  و  لە سەقز 
فەرهەنگی کورد لە سەقز، پێشاندەری ویستی 
خەڵکی مەدەنی بوو بۆ پێکهێنانی ئاڵوگۆڕ لە 
لە  شــۆڕش”  “پــاش  سەردەمی  کوردستانی 
کۆمەڵگەتەوەرەکان.  و  ئاشتیخوازانە  ڕێگا 
لەگەڵ  نوێی  هەلومەرجێکی  ئاڵوگۆڕانە  ئەم 
نوێ  ــەتــی  دەرف پێکهێنا،  ڕێــژیــمــدا  گــۆڕانــی 
هاتنە ئاراوە کە لەگەڵ چوونەسەری ئاستی 
ــوردی‌دا  ــ بــە ســیــاســی بــوونــی کــۆمــەڵــگــەی ک
تایبەتمەندیگەلێکی  ئەوەش  کە  ببوو  ئاوێتە 
ــە کــوردســتــان  ــۆڕش ل دیــاریــکــراوی بــە شـ
ــدا چــەنــدیــن  ــۆڕشـ ــەخــشــی. لـــەمـــاوەی شـ ب
ــۆری کــۆمــەڵــگــەی  ــۆراوجــ ڕێـــکـــخـــراوەی جــ
دێموکراتیکی  ڕێکخراوی  پێک هاتن،  مەدەنی 
ــوان،  ــەری م ــانــی  ژن کۆمیتەی  ــان،  کــوردســت
کرێکارانی  یەکیەتیی  خوێندکاران،  یەکیەتیی 
سەقز  لە  چەکدار  ژنانی  کۆمەڵگەی  بێکار، 
کاریان  پێکەوە  دیکەش  دامــەزراوەکــانــی  و 
جیاوازەکانی  کێشە  چــارەســەرکــردنــی  بــۆ 

کۆمەڵگەی کوردی دەکرد".
لە  بــەشــێــک  وەک  ســیــاســی  حــیــزبــی 
کۆمەڵگەی مەدەنی ڕۆڵی دەگێڕا و لە لایەکی 
دیکەوە ببوو بە باڵی سەرەکیی بزووتنەوەی 
و  فـــراوان  بوارێکی  ڕێبەریی  و  نەتەوەیی 

حەسەن زادە: لاپەڕەکانی ١٨٠ و ١٨١(
مــەریــوان:  خەڵكی  مــێــژوویــی  كۆچی   )٤
پوشپەڕ  و ٣١ ی  ماوەی ڕۆژەكانی ٣٠  لە 
ناراڕەزایەتی  بۆ  خەڵك  گــەلاوێــژ،  ١٣ی  تا 
سەركوتکەرەكانی  كـــردەوە  بە  دەربــڕیــن  
ــازار و ئــەزیــەت و  ــ ــم و هـــەروەهـــا ئ ــژی ڕێ
ئیسلامی،  كۆماری  بەكرێگیراوانی  جینایەتی 
مــاوەی  بۆ  و  بەجێدەهێڵن  شــار  كۆمەڵ  بە 
نــزیــك بــە ٢ حــەفــتــە، لــە ئـــۆردوگـــای كانی 
میران كە لە ١٢ كیلۆمیتری شاری مەریوان 

هەڵكەوتووە، جێگیر دەبن.
لە  خوبرەگان  مەجلیسی  هەڵبژاردنی   )٥
ڕۆژی ١٢ی گەلاوێژی ١٣٥٨ لە سەرانسەری 
خەڵک  کوردستان  لە  بەڕێوەچوو.  دا  وڵات 
پارێزگای ورمێ سێ  لە  بەشداریان کرد و 
کەس لە لایەن کوردەکانەوە بەربژێر )کاندید( 
قــاســمــلــوو، سکرتێری  ــۆر  ــت کــە دوک بـــوون 
گشتیی حیزبی دێموکراتی کوردستانی ئێران 
بە وەدەستهێنانی ١١٣٧٧٣ دەنگ بە ئەندامی 
ئەو مەجلیسە هەڵبژێردرا کە دواتر ڕێژیمی 
کۆماری ئیسلامیی ئێران ڕێی بەشداریی پێ 
نەدا. - یەکەم دەوری هەڵبژاردنی سەرکۆمار 
لە ڕۆژی ٥ی ڕێبەندانی ١٣٥٨ بەڕێوەچوو. 
کورد بێ ئەوەی کاندیدی کوردی هەبێت – 
کۆماری  ئەساسیی  قانوونی  بەپێی  چونکی 
نەیاندەتوانی  کــوردەکــان  ئێران  ئیسلامیی 
لە  ــداری  ــەشــ ــ ب ــت -  ــێ ــەب بـــەربـــژێـــریـــان ه
دێموکرات  دا کرد و حیزبی  هەڵبژاردنەکان 
مەسعود  لە  پشتیوانیی  دا  بەیاننامەیەک  لە 
ڕەجەوی کرد و بنی سەدر بە وەدەستهێنانی 
١١ میلیۆن دەنگ بوو بە یەکەم سەرکۆماری 

ئێران. بۆ لاپەڕەی دواتر...
- ڕۆژی ٢٤ی ڕەشەمەی ١٣٥٨ یەکەمین 
خولی هەڵبژاردنی نوێنەرانی مەجلیسی ئێران 
ئیسلامیی  کۆماری  هاتنەسەرکاری  دوای 
لە  کوردستان  خەڵکی  بەڕێوەچوو.  ئێران 
سەر داوای حیزبی دێموکرات بەشداریی لە 
هەڵبژاردن کرد و زۆربەی نزیک بە تەواوی 
حیزبەکانەوە  ــەن  لای لە  بەربژێرانەی  ئــەو 
پشتیوانیان لێ کرابوو دەنگیان هێنایەوە کە 
دواتر بەشی زۆریان ڕێی چوونە مەجلیسیان 

لێ گیرا.
 ١٣٥٨ خـــاکـــەلـــێـــوەی  ١٠ی  ڕۆژی   -
کۆماری  نیزامی  دیاریکردنی  ڕێفراندۆمی 
ــان  ــوو. لـــە کــوردســت ــوەچـ ــەڕێـ ــیــسلامــی بـ ئ
ئەو  بایکۆتی  گشتی  بە  خەڵک  و  حیزبەکان 

هەڵبژاردنەیان کرد.
)وەرگیراو لە کتێبی کورتە مێژووی حیزبی 
نووسینی  لە  ئێران  کوردستانی  دێموکراتی 
دوکتۆر قاسملوو و عەبدوڵڵا حەسەن زادە(.

٦( ڕۆژی ٢٨ی گەلاوێژی ١٣٥٨ فەرمانی 
ــان لە  ــوردســت ــە دژی خــەڵــکــی ک ب جــیــهــاد 
کۆماری  ڕێبەری  خومەینی  ئایەتوڵڵا  لایەن 
و شەڕێکی  ڕاگەیاندراو  ئێرانەوە  ئیسلامیی 
کــوردســتــان  خەڵکی  بــە  دژ  ســەرانــســەری 

دەستی پێ کرد.

سمایل شەرەفی

بەربڵاوی چالاکییە ناتوندوتیژەکانی دەکرد. 
ــە کــۆمــەڵــی خەڵكی  ــۆ نــمــوونــە کــۆچــی ب ب
مەریوان، بەرگری و پشت جەبهەی کورد لە 
هەڵبژاردنەکانی  یەکەم  و  گوندەکان  و  شار 
و  ســەرکــۆمــاری  ــرەگــان،  خــوب "مەجلیسی 
بایکۆتی  و  میللی"  ــوورای  شــ "مەجلیسی 
حیزبی  کــارنــامــەی  لــە  بەشێک  ڕێــفــڕانــدۆم 
کۆمەڵگەیەکی  چوارچێوەی  لە  بوو  سیاسی 
و شکڵ  قــەوارە  بوو  خەریک  کە  مەدەنی دا 
داخوازییەکانی  حیزبەکان  گشتی  به  بگرێ. 
وەکوو  چەمکگەلی  چوارچێوەی  لە  خۆیان 
خودموختاری بۆ کوردستان و دێموکڕاسی 
چوارچێوەی  لە  ئێران  بۆ  سێکۆلاریزم  و 

سیستەمی سیاسیی نوێدا دەخستە ڕوو. 
کۆمەڵگەی  ناتوندوتیژی  بــزووتــنــەوەی 
کوردی، ڕوبەڕووی وڵامێکی توندی ڕێژیمی 
خەڵکی  بە  دژ  جیهاد  فەرمانی  بــۆوە.  نوێ 
ــەن ڕێــبــەری ئــیــنــقلاب،  ــە لایـ ــان ل کــوردســت
شەڕ  و  ڕاگەیاندرا  خومەینییەوە  ئایەتوڵڵا 
بە سەر کورد و بزووتنەوەی کوردستان دا 
سەپێندرا. فازی خەبات گۆڕدرا و بەرەنگاریی 
پێشمەرگانە و چەکداری هاتە ئاراوە، بەڵام 
نێوەرۆک و پەیامی بزووتنەوەی کوردستان 
ئاشتیخوازانە و بەرەنگارانە بوو. جموجۆڵی 
بە  نزیک  ماوەی  بۆ  کوردستان  لە  مەدەنی 
سیاسەتی  کارتێکەریی  ــر  ژێ لــە  ســاڵ   ١٠
ئاسمیلاسیۆنی  ــی  هــەوڵ و  ــرۆشــی  شــەڕف
کزی  لەوپەڕی  تاران،  لە  نیزامی خۆسەپێن 
"بەهۆی سەرکوتی  بوو.  لاوازیی خۆی دا  و 
لە  کوردستان  میلیتاریزەکرانی  و  ڕێژیم 
شەڕی  سەردەمی  تایبەتی  دۆخی  و  لایەک 
چالاکییه  تـــرەوە،  لایەکی  لە  ئێران-عێراق 
بۆ  کوردستان  ڕۆژهەڵاتی  لە  مەدەنی یەکان 
لە  بەڵام  کاڵ بوونەوە،  ساڵێک  چەند  ماوەی 
هەتاوییەوە  شەستی  ــەی  دەی کۆتاییەکانی 
پێ  دەستی  مەدەنیانە  جموجۆڵی  بەرەبەرە 

کردەوە".
***

پەراوێزەکان:
تایبەتیی  وتــووێــژی  باباخانی،  ناسر   )١

خۆم، ڕێکەوتی ١٣ی ڕێبەندانی ١٤٠٠(
٢( یەکیەتیی یایانی کوردستان و یەکیەتیی 
ناوەکانیان  دواتر  کە  کوردستان  جەوانانی 
کــوردســتــان  ژنــانــی  یەکیەتیی  بــە  ــۆڕدرا  ــ گ
ئێستا  تا  و  کوردستان  لاوانــی  یەکیەتیی  و 

درێژە بە کارو  چالاکیی خۆیان دەدەن.
٣( لە سەرەتای هاوینی ١٣٣١ هەڵبژاردنی 
مەجلیسی حەڤدە کۆتایی پێ هات و حیزبی 
پشتیوانی  بەکردەوە  کوردستان  دێموکراتی 
لە سارمەدینی سادق وەزیری کرد و ناوبراو 
بە وەدەستهێنانی ١٥٣٥ دەنگ لە کۆی ١٨٥٠ 
دەنگ وەک نوێنەری خەڵکی شاری مەهاباد 
هەڵبژێردرا. بەڵام ئەرتەش بە فێڵ حەسەنی 
ئیمامیی لە سندوقەکان دەرهێنا و کردی بە 
نوێنەری خەڵکی مەهاباد لە مەجلیس. )کورتە 
کوردستانی  دێموکراتی  حیزبی  مــێــژووی 
قاسملوو و عەبدوڵڵا  د.  نووسینی  لە  ئێران 

زەمینە و بەستێنەکانی خەباتی مەدەنی 

وتارە  ئەم  ئاماژە: 
ــی  ــەکـ ــەوەیـ ــدنـ ــنـ ــوێـ خـ
بــەپــەلــەیــە  و  گــشــتــی 
ــۆ ئـــــاوڕدانـــــەوە لە  بـ
هـــەنـــدێ دەقـــەکـــانـــی 
شـــەهـــیـــد دوکــــتــــور 
ــارەت  قــاســمــلــوو ســەب
دیاریکردنی  بە پرسی 
ڕەهەندە  لە  یەکێ  وەک  چارەنووس،  مافی 
دەڤەری  لە  قاسملوو  دوکتور  فکرییەکانی 
و  حــەز  وەک  مافە  ــەم  ئ واتــە  سیاسەتدا. 
دوورەدەســت  ئارەزوویەکی  وەک  خولیا، 
کورددا  سیاسیی  سەرکردەیەکی  زەینی  لە 
پۆلیتیک  ڕێـــئـــال  چــەمــکــی  لـــەگـــەڵ  چـــۆن 
شێوەیەکی  بــە  سیاسی  واقع بینیی  واتـــە 
هاوتەریب بوونیان هەبووە. دەبێ ئەم خاڵە 
گرینگەمان لەبەر چاو بێ کە حەولی کورد 
بۆ دەستەبەر کردنی مافی سەربەخۆیی لە 
پاش شەڕی یەکەمی جیهانی لە کزی دەدا 
- لانیکەم لەباری کردەیییەوە – کە ڕەنگە 
تەکوزیی  ســەر  بــگــەڕێــتــەوە  هــۆکــارەکــەی 
دەوڵەتانی  بوونی  نێونەتەوەیی، ساز  نوێی 
کورد،  لەمپەری سەربەخۆیی  دەبنە  کە  تر 
دابــەشــبــوونــەوەی  و  ژێئۆپۆلیتیک  دۆخــی 
کوردستان کە بە جۆرێ ئیزنی سازبوونی 
ــۆ دەکـــــا بە  ــەخـ ــەربـ ــی سـ ــک ــێ ــان ــوردســت ک
ــت! هــەروەهــا  ــ ــی دوورەدەســ ــەک ــارەزووی ئ
جوغرافیایی"  "پێکەوەلکاندنی  تێرمی  چۆن 
ناوی  بە  کلیدی  دەستەواژەیەکی  بە  دەکــا 
"یەکیەتیی نەتەوەیی" بۆ ئەوەی سەرلەنوێ 
یەکگرتنەوەی نەتەوەیەکی پارچەپارچەکراو 

وەک مافێکی سروشتی پێناسە بکا.
لەم وتارەدا ئاوڕ دراوەتەوە سەر ڕۆڵی 
کارگێڕێک  وەک  قاسملوو  دوکتور  شەهید 
پرسی  بــۆ  شوێندانەرییەکەی  ئاستی  کــە 
ــا چ  ــکــردنــی چـــارەنـــووس" ت ــاری ــی دی ــاف "م
ڕادەیەک بووە، چ وەک بیردۆزێکی سیاسی، 
چ وەک ستراتژیستێکی سیاسی و چ وەک 

ڕووناکبیرێکی ئۆرگانیک.
***

سەردەمی  لەدایکبووی  پرسێک  هەموو 
دووانــەی  پێوەری  بە  دەبێ  واتە  خۆیەتی، 
ئانالیز  و  شرۆڤە  پرسەکە  شوێن   – کات 
نەغمەی سەربەخۆیی  ئەمڕۆ  ئەگەر  بکرێ. 
لە  و،  گوێ  بەر  دێتە  کــوردی  شەقامی  لە 
زەینەوە هاتووە بەرەو عەین و ئەم تابۆیە 
لــە ســەرەتــای شۆڕشی  نییە،  بڤە  تــر  چــی 
هێزێکی  هیچ  گوتاری  لە  و  ئێراندا  گەلانی 
سیاسیدا ئەم پرسە بوونی نەبوو. تەنانەت 
ئێستاشی لەگەڵدا بێ لەهەر چوار پارچەی 
نــادیــتــرێ.  کــوردســتــان وەک دیــســکــۆرس 
بۆیە زۆر گرینگە ئەگەر بکرێ بە فاکت و 
مافی  دیاریکردنی  پرسی  بتوانین  بەڵگەوە 
قاسملوودا  دوکتور  زەینی  لە  چارەنووس 
شەنوکەو کەین. پێداگری لەسەر ئەم خاڵە 
بە پێویست دەزانم کە خوێنەری بەڕێز بۆ 
ساڵ  پەنجا  بە  نیزیک  زەمەنیی  ماوەیەکی 
کەشوهەوای  لە  و  بگەڕێنمەوە  دواوە  بۆ 
دوکتور  بۆچوونەکانی  سەیری  کاتدا  ئەو 
زەینی  ئاوانگاردی  مەبەستم  بکا.  قاسملوو 
شەهید دوکتور قاسملوویە، هەم بە نیسبەت 
دیاریکردنی مافی چارەنووس، هەم  پرسی 

بە نیسبەت کۆمەڵگای ئەوان سەردەمان.
***

شەهید  ســەركــردایــەتــیــی  مـــــاوەی  لـــە 
حیزبی  سكرتێری  وەك  قاسملوو  دوكتور 
ناسراوی  كەسایەتیی  بەهۆی  دێموكرات، 
لەگەڵ  ناسیاویی  هەروەها  و  ئورووپا  لە 
ــمــەداران و ڕۆژنــامــەنــووســانــی  ــاســەت ســی

ببوو  ڕۆژهـــەڵات  لە  كــورد  پرسی  جیهان، 
هــەرە  میدیا  كــە  جـــۆرێ  بــە  ڕۆژەڤ،  بــە 
هەواڵەكانی  بــەردەوام  دنیا  بەناوبانگەكانی 
وەك  دەگواستەوە،  ئێرانیان  كوردستانی 
لۆمۆند  )بــریــتــانــیــا(،  ــەن  ــی گــاردی نــمــوونــە: 
)بریتانیا(،  تێلێگراف  دێیلی  )فــەڕانــســە(، 
)بریتانیا(،  ئیكۆنۆمیست  )بلژیك(،  لوسوار 
تایمز  سەندەی  )ئەمریكا(،  تریبیۆن  هیراڵد 
نیوزویك  )ئاڵمان(،  زوددۆیچە  )بریتانیا(، 
)ئەمریكا(، فاینانشاڵ تایمز )بریتانیا(، فیگارۆ 
)ئاڵمان(  ئاڵگماینێ  فرانكفۆرتر  )فەڕانسە(، 
لە  یەكێك  لە   1974 تەنانەت ساڵی  هتد،  و 
ڕۆژنامە پڕتیراژەكانی ئەمریكادا بە قەڵەمی 
كوردستان  كۆماری  لەسەر  بابەتێك  خۆی 
بڵاو دەكاتەوە. بۆ نموونە ڕۆژنامەی فیگارۆ 
لە  فەڕانسە  ڕۆژنامەی  پڕتیراژترین  وەك 
كاتی لە لووتكەدابوونی شۆڕشی ڕۆژهەڵاتی 
ئاوا   1979/8/20 ــەرواری  ب لە  كوردستان 
دەنووسێ: "ئەگەرچی كوردستان وەك وڵات 
نییە، بەڵام  لەسەر هیچ نەخشەیەك بوونی 
500 هەزار كیلۆمەتری چوارگۆشە خاك و 
زیاتر لە 20 میلیۆن حەشیمەتی هەیە و لە 
كوردستان  هەركات  هاوچەرخدا  مێژووی 
ڕادەپەڕێ، پێنج وڵات دەلەرزێن" فیگارۆ لە 
درێژەدا دەنووسێ: "نەتەوەی كورد بەسەر 
پێنج وڵاتی توركیە، ئێران، عێراق، سووریە 
كە  كــراوە  دابــەش  سۆڤییەتدا  یەكیەتیی  و 
شۆڕشدا  لە  بـــەردەوام  مێژوو  بەدرێژایی 
ئەرمەنییەكان  وەك  هەمیشە  و  ــوون  بـ

سەركوت كراون."
ئەمە واتە لە سەردەمی نەبوونی سۆشیال 
مــیــدیــادا، لــە ســەردەمــی نــەبــوونــی تــۆڕی 
ستراتژیستێک  تەنیا  ئینتێرنێت  ــەربڵاوی  ب
ــەلاحــی  دەتـــوانـــێ ســەرنــجــی مــیــدیــای زەب
ــورد ڕابــکــێــشــێ و  ــۆ پــرســی کـ ســــەردەم ب
لە وڵاتێکی  باس  کە  ئەوەیە  سەرنجڕاکێش 
لــەتــوکــوتــکــراو بــکــرێ کــە لــەســەر نەخشە 

بوونیان نییە!
 ***

ــەم ئــــەو پــێــنــاســانــەی  ــەرجــ ــەر ســ ــەگـ ئـ
بــۆ ڕوونــاکــبــیــران كــــراون بــخــەیــنــە تــای 
خــاڵــی  دوو  ــرێ  ــ دەكـ ــەوە،  ــ ــەك ــ ــەرازووی ــ ت
بكەین  بەدی  تێدا  هاوبەشیان  و  سەرەكی 
كە بریتین لە: داهێنان و شوێندانەری. ڕێك 
گۆڕەپانی  لەسەر  ئێستا  خاڵەی  دوو  ئەم 
ــی و فــەرهــەنــگــیــی  ــەت ــەڵای ــۆم ــاســی، ك ســی
داهێنانی  دیــارە  ناكرێن.  بەدی  كوردستان 
ئیزۆلەدا  و  تاكەكەسی  فەزایەكی  لە  فكری 
فەزایەكی  لە  بەڵام شوێندانەری  سازدەبێ، 
واتە  دێتەدی،  دواجــار  پەرەگیردا  و  گشتی 
ئــەم  ــری  ــەك ســەی ــڕۆســەی ــەر وەك پ ــەگ ئ
چەمكە بكرێ، دەتوانین بڵێین كە لە تاكەوە 
بەرەو كۆمەڵ ڕێچكە دەبەستێ. بەدەر لەم 
پڕۆسەیەكی  دەبێتە  ڕۆشنبیری  ــە،  ڕەوتـ
دوکتور  شوێندانەری  نــاتــەواو!  و  سەقەت 
قاسملوو لە دوای خۆی لەسەر کۆمەڵگەی 
کورد،  تاکی  و  دێموکرات  حیزبی  کــوردی، 
ئێستا  ئەوەی  هەر  حاشاهەڵنەگرە.  شتێکی 
سەرلەنوێی  خوێندنەوەی  خەریکی  ئێمە 
چەمکی دیاریکردنی مافی چارەنووسین لە 
ڕوانگەی شەهید دوکتور قاسملووەوە، واتە 
دوای  نەوەکانی  لەسەر  ئەو  شوێندانەریی 

خۆی.
 ***

پەیمانی پیرۆز‌ ڕووداوێکی گرینگە کە بە 
بەدرخان،  ئەمیر  کارزانیی  و  سەرپەرشتی 
بۆتان،  لەنێوان میرنشینەکانی  بۆتان  میری 

سەعرەد،  خێزان،  مووش،  هەککاری،  وان، 
قارس و واژۆ دەکرێ و تەنانەت پەلهاوێژی 
دەکا بۆ میرنشینی ئەردەڵان. واتە بەجۆرێ 
ژێر  کوردستانی  و  دەسکردەکان  سنوورە 
دەسەڵاتی عوسمانی دەبڕێ و دەچێ بەرەو 
کوردستانی ژێر دەسەڵاتی سەفەوی. بڕینی 
ئەم سنوورە دەسکردانە لە ڕاستیدا پلانێکە 
بۆ داهاتوو بە مەبەستی سازکردنی وڵاتێکی 

سەربەخۆ.
ــەرە بــیــانــیــیــەکــانــیــش ئــەم  ــۆڵ ــک ــێ ــە ل ــۆی ب
حکوومەتە بەم دەستەواژەیە پێناسە دەکەن

کە   Semi-Independent Emirate
نیوەسەربەخۆ  حکوومەتێکی  لە  گـــوزارە 
دەکا و بە تەعبیری ئەمڕۆیی وەک بوونێکی 
حەز  ــەو  ئ ئــەمــە  سەلمێندرابوو.  دیفاکتۆ 
و ئـــارەزوویـــەیـــە کــە ســـەرکـــردەی کــورد 
واقع  ــەرزی  ئ لەسەر  بــەڵام  عەوداڵییەتی، 
عوسمانی  سوڵتانی  لــەگــەڵ  کــورد  میری 
ڕەچاوکردنی  هەمان  گفتوگۆ،  دەکەوێتە 
هاوسەنگیی هێز لە ڕێئال پۆلیتیکی ئەمڕۆدا

یان لە سەردەمی کۆماری کوردستان، کە 
بە  دەکەی،  کوردستان  ڕۆژنامەی  سەیری 
ڕاشکاوی وشەی "ئیستقلال" دەبێتە مۆتیڤی 
سەربەخۆیی،  واتــە  "ئیستقلال"  ڕۆژنــامــە. 
ــەردوو وشــەی  ــ قـــەزائـــەن)بـــەڕێـــکـــەوت( هـ
دەبنە  بەیەکەوە  ئیستقلال  و  سەربەخۆیی 
مانشێت: جێژنی سەربەخۆیی و ئیستقلالی 
سەرنجڕاکێشتر  لەوە  تەنانەت  کوردستان. 
ئەوەیە، پێشەوای نەمر لە قسەکانیدا ئاماژە 
بە مەنشووری ئاتلانتیک دەکا، مەنشوورێک 
نەتەوە  چارەنووسی  مافی  دیاریکردنی  بۆ 
جیهانی  ــەڕی  شــ ــاش  پـ ــی  ــان ــەک ــردەســت ژێ
و  بی  نەتەوەیەک  پێشەوای  تۆ  دووهـــەم! 
بکەی  ئاتلانتیک  پەیمانی  لە  باس  ئەوکات 
کــراوە دەبــێ مافی  بــەوە  ئاماژە  لەوێدا  کە 
ــکــرێ، بە  ــاو ب ــ ــووســی گـــەلان ڕەچ ــارەن چ
زەینی  لە  کە  لــەوەیــە  نیشان  من  بـــاوەڕی 
ــەددا بــیــرۆکــەی  ــم ــحــەم ــازی م ــ ــشــەوا ق ــێ پ
ئەو  یان  هەبووە.  بەتەواوی  سەربەخۆیی 
وێنەیەی کە خەریتەی کوردستانی گەورە، 
محەممەد  قــازی  پێشەوا  ســەری  پشت  لە 
ڕۆزڤێڵت  ئــاڕچــی  )وێــنــەکــە  ــواســراوە  هــەڵ
گرتوویەتی( ئەوانە و زۆر هێمای تر، ئەوە 
پێشەوادا چەمکی  لە زەینی  دەسەلمێنن کە 
سەربەخۆیی بە تۆخی هەبووە. بەڵام دیسان 
لێرەدا دەگەڕێمە سەر ناوهاوسەنگیی هێز و 
چەمکێکی ژئۆپۆلیتیکی و دواجار سیاسەتی 
دانوستاندن با لەڕووی ناچاریشەوە بووبێ

دیارە زۆر نموونەی هاوشێوەی تر هەیە 
بۆ باسکردن، بەڵام ئەم نموونانەم بۆیە هێنا 
گۆڕێ کە بڵێم بەردەوام ئەم حەز و خولیایە 
لە زەینی سەرکردەی کورددا هەبووە. بەڵام 
ڕێئال پۆلیتیک دواجار بەربەستی سەرکردە 
ــێ ئـــەم خــەونــە  ــوان ــەت ــەوەی ن ــ ــۆ ئ بـــووە ب
بێنێتەدی. بەهەر  حاڵ من پێم‌ وایە هیچ کەس 
نەیتوانیوە  قاسملوو  دوکتور  شەهید  وەک 
ئەم پرسە هەم لە ڕوانگەی تیۆریکەوە هەم 
و  بکا  شەنوکەو  پراکتیکییەوە  ڕوانگەی  لە 
من بە پشت بەستن بە دەقەکانی خۆی وەک 
نووسراوەکان و قسەکانی، ئەوە دەسەلمێنم

با ئاوڕێک بدەینەوە سەر فاکتەکان:
کەلێنی  لــە  قاسملوو  ــور  ــت دوک شەهید 
بە  ســەبــارەت  لێنین  بۆچوونەکانی  نێوان 
و  گــەلان  چارەنووسی  مافی  دیاریکردنی 
دێموکراتدا،  سۆسیال  لۆکزامبۆرگی  ڕۆزا 
سەلماندنی  بەڵگەی  وەک  لێنین  قسەکانی 
مــافــی دیــاریــکــردنــی چـــارەنـــووس دەخــاتــە 
ــاس بــۆ کــیــشــومــات کــردنــی چەپی  ــەر بـ بـ
ــرســە. چـــون ڕۆزا  ــەســەر ئـــەم پ ئــێــرانــی ل
کە  بوو  ــاوەڕە  ب ئەو  لەسەر  لۆکزامبۆرگ 
مــافــی دیــاریــکــردنــی چــارەنــووســی گــەلان، 
سۆسیالیستی  نێونەتەوەیی  بزووتنەوەی 
لاواز دەکا، کەچی لێنین ئەم بۆچوونە نەک 
و  دانــانــێ  سۆسیالیستی  بۆچوونێکی  بــە 
)وەک  ئینتێرناسیۆنالیستیش  وەک  تەنانەت 
دەڵێ  بەڵکوو  ناکا،  پێناسەی  ــێ(  دەڵ ڕۆزا 
و  مافە  ئــەم  بۆیە  شۆڤێنیزمە،  ڕێــک  ئەمە 
دەوڵــەتــی سەربەخۆی  ســازدانــی  ــار  دواجـ

گەلانی ژێردەستە دەبێ ڕێزی لێ بگیرێ!
لە  واز  قاسملوو  دوکتور  شەهید  کاتێ 
لەبری  ئیتر  دێنێ،  کۆمۆنیزم  مێتافیزیکی 
نەتەوەیییە  پرسی  ئەوە  چینایەتی  کێشەی 
ــی قــاســمــلــوو. بۆیە  ــێ ــەڕاوک کــە دەبــێــتــە دڵ
لەگەڵ  قاسملوو  کێشەکانی  زەقبوونەوەی 
لەم ڕەهەندەوە سەیر  توودە دەبێ  حیزبی 
قاسملوو  دوکتور  شەهید  تەنانەت  بکرێن. 
بۆخۆی دەڵێ ئەوان من بە ناسیۆنالیست و 
لادەر دەزانن، وەک نەمر کەریم حیسامی لە 
بیرەوەرییەکانیدا باس دەکا. ئیتر کار دەگاتە 
ئەوەی یەکێ وەک ئێحسانی تەبەری وەک 
قاسملوو  بۆ  بڵێ  ئێرانی  چەپی  لووتکەی 

کوردی پێ ئێرانی نییە!
قاسملوو  دوکتور  دەنگیدا  گرتەیەکی  لە 
دەڵێ: "ئێمە داوای مافی دانانی ]دیاریکردنی[ 
چارەنووس دەکەین، "حق تعیین سرنوشت"، 
دیارە ئێمە ڕوونمان کردووەتەوە کە بۆ ئێمە 
مافی دانانی چارەنووس دەتوانێ چ شکڵی 
چ شکڵی  هەبێ،  ئیستقلالی  و  سەربەخۆیی 
خودموختاری  شکڵی  چ  هەبێ،  فێدراتیوی 

هەبێ."
یان لە شوێنێکی تر باس لەوە دەکا لەگەڵ 
وتوێژەکاندا  کاتی  لە  فروهەر  داریووشی 
مشتومڕمان هەبوو لەسەر وشەی قەوم و 
میللەت! قاسملوو دەڵێ قەوم هیچ مانایەکی 
بە  ایرانی"!  "اقــوام  دەیانگوت  ئەوان  و  نییە 
ڕواڵەت قەوم واتە میللەت، بەڵام لە ڕاستیدا 
نەژادییە،  چەمکێکی  وەک  قەوم  و  نییە  وا 
ــە ئـــەوانـــەی نــــەژادی ئــێــرانــیــان هــەیــە،  واتـ
ئێران  لە  کــورد  زیرەکانە  لێرەدا  قاسملوو 

دادەبڕێ.
و  ئیستقلال  لە  بــاس  کە  ئـــەوەدا  لەگەڵ 
خولیایە  لەو  باس  کە  دەکــا،  سەربەخۆیی 
دەکا کە لە زەینی ئەم سەرکردەیەدا هەیە، 
ئاماژە  ڕێئال پۆلیتیک  بنەمای  لەسەر  بەڵام 
بە  ئێمە  دەوڵەتێک  هیچ  کە  دەکــا  ــەوەش  ب
ناناسێ کە پشتیوانی لەوە بکا کە  ڕەسمی 
کورد حەقی سەربەخۆیی و ئیستقلالی هەیە 
قەززافی  سەرهەنگ  لە  باس  خشکە  بە  و 
کە  درکاندوویەتی  جارێک  چەند  کە  دەکــا 

کورد مافی خۆیانە سەربەخۆ بن.

دەڵــێ:  ــورد دا  کـ و  کوردستان  کتێبی  لە 
ــی دیــاریــکــردنــی  ــاف "دەســتــەبــەرکــردنــی م
ــای  ــ ــە واتـ ــ ــە عــــێــــراق، ب ــ چـــــارەنـــــووس ل
نییە،  عــێــراق  کوردستانی  جــیــابــوونــەوەی 
بەڵکوو بە مانای یەکگرتنەوەی کوردستانی 

عێراقە لەگەڵ کوردستانی ئێران و تورکیا"
سەیر کە، قاسملوو باس لە سەربەخۆییی 
ــاس لــە مافی  پــارچــەیــەک نــاکــا، بــەڵــکــوو ب
ــوێ یــەکــگــرتــنــەوەی پــارچــەکــانــی  ــەن ســەرل

نەتەوەیەکی لەتوکوت کراو دەکا!
یــان دەڵـــێ: "کــوردیــش وەکـــوو هەموو 
ــە، مــافــی دیــاریــکــردنــی  ــک ــەتــەوەیــەکــی دی ن
دەوڵەتێکی  دامــەزرانــدنــی  تا  چارەنووسی 
نەتەوەی  بۆ  مافە  ئەو  و  هەیە  سەربەخۆ 
یەکخستنەوەی  مــافــی  ــای  ــان م ــە  ب کـــورد 
ڕێک  قاسملوو  لــێــرەدا  نیشتمانەکەیەتی." 
وەک بیردۆزێکی سیاسی خویا دەبێ، وەک 
باسی  تەنیا  ئــەو  کــرد  پێ  ئــامــاژەم  پێشتر 
سەربەخۆیی پارچەیەک ناکا، بەڵکوو باسی 
یەکگرتنەوەی هەموو پارچەکان و دەوڵەتی 

سەربەخۆی کوردی دەکا.
لــەو شــوێــنــەی کــە دەڵـــێ: "پێکەوە  یــان 
مافی  نییە،  جــودابــوونــەوە  مافی  یەکگرتن 
یەکگرتنەوە و جودابوونەوە لە میللەتەکانی 
یەکگرتنەوە  حــەقــی  راســتــیــدا  لــە  دیــکــەیــە، 
زیاترە.  جــودابــوونــەوە  حەقی  لە  تەنانەت 
ــان هــەیــە، چونکە  ــەم ــاف م ــەو  ئـ ــوو  ــەوابـ کـ
ــە راســتــیــدا  ــی کــوردســتــان، ل ــوون ــەشــب داب
دابەشبوونێکی دەسکردە و سروشتی نییە.

وەک  قاسملوو  دوکــتــور  لــێــرەدا  دیسان 
ئامادە  کورد  تاکی  زەینی  دەیەوێ  بیردۆز 
کورد،  جوغرافیایی  لکاندنی  پێکەوە  بۆ  بکا 
باس  ئێمە  لێرەدا  بێ.  مەحاڵێش  هەرچەند 
لە ئەمری واقیع ناکەین، باس لەوە دەکەین 
تاکی  سەرنجی  دەیەوێ  سەرکردەیەک  کە 
کورد ڕابکێشێ بۆ ئەوەی کە بڵێ کوردستان 

وڵاتێکە کە دابەش کراوە.
ــەی خــۆیــشــی  ــەک ــب ــێ ــت ڕەنـــگـــە نـــــاوی ک
ــری کـــورد و  ــەب ــورد" ل ــ "کــوردســتــان و ک
کوردستان، باشتر بتوانێ ئامانجەکەی ئێمە 

لەم باسەدا بپێکێ.
مــەنــشــوورە دەڵــێــن بــۆ ئـــەوەی ببی بە 
ساز  ئیتالیا  پێشدا  لە  نەتەوە،   – ــەت  دەوڵ
دوکتور  بۆیەش  هەر  ئیتالیایی،  دواتر  بکە 
واتە  دەدا،  مــرۆڤ  وەپێش  خاک  قاسملوو 

کوردستان و کورد.
قاسملوو لە زۆر شوێنی تر، ئەم چەمکە 
وەک  جوغرافیایی  پێکەوەلکاندنی  واتـــە 
بەڵام  دەکــا،  پێناسە  نەتەوەیی"  "یەکیەتیی 
هەلومەرجی گونجاو و بارودۆخی سیاسی، 
کۆمەڵایەتی و ئابووری و کاتی شیاویشی 
ئێران  لەگەڵ  بۆیە  دەربڕیوە.  تێزە  ئەم  بۆ 
جار  هەندێ  ڕەنگە  ئێرانیبووندا  چەمکی  و 
و  بێ  دژوازی  چەشنێ  تووشی  بەردەنگ 
سیاسەتکردن  ســەر  دەگــەڕێــتــەوە  ئەمەش 
لەسەر ئەرزی واقیع نەک دروشم و خەیاڵ

کورتەباسدا  نامیلکەی  لە  هەر  تەنانەت 
سەبارەت بەو سۆسیالیزمەی مەبەستیەتی 
لە دۆخی عەینی و بەرهەستی وڵات خافڵ 
نییە و دەڵێ ئێمە دەمانەوێ سۆسیالیزمێک 

چەمکی سەربەخۆییخوازی لە ئەندیشەی شەهید د. قاسملوودا

ناسر باباخانی

شەڕەکانی  فەرماندەی  گاریباڵدی  ڕستەیەی  چەند  ئەو  ڕەنگە 
سەربەخۆییی ئتیالیا ڕوو لە هاوسەنگەرانی کە دەڵێ: ئەو ڕێبەرەی بەدووی 
جلوبەرگەکەی  و  چەک  لە  جگە  بێ  وڵاتەکەیەوە  و  نەتەوە  سەربەخۆیی 
خۆی  هەیە  ڕێبەری  و  سەربەخۆیی  ئیدیعای  ئــەوەی  نییە،  تری  هیچی 
ئەم  نەبێ  و ساباتێکیان  کەپر  و خەڵکەکەی  دانانیشێ  تەلار  و  کۆشک  لە 
ئەم  سیاسی  خەباتی  پێوەرەکانی  بە  ئەمڕۆ  بۆ  بگوازینەوە  ئەگەر  قسانە 
سیاسی  ڕێبەرێکی  میراتی  گرینگترین  لێکدەینەوە  ئاوای  ڕەنگە  سەردەمە، 
بیروبۆچوونەکانییەتی و لە هەمان کاتیشدا هۆکاری بیرکردنەوە و لێکدانەوە 
لەسەر میراتە فکرییەکەیەتی، تایبەتمەندییەک کە جگە لە قاسملوو لانیکەم 

بۆ من هیچ کەسی تر نەیبووە

ــاوات گه یشتوو شــانــازی‌ به‌  ئ بــه‌  گــه لانــی‌ 
ڕابردووی‌ مێژووی‌ خه باتی‌ خۆیانه وه‌ ده كه ن 
سه رفیرازن،  و  ســه ربــه رز  كۆمه ڵدا  له نێو  و 
ــه وه  بــۆ لــه خــۆبــوردوویــی  ــت ــه ڕێ ئـــه وه ش ده گ
لاوه کانیان  و له  سایه ی‌ فیداكاری‌ و گیانبازیی‌ 
شانازی‌  ئێمه ش  گه لی‌  شه هیده كانیان .  ڕۆڵه‌ 
لەسایه ی‌  دڵنیایە  و  ده كا  شه هیده كانیەوە‌  به‌ 
دواڕۆژێكی‌  نه ته وه كەمان‌  ئه وانەوە  خوێنی‌ 
ڕوونی‌ ده بی. لە کاروانی خەباتی دوورودرێژی گەلەکەماندا و بۆ 
نیشتمان‌  ڕۆڵــه ی‌  زۆر  نەتەوەیە  ئەم  بەختەوەریی  و  سەربەستی 
گیانیان کردووەتە بەردەبازی ئازادی، کە دەبێ ڕێزیان لێ بگرین 
ڕۆڵە  لــەو  یــەک  ڕابگرین.  بــەرزی  بە  هەمیشە  یــادیــان  و  نــاو  و 
"هەگبەی شاخ و شۆڕش"ی  لە  بەئەمەگانەی گەل و نیشتمان کە 
قادری  مه لا  دەکەین،  بەسەرهاتی  و  ژیان  لە  باس  ئەمجارەماندا 

کوردستانییه  له  ناوچه ی پیرانشار.
له  هــەتــاوی  ســاڵــی ١٣٣٥  کــوردســتــانــی  ــادری  قـ مـــه لا  شه هید 
بنه ماڵه یه کی  له‌  پیرانشار  ئاوایی "گردئاشه وان"ی‌ ناوچه ی لاجانی 
به ره‌  کـــرده وه.‌  ڕوون  دنیای  به‌  چــاوی  زه حمه تکێش  وه رزێـــری 
له‌ حوجرە  قوتابخانه‌ کرا، هاوکات  بوو و ڕه وانــه ی  به ره‌ گه وره‌ 
لە  وازی  ناوەندیدا  قۆناغی  لە  ده یخوێند.  ئایینیش  قوتابخانه ی  و 
خوێندن هێنا و ڕووی کردە کاری وه رزێری‌ و وێرای بنه ماڵه کەی 

ئەرکی دابین کردنی ژیانی وەستۆ گرت. 
مەلا قادر به‌ هه ڵبوونی‌ تیشكی‌ شۆڕش دژی‌ ڕێژیمی پاشایه تی 
ئه وه ی‌  پاش  كرد  و  ئێرانی‌  گه لانی‌  ڕاپەڕینی  به شداریی‌  چالاكانه‌ 
خەڵکی  سەرکوتی  و  ڕووخــا  پاشایەتی  كۆنه په ره ستی‌  ڕێژیمی‌ 
کوردستان لەلایەن ڕێژیمی تازە بە دەسەڵات گەیشتووی کۆماری 
ئیسلامییەوە دەستی پێ کردەوە، بیری‌ ئازادیخوازی و ڕزگاریی‌ 
نه ته وه كه ی‌ لە دڵ و دەروونی مەلاقادردا چەقەرەی دا. ئەو له به ر 
ئه وه ی‌ به‌ خوێن‌ و ئێسک و پێستەوە ده ردی‌ هه ژاری‌ و نه داری ، 
و زوڵم و سته می‌ ده سه ڵاتدارانی‌ پەهلەوی و کۆماری ئیسلامیی 
بە  پێوەندیی  كردبوو،  پێ‌  هه‌ست  گه له كه ی‌  به‌  ده رهــه ق  دڵڕه قی‌ 
حیزبی دێموکراتی کوردستانەوە گرت و ئەم حیزبەی بۆ خەبات 
و تێکۆشانی نەتەوەیی هەڵبژارد. دواجار له‌ ساڵی‌ ١٣٥٩ دا بوو به‌ 
پێشمه رگه‌ و به‌ شانازییه وه‌ ده ستی‌ دایه‌ چه ك و به رگی‌ پیرۆزی‌ 
پێشمه رگایه تی‌ له‌ به ر كرد و له‌ لکی ٤ی هێزی‌ ئاواره ی ئه وکاتدا 

سازمان درا. 
ڕاسته قینه  و  شۆڕشگێڕێكی‌  و  ئازا  پێشمه رگه یه كی‌  قادر  مەلا 
دڵسۆز بوو. له‌ ماوه یه كی‌ كورتدا ببوو به‌ خۆشه ویستی‌ هاوڕێیان و 
هاوسەنگەرانی. دواتریش بە به شداری كردن له‌ شه ڕه كانی‌ ناوچه ی‌ 
كــرده وه .  ناوچەدا  خه ڵكی  له نێو  خۆی‌  جیگای‌  زیاتر  پیرانشار دا 
ئەو كورێكی‌ خاكەڕا و ڕوح سووك بوو. بۆ بڕیار و ڕاسپارەکانی 
حیزب سەرلەپێناو بوو. هه ر مه ئمورییه تێكی‌ بۆیان دیاری‌ كردبا،‌ 
به دڵ و بەگیان به ڕێوه ی‌ ده برد. له‌ شه ڕه كان زۆر ئازایانه‌ هه ڵی 
ده كوتایه‌ سه ر دوژمن و بوێرانە بەرگری له‌ شه ره ف و كه رامه تی‌ 
گه له كه ی‌ ده كرد. زۆری نەبرد کە به هۆی لێهاتوویی وه ک سه رپه ل ، 
پاشان وه ک جێگری لک‌ و دواتر وه ک فه رمانده ری لک دیاری کرا

دوژمندا  لــه گــه ڵ  شــه ڕ  بەرەکانی  لــه‌  کوردستانی  ــادر  ق مــه لا   
سارێژبوونه وه ی  پاش  جارێ  هه موو  و  بوو،  بریندار  جار  دوو 
و  خه بات‌  سه نگه ری  ــه وه‌  ــه ڕای ده گ له  پێشوو  ئازاتر  برینه کانی 
کوردستانی  مه لاقادر  کوردستان.  داگیرکه رانی  دژی  تێکۆشان 
هه ر كاتێك بنه ماڵه كه ی‌ داوایان لـێ  ده كرد واز له‌ پێشمه رگایه تی‌ 
بێنێ و بگەڕێتەوە سەر ژیانی ئاسایی،‌ پێی‌ گووتن: تا ئه وكاته ی‌ 
زیندووم چه كی‌ شه ره ف له‌ شانمه‌ و نایهێنمه‌ خوارێ . ئەو ئەوەندە 
قسه خۆش بوو هه موو خه ڵكی‌ ناوچه‌ ده یانناسی   و سه ردانی‌ هه ر 
و  میوانیان  ببێتەوە  جارێكی تر  ده خواست  ئاواتیان  كردبا  ماڵێكی‌ 
هه واره بی،  له  شه ڕەکانی  قادر  مەلا  ئازایه تیی  ماڵیان.  بچێتەوە‌ 
ترشی،  پیرانشار، چاکی   - چیانه ، جاده ی سه رده‌شت  کلاوڕه ش، 

که وپه ر، بادیناوێ  و دایه شیخی دا ڕۆڵی سه ره کیی هه بوو. 
ــان و  ــانـ ــردی  ســــه ر زمـ ــ ــ ئـــازایـــه تـــیـــی  مـــەلا قــــادر بـــبـــووە وێ
هێزی  قارەمانەتیی  زێڕینی  لاپەڕەکانی  حەماسەخوڵقێنییەکانی 
دەڕازانــدەوە.  ئێرانی  کوردستانی  دێموکراتی  حیزبی  پێشمەرگەی 
و  بوێر  قارەمانێکی  وەک  کوردستانی  قادر  مه لا  ناوبانگی  و  ناو 
ئازا و فەرماندەیەکی بەوەجی دێموکرات لە ناوچەکەدا بڵاو ببۆوە. 
شەهید مه لا قادر خاوەنی خوو و ڕەوشتی شۆڕشگێڕانە بوو، لە 
کوورەی ژیانی سەخت  و دژوار دا، و لە مەیدانی ٧ ساڵ شەڕ و 
بەربەرەکانیدا قاڵ ببوو، خارابوو، چقڵی چاوی دوژمنی داگیرکەر 
بوو. ئازایه تی‌ و جوامێری ، وره ی‌ به رز  و هه ڵسووڕبوونی ، ئیمانی‌ 
قووڵ‌ به‌ ڕێبازی‌ حیزب  و بزووتنه وه ی‌ ڕزگاریخوازانه ی‌ گه له كه ی ، 

تایبه تمه ندییه ک بوون که  له  دەروونیدا ڕیشه ی داکوتابوو.
مەلا قادر ڕۆژی ٢١ی مانگی گەلاوێژی ساڵی ١٣٦٦ی هه تاوی بۆ 
ئه نجامدانی کاری حیزبی له گه ڵ پێشمه رگه کانی لکه که ی ڕوویان له‌ 
ئاوایی ترکه ش کرد، پاش به ڕێوه بردنی ئه رکه‌ حیزبییەکان له‌ کاتی 
گه رانه وەدا‌ هێزی دوژمنی کۆنه په‌ره ست که مینی بۆ دانابوونه وه‌ و 
دەستڕێژیان لێ کرا. شێرەکوڕانی دێموکرات لێیان وەدەست هاتن 
و پاشەکشەیان بە دوژمن کرد، بەڵام مخابن مه لا قادر کوردستانی 
دۆڵی  و  شیو  و  بوو  شه هید  و  داگیرکه ران  گولله ی  به ر  که وته‌ 

ئاوایی ترکه شی به  خوێنی  سوور  و گه شی  خۆی سوور کرد.
شەهید مەلا قادر  گیانی شیرینی پێشکه ش به‌ باره گای ئازادیی 
یادگەی  لە دڵ و  بۆ هەمیشە  یــادی  و  ناو  بــەڵام  کــرد،  گەلەکەی 

ڕۆڵەکانی نیشتمانەکەی زیندوو مایەوە.

برایم چووکەڵی

سۆسیالیزم بۆ نیشتمان، یان نیشتمان بۆ سۆسیالیزم!
چەپک، چەپک خولیا دەڕوێن 

لەسەر گۆپکە چرۆی ئەوین

شەهید مەلا قادر کوردستانی 

سیاسەت زانستێکە پر لە ئاڵۆزی و نهێنی کە بەپێی 
کات و شوێن دەتوانێت تەواو جیاواز خۆی نیشان بدات، 
سیاسەتمەدار جیا لە زانین و تێگەیشتن لە کۆمەڵگەی 
شیکردنەوە  توانای  باشترین  پێویستە  دونیا  و  خۆی 
دوکتور  بێگومان  هەبێت.  ڕووداوەکانی  لێکدانەوەی  و 
لە  جگە  کە  سیاسەتمەدارانەی  لــەو  یەکێکە  قاسملوو 
مەعریفە و وشیاری، تێگەیشتنێکی قوڵی لە کۆمەڵگەی 
مەبەست )نیشتمانی خۆی( هەیە و دەزانێت چ ڕێگایەک 
بــەرەو ڕزگــاریــی دەبـــات. هەرچەند ئــەو وەکــوو هەر 
بەڵام وەک  نییە،  و خەتا  هەڵەکردن  لە  دوور  مرۆڤێک 
و  دەرد  بــە  بەباشی  لێهاتوو،  و  ــارزان  کـ حەکیمێکی 
ئازاری کۆمەڵگەکەی دەزانێت و چارەسەرەکەی بەباشی 
هۆکارەکان  دۆزینەوەی  و  دەستنیشانکردن  دیوەتەوە. 
دیتنەوەی  بۆ  تێکۆشان  ــر  دوات و  پێویستیدا  کاتی  لە 
و  زانین  ئەم  هەر  زانستیی!  و  گونجاو  چارەسەرێکی 
دروست  بڕیاردانی  بۆ  دەدات  یارمەتیی  تێگەیشتنەش 
ئەم  هەرچەندە  مێژووییەکان،  بارودۆخە  لە  لۆژیکی  و 

بڕیارانە لێکەوتەی زۆریان بۆ ئەو هەبێت. 
یەکێک لە گرنگترین ئەو بڕیارانە هەڵوێستی دوکتور 
بزووتنەوەی  و  سۆسیالیزم  بە  سەبارەت  قاسملوویە 
ــرات.  ــوک ــم چـــەپ لـــە کـــوردســـتـــان و نــێــو حــیــزبــی دێ
مارکسیزم  و  چەپ  لە  قاسملوو  دوکتور  خوێندنەوەی 
لەنێو  هاوڕێیانی  لە  بەشێک  لە  جیاوازە  تەواو  شتێکی 
دەیخاتە  هەڵوێستە  ئەم  هەرچەندە  دێموکراتدا،  حیزبی 
ڕووبەڕووبوونەوەیەکی نەخوازراو و دۆخێکی سەختەوە، 
بەڵام شیکاریی دروست و ئاگاداری لە دەرئەنجامەکانی 
خۆی  ڕێــبــازەکــەی  لەسەر  لــێ‌دەکــات  وای  پرسە  ئــەم 
لەسەر  "کورتەباسێک  بمێنێتەوە.  چەسپاو  و  پــتــەو 
و  نادیار  وا  هەلومەرجێکی  لەدایکبووی  سۆسیالیزم" 
بۆچوونەکانی  شیکردنەوەی  و  شیکاری  تەماوییە. 
دوکتۆر قاسملوو سەبارەت بە چەپ و سۆسیالیزم و 
پێویستی  بێگومان  کورتەباسە  ئەم  نووسینی  هۆکاری 
هەیە بە زانین و ئاگاداری لە مێژووی بزووتنەوەی چەپ 
تا  دروستبوونی  سەرەتای  لە  ئێراندا،  لە  کۆمۆنیزم  و 

سەردەمی نووسینی ئەم مانیفێستە. 
چەپ لە ئێراندا دەکرێ وەک لە دایکبووی پەرەسەندنی 
وردە وردەی سیستەمی ئابووریی سوننەتی کۆمەڵگە بۆ 
سیستەمێکی نوێی سەرمایەداری سەیر بکرێت.  وتاری 
ئەم  دەسپێکی  بە  سەبارەت  ئێران  لە  چەپ  مێژوویی 

بزووتنەوەیە دەنووسێت؛ 
ئیران  لــە  چــەپ  تێۆریی  و  ــەوە  جــووڵان "دەسپێکی 
بوو.  تەورێز  لە  مەشرووتە  شۆڕشی  لەگەڵ  هاوکات 
لە  سۆسیالیستی  بۆچوونی  و  بیرۆکە  بڵاوبــوونــەوەی 
ئێران، بێگومان  ڕووسیەی تزاری، دراوسێی باکووری 
و  سەرهەڵدان  لەسەر  یــەکلاکــەرەوەی  کاریگەرییەکی 
هەبوو.  ئێراندا  لە  چەپگەرایی  بیرۆکەی  پێگەیشتنی 
تەورێز  لە  بیرکردنەوە  شێوە  لەم  ئیلهام‌وەرگرتن  بە  
چەندین ڕێکخراوی سیاسی پێک هاتن کە گرنگترینیان 
"اجتماعیون عامیون" بوو بە چاولێکەری لە سیستەمی 

حیزبە سۆسیال دێموکراتەکان.
ئەم گرووپە بچووکانە زۆرتر لەلایەن ئەرمەنییەکان 
بۆ  کۆچکردنیان  دوای  کە  پێک هێنران  ئێرانییانە  ئەو  و 
کارکردن لە پیشەسازیی نەوتی باکۆ، پەیوەندییەکانیان 
گەڕانەوە  خۆیان  یان  هێشتەوە،  نیشتمانەکەیان  لەگەڵ 
همت"دا  "جمعیت  لە  ئەندامەتی  بە  هەندێکیان  ئــێــران. 
ئەزموونی  ئـــەرەس(  بــاکــووری  موسڵمانی  )کرێکاری 

شەڕکردنیان هەبوو.
پەیوەندییەکانی  دەدا  هەوڵیان  چــەپ  تێکۆشەرانی 
لە  کرێکاران  بارودۆخی  و  بگۆڕن  چەوسێنەر  و  کۆن 
ئێران باشتر بکەن. ئەوان لە بەرەنگاربوونەوەی ڕێژێمی 
قاجار و کەسانی نزیک لە دەسەڵات و خاوەن ئیمتیازی 
تایبەت و لە بەرگریکردن لە شۆڕشی مەشرووتە چالاک 
لە  "استبداد صغیر"دا،  لە سەردەمی  بەتایبەت  و  بوون 
پیشتیوانی و بەهێزکردنی بەرخۆدانی تەورێز و پاراستن 
و پەرپێدانی ئامانجەکانی شۆڕشی مەشرووتە ڕۆڵێکی 

دیاریان هەبوو."
ــە شــۆڕشــی  ــەپ لـ ئــــاســــەواری بـــزووتـــنـــەوەی چــ
مەشرووتەدا دەتوانێت لە دامەزراندنی حیزبی دێموکرات 
بەشداریی  و  نــاوەنــد  چەپی  ئــاراســتــەی  بــە  )عامیانه( 
کۆمەڵێک کەسایەتیی ناسراو وەک محەممەدتەقی بەهار 
و حەیدەرخان  موساوات  محەممەدڕەزا  الشعرا(،  )ملک 
وەک  ڕۆژنامەکانی  دەرچــوونــی  ببینرێت.  ئومەوغلی 
تێکۆشانی  و  هــەوڵ  بە  "نوبهار"  و  "شفق"  نــو"،  ــران  "ای
لەگەڵ  بوو.  خوراسان  و  تەورێز  لە  کەسایەتییانە  ئەم 
کاریگەریی  لەژێر  و  ئۆکتۆبر  شۆڕشی  سەرکەوتنی 
ئێراندا  لە  چەپ  ڕادیکاڵتری  فۆرمێکی  بۆلشویکەکان، 
حیزبی  دامەزرانی  دەرئەنجامەکەی  و  دا  نیشان  خۆی 
خۆی  کۆنگرەی  یەکەمین  کە  بوو  ئێران  کۆمۆنیستی 
کاریگەری  بەست.  ئەنزەلی  بەندەر  لە   ١٢٩٩ ساڵی  لە 
"میرزا  و  "جنگل"  سەرهەڵدانی  لە  چەپ  بزووتنەوەی 
ئــەم  لــوتــکــەی  ــە  ب ــت  ــرێ ــوان کــوچــک خـــان جنگلی" دەت
بزووتنەوەی  شکستی  لەگەڵ  دابندرێت.  بزووتنەوەیە 
"جنگل" زۆربەی کۆمۆنیستەکانی ئەم سەردەمە لە ترسی 
سۆڤیەت  یەکیەتیی  بــەرەو  زیندانیکردن  و  ئەشکەنجە 
گرووپی  و  ــی"   ارانـ "تقی  دوکــتــور  چالاکیی  هەڵهاتن. 
لە سەردەمی حکومەتی  بوو  نوێ  هەوڵێکی  ٥٣ کەس، 
ڕەزاخان بۆ بووژاندنەوەی بزووتنەوەی چەپ لە ئێراندا. 
ئەمە سەرەتای دامەزراندنی حیزبی توودەی ئێران بوو 
کە بە جۆرێک لە جۆرەکان وەک باوکسالاری زۆرێک 
لە حیزبەکانی دوای ئەو دادەنرێت و بە تێپەڕبوونی کات 

تووشی دووبەرەکی و جیابوونەوەی زۆر بوو.
پــرۆســەی  ــە  ل بـــاس  ئێستا  کــورتــە  پێشەکییە  بـــەم 
چەپگەرایی لە ساڵانی سەرەتای سەرکەوتنی شۆڕشی 
لەلایەن خومەینی  ئێران و دەستبەسەرداگرتنی  گەلانی 
ــن. لــە "مــارکــســیــســت"ی خــاڵــی هەتا  ــەی دەجــالــەوە دەک
موجاهیدینی  "ڕێکخراوی  موسڵمان"،لە  "مارکسیستی 
لێنینیزم"،  "مارکسیزم  ڕێــکــخــراوەکــانــی  هەتا  خــەڵــق" 
"مائۆئیزم"، "مارکسیستی شۆڕشگێڕ" و سەدان ناوی تر 
"تودە"  و  "خلق"  وشەی  پڕکردوە.  کۆمەڵگەیان  پانتایی 
سیاسییە.  لێکدانەوەیەکی  و  وتــار  هــەر  دەســتــەواژەی 
و  قسە  پرۆلیتاریا،  خەباتی  و  ئیمپریالیزم  جنۆکەی 
تەنانەت  و  زانکۆ  خوێندکارانی  ڕۆژی  و  شەو  باسی 
بێزارکەر  شێوەیەکی  بە  شتێک  هەموو  قوتابییەکانە! 
نــاڕاســتــەقــیــنــە. چـــەپ هێمای  ــووک، هــەســتــەکــی و  ســ
کۆنەپەرستی  هێمای  ناسیۆنالیزمیش  و  ڕۆشنبیرییە 
و  چێگڤارا  کڵاوەکــەی  ئیمپریالیزمە.  بە  پشتبەستن  و 
شێوازی جگەرەکێشانی، قسەکانی کاسترۆ و نامەکانی 
سیاسەتمەدارانەیە  ئەم  خواستی  و  باس  هەموو  لێنین 
کە لە دیکتاتۆرییەتی پەهلەوی بێزارن و لە دژی خەبات 

دەکەن. 
ناسینی  بە  قاسملوو  دوکتور  وادا  هەلومەرجێکی  لە 
لە  دوور  و  کۆمۆنیستییەکان  کۆمەڵگە  تاڵەکانی  واقعە 
خۆی  لێکدانەوەی  و  شرۆڤە  هەستەکی  کەشوهەوای 
لە دەرئەنجام و  ئاگادار  لە سۆسیالیزم دەخاتەڕوو، و 
ئاکامی ئەم کەشوهەوای ژەهراوییە لە خەمی داهاتووی 
سۆسیالیزم"  لــەســەر  "کورتەباسێک  گــەلــەکــەی‌دایــە. 
وتارێکی  لاپەڕەکانی،  ژمــارەی  و  ناوەکەی  پێچەوانەی 
و  زانــیــاری  هەڵقوڵاوی  سەرنجە،  جێی  و  ــژ  درێ زۆر 
و  سۆسیالیزم  لە  قاسملوو  دوکتور  قووڵی  مەعریفەی 
کۆمەڵگای کوردستانە. دکتور قاسملوو بە ئاگادارییەوە 
بۆ بەرەنگاربوونەوەی ئەم کەشوهەوا هەستەکی و زوو 
تێپەڕە هەنگاو دەنێت. لەلایەن بەشێک لە هاوڕێیانی لەنێو 
حیزب و لەژێر کاریگەریی حیزبی توودەدا تۆمەتبار بە 
لایەنگری لە ئیمپریالیزمەوە دەکرێت، بەڵام باوەڕمەند بە 

ئامانجەکەی بەردەوامە لە ڕۆشنگەری.
ــەوانـــەی زۆرێــــــک لە  ــێـــچـ ــور قــاســمــلــوو پـ ــ ــت ــ دوک
ــەو ســەردەمــە، تەنیا مــارکــس و  ســیــاســەتــمــەدارانــی ئ
لێیان  قــووڵــی  بــە  بەڵکو  نــەخــوێــنــدووەتــەوە،  ئەنگڵسی 
تێگەیشتووە. هەر لەبەر ئەم هۆکارە، سەرەڕای باوەڕی 
جێبەجێکردنی  بــۆ  ڕێــگــەیــەک  وەک  سۆسیالیزم  بــە 

باس  کۆمەڵایەتی،  دادپەروەری 
پێویستەکان  بناغە  نەبوونی  لە 
سۆسیالیزم  پــیــادەکــردنــی  بــۆ 
ــەی کــوردســتــان  ــگ ــەڵ ــۆم ــە ک لـ
دەکات. ئەو یەکیەتیی سۆڤیەت 
دەهێنێت  بەکار  نموونە  وەک 
هــۆکــارەکــانــی  وردی  ــە  بـ و 

بەرباس.  دەخاتە  شکست هێنانیان 
باسی وڵاتی چێکۆسلۆواکی و لاساییکردنەوەی هەڵەیان 
لە یەکیەتیی سۆڤیەت بۆ پیادەکردنی سۆسیالیزم دەکات. 
دوکتور قاسملوو لەسەر ئەو باوەڕەیە کە سۆسیالیزم 
هەلومەرجی  لەگەڵ  گونجاویی  و  هەماهەنگی  ــێ  دەب
کۆمەڵگەی ئامانجەکەیدا بێت. باسی سیاسەتە هەڵەکانی 
لە  شوێنکەوتوییان  لە  ڕەخنە  و  دەکــات  تــودە  حیزبی 
یەکیەتیی سۆڤیەت دەگرێت. بە بڕوای دوکتور قاسملوو 
لە  پەیوەندی لەگەڵ هەموو وڵاتان دەبێ هەبێت، بەڵام 
هەمان کاتدا سیاسەتی حیزب دەبێت سەربەخۆ بێت و 
لەسەر بنەمای خواستی خەڵک بێت نەک فەرمانی ڕادیۆ 

مۆسکۆ! 
بــارودۆخــی  لە  ــەوە  ــوون وردب بە  قاسملوو  دوکــتــور 
باشووری کوردستان، هەم ناسیۆنالیزمی کۆن، سوننەتی 
و خێڵەکی و هەم سۆسیالیزمی بێ نیشتمان بە هەڵە و 
ناتەواو دەزانێت. ئەو لەسەر ئەو باوەڕەیە کە پێویستە 
بکەینەوە،  خۆمان  ناسنامەی  لەسەر  جەخت  سەرەتا 
بەدڵنیاییەوە  بـــەڵام  هــەبــێــت،  خــۆمــان  بــوونــی  دەبــێــت 
بنەمای  لەسەر  خاکەدا  لەم  حوکمڕانی  جــۆری  دەبێت 
ناچینایەتی  بێت،  ئینسانی  و  کۆمەڵایەتی  دادپەروەریی 
لە  کۆتاییە.  ئامانجی  ئــازاد  کۆمەڵگەیەکی  هەبوونی  و 
یەکەم  ئەولەوییەتی  قاسملووەوە  دوکــتــور  ڕوانــگــەی 
کوردستانە، نەک سۆسیالیزم! دوور لە تاقمێک دروشمی 
ســەردەمــە،  ئــەم  پیاهەڵدانی  و  خۆنواندن  هەستەکی، 
ڕاشکاوانە سیستمی کۆمۆنیستیی تاک حیزبی لە هەندێک 
مافەکانی  پێشێلکرانی  هۆکاری  بە  کۆمۆنیستدا  وڵاتانی 
مرۆڤ دەزانێت. دوکتور قاسملوو شوێنکەوتوویی وەک 
هەڵەیەکی گەورە ناو دەبات و لە کاتێکدا بڕوای قووڵی 
بە دامەزراندنی پەیوەندیی دۆستانە لەگەڵ هەموو وڵاتان 
بیروباوەڕی  و  پرەنسیپ  بە  پابەندبوون  بــەڵام  هەیە، 

حیزب و خواستی گەلەکەی لای ئەو زۆر گرنگترە.
ڕێگەچارەیەکی  قاسملوو  دوکــتــور  سۆسیالیزمی 
دامەزراندنی  بۆ  کوردستان،  خەڵکی  بۆ  خۆماڵیکراوە 
ناچینایەتی.  بۆ سیستەمێکی  کۆمەڵایەتی،  دادپــەروەری 
دوکتور قاسملوو ڕاشکاوانە دەڵێت ئێستا ئەولەوییەتی 
و  دروشــم  نــەک  کوردستانە  نەتەوەیی  شوناسی  من 
ئاغاکەی  و  تــودە  حیزبی  کوێرانەی  لاساییکردنەوەی 
)یەکیەتیی سۆڤیەت(! بڕوای قووڵی بە سۆسیالیزم هەیە، 
بەڵام نەک بۆ شەڕێکی خەیاڵی دژی چینی بۆرژوازی کە 
لە کوردستانی هەژار و ئیستغلالکراودا هیچ ئاسەوارێکی 
هەیە،  سۆسیالیزم  بە  قووڵی  بــڕوای  نادۆزرێتەوە.  لێ 
کۆبوونەوە  و  پڕکەرەوە  دەم  دروشمی  بۆ  نەک  بەڵام 
و میتینگی سیاسی، دوکتور قاسملوو سۆسیالیزمی بۆ 
دوکتور  ڕوانگەی  لە  وڵاتەکەی.  بۆ  دەوێــت،  گەلەکەی 
قاسملوو سۆسیالیزم ئامانج نییە، ئامرازێکە کە دەتوانێت 
ئازارچێشتووەکانی  و  بــێ‌دەســەڵات  خەڵکی  یارمەتیی 
ڕوانگە  ئەو  بێت.  لەبەردەستدا  مەرجەکان  ئەگەر  بدات 
دروست و زانستییە کە حیزبی دێموکرات لە ژێردەستیی 
کاربەڕێکەرەکانی  و  توودە  حیزبی  شوێنکەوتوویی  و 
دەپارێزێت، هەر ئەو ڕوانگە ژیرانەیە کە دەبێتە هۆکار 
تا گەنجانی بێ شومار پڕ لە سۆز و خاوەن باوەڕێکی 
بواری  لە  کاتدا  هەمان  لە  بەڵام  بە سۆسیالیزم،  قووڵ 
حیزبی  ڕیزەکانی  لە  باوەڕمەند  و  سەربەخۆ  فیکری 
دێموکرات، بۆ ڕزگاریی کوردستان و شوناسی نەتەوەیی 
دەستبەسەرداگیراو خەبات بکەن. هەروەک ناسیۆنالیزمی 
میانڕەو و زانستی کە لەسەر بنەمای ڕێزگرتن لە هەموو 
نەتەوەکانی تر و پێکەوە ژیانی ئاشتیانەیان دامەزراوە، 
جۆرە  هەر  لە  دوور  قاسملوو  دوکتور  سۆسیالیزمی 
و  لۆژیک  و  ڕەســەن  شوێنکەوتوویی،  و  تــونــدڕەوی 
هەوڵێکە بۆ گەیشتن بە کۆمەڵگەیەکی ئازاد، فرەچەشنی 

و بەبێ ململانێی چینایەتی.
مانیفێستی  ســۆســیــالــیــزم"  لــەســەر  "کــورتــەبــاســێــک 
تێگەیشتن و شیکردنەوەیە، ئاگاداری لە ڕۆژانی داهاتوو! 
لە  نەمر  پێشەوای  شەهید،  ســەرکــردەی  چــۆن  وەک 
سەردەمی خۆیدا بە تێگەیشتنێکی قووڵ لە کاریگەریی 
دین و ئایین لە کۆمەڵگەدا، سەرەڕای نزیکی لە یەکیەتیی 
خوازراوی  ئاراستەی  بەپێچەوانەی  هەرگیز  سۆڤیەت، 
ــەکــرد و شــوێــنــکــەوتــووی  کــۆمــەڵــگــەکــەی مــامــەڵــەی ن
لەگەڵ  بەربەرەکانی  لە  ڕووسەکان  هەڵەی  سیاسەتی 
ئایین نەبوو و بە سەربەخۆیی فیکری لە بیری بنیاتنانی 
بوو،  نەتەوەییەکان  بەها  بنەمای   لەسەر  کۆمەڵگەیەک 
دوکتور قاسملووش بە ئاگاداری لە کاریگەریی کۆمۆنیزم 
ــڕای  وێ ــەدا،  ــەردەمـ سـ ــەو  ل کۆمەڵگە  ــاوەڕی  ــروب ــی ب و 
ڕۆشنگەری و بەربەرەکانی بێوچان لەگەڵ کۆمۆنیزمی 
و  دامەزراندن  ناعەقڵانیدا، سەرقاڵی  و  کوێر  هاوردەی 
بناغەدانانی خوێندنەوەیەکی تەواو ڕەسەن و زانستی لە 

سۆسیالیزم بۆ داهاتووی کوردستان بوو. 
کــوردســتــان  بــۆ  سۆسیالیزمی  قاسملوو  ــور  ــت دوک

دەویست نەک کوردستانی بۆ سۆسیالیزم!
***

خەباتی گەلی كورد لە ئێران
پاش بەناو هەڵبژاردنەکانی سەركۆماریی ئەمجارە!

ــاری  ــۆم ــمــی ک ــژی لـــه  ڕێ
پەیمانی  ئێراندا،  ئیسلامیی 
ــرارداد  ــ ــ کـــۆمـــه ڵایـــه تـــی )ق
ــی  ــه کـ ــایـ اجـــتـــمـــاعـــی( واتـ
پەیمانی  له‌  جیا  و  تایبه ت 
کــۆمــه ڵایــه تــیــی ڕۆژئـــاوای 
ــە‌،  ــان ــم ــەی ــه‌م پ ــ ــه . ئـ ــ ــه ی ــ ه
پـــەیـــمـــانـــنـــامـــەی نـــێـــوان 
وه کــوو  به ڵکوو  نییه،‌  حكوومەت  و  تاکه کان 
پەیماننامەی کۆمه ڵێکه‌ دانه ری هیچ ده سه ڵاتێک 
نییه‌ و ته نیا ده ربڕی وه فادارییه . هه روه ها ئه و 
و  نییه‌  خاوەنداریشی  بنه ڕه تێکی  پەیماننامەیە‌ 
نێوان مرۆڤه کان  له‌  په یوه ندییه ک  ده ربڕی هیچ 
و شته کان و ته نانه ت له‌ نێوان گەل و دەسەڵات 
لێره دا خاوه ن ده سه ڵات "عەلی خامنه یی"،  نییه . 
وه کوو  خۆی  که‌  ئیسلامییه‌  کۆماری  ڕێبه ری 
جێگری "ئیمامی زەمان" له سه ر زه وی ده زانێت. 
ئێران  گەلانی  و  خامنه یی  نێوان  پەیماننامەی 
وه فاداری  واتا‌  "به یعه ت"  چوارچێوه ی  له‌  ته نیا 
له‌  ئێران‌  گەلانی  ئەگەر  بۆیە  هه بێت.  ده توانێ 
بــه شــداریــی  ئیسلامیدا  کــۆمــاری  هــه ڵــبــژاردنــی 
نه که ن، وه فادارییان بۆ عەلی خامنەیی له ده ست 
بدرێن  سزا  ده بــێ  شکاندووه ،  په یمانیان  داوه ، 
و بێبه ش بکرێن له‌ سه رجه م ماف و ئیمکاناتە 

ماددی و مەعنەوییەکانی ئه م وڵاته . 
کۆماری  بنه ڕه تی  یاسای  دیکەوە  لەلایەکی 
ئیسلامی جه ختی له سه ر "گوتاری نه ریت گه رایی 
ئایدیۆلۆژیک"ه‌ و چینی ڕوحانییه تی له‌ سه رجه م 
کۆمه ڵگە  ــه‌وه ی  ــان م و  ســه رتــره‌  پێ  چینه کان 
خه‌ڵک  ــه‌ولای  ئ ــه ولاو  ئ بێ  گوێڕایه ڵی  له پێناو 
ئیسلامی  کۆماری  ڕێژیمی  ده زانێت.  ڕێبه ر  له‌ 
له سه ر بنه ڕه تی یه کیەتی )وحدت( و نه‌ جیاوازی 
دامه زراوه . ئه م ڕێژیمه‌ بنه ڕه تێکی جه وهه ری له‌ 
مەزهەب و وەلی فەقیهە ساز کردوه‌ و بۆچوونی 
ئه قڵانی  و مودێرن ڕه ت ده کاته وه .  هه ر بۆیە 
هه رچی  ئاوێته کردنی  له‌  خامنەیی چاوی  عەلی 
زیاتری مافه کان و یاسای خودایی )به‌ ته فسیری 
به رژه وه ندخوازی خۆی( بڕیوه‌ و ئه وان جیا له‌ 
یه ک نازانێت. بەڵام وڵاتی ئێران، پێكهاتەیەكە لە 
مێژوو، نەتەوە، ئایین، زمان، كولتوور و داب و 

نەریتی جیاواز، واتا وڵاتی جیاوازییەكانە.
کۆماری  ڕێژیمی  فیكریی  پارادایمی  لە  بۆیە 
عه قڵانییه تی  بــه‌  زۆر  گرینگییه کی  ئیسلامیدا 
که لام  له سه ر  جه خت  ته نیا  و  نادرێت  مرۆڤی 
ــان(  زەم ئیمامی  )جێگری  خامنه یی  وتـــه ی  و 
ده کرێتەوە. له‌ کو لتوور ی ڕێژیمدا عه قڵی مرۆڤ 
لــە چــوارچــێــوەی  ــه‌.  هــه ی کــه ره ســه یــی  ڕۆڵێکی 
هه موو  پێش  عه قڵ  ڕێژیمدا  فیكرییەكانی  بنەما 
ده بێ  و  هه‌یه‌  په روه رده یی  کارکردێکی  شتێک 
ــه ری کــۆمــاری  ــب ســه رتــربــوونــی یــاســاکــانــی ڕێ
ئیسلامی بسه لمێنێت. ئەوە ڕێبه رە كە چاره نوسی 
ده کات.  نیشان  ده ست  ئێران  خه ڵکی  سه رجه م 
ناتوانێ  زانستی(  ئاستێکی  )له‌ هه ر  تاکێک  هیچ 
بۆی  ڕێبه ر  له وه یکه‌  باشتر  به رژه وه ندی خۆی 
دیاری ده کات، دیاری بکات. شاهید و به ڵگه‌ بۆ 
ئابووری"  "گه مارۆکانی  بابه تی  سه ره وه‌  وته ی 
كۆماری  ڕێژیمی  ســه ر  بــۆ  ڕۆژئـــاوا  وڵاتــانــی 
نه کێشانه وه ی  ده ســت  هۆی  به‌  كە  ئیسلامییە 
چونكە  ئۆرانیومه .  پیتاندنی  له‌  ئیران  ڕێژیمی 
ته نیا یه ک فه رمانی خامنه یی به سه‌ بۆ ئه وه یکه‌ 
ئێران  ــه‌  ل ئــه تــۆمــی  چالاکییه کانی  ســـه رجـــه م 
سه ر  ئابووری  گه مارۆکانی  گشت  و  بوه ستێ 

ڕێژیم لابچێت.
ــەلایــەك  ــمــیــكــی فــیــكــریــدا ل ــا پــاڕادای ــ ــە وەه ل
ڕێژیمی  لە  هه ڵبژاردنه کان  ئه ندازیاری کردنی 
بوونی  ــای  واتـ ــه‌  ب ــێــران،  ئ ئیسلامی  كــۆمــاری 
ــردن«  ــزه ک دوو هــۆکــاری »کــۆنــتــڕۆڵ« و »گ
هه‌ڵبژاردنه کان  کۆنتڕۆڵی  هه ڵبژاردنه کانه‌.  له‌ 
هه ڵبژاردنه کاندا  ڕه وتــی  له‌  که‌  دێ  واتایه‌  به و 
لــه‌ نــاونــووســیــنــی بــەربــژێــرەكــانــەوە بــگــره‌ تا 
به ڕێوه بردنی هه ڵبژاردنه کان، و ورده کارییه کانی 
لــه‌ژێــر  بـــه‌ وردی  ــان  ــاره کـ کـ بـــه ڕێـــوه بـــردنـــی‌ 
ئه منییه تی  لقه‌  و  نیگه هبان  چاوه دێریی شوڕای 
ــه‌ر به‌  ــا بـ ــێ ت ــ و نــیــزامــیــیــه کــانــی ڕێــژیــمــدا ده ب
بگیرێ  نه خوازراوه کان  بەربژێرە  هاتنه ژوورێی 
قازانجی  به‌  ده نگه کان  زۆرینه ی  جۆره‌  به‌و  و 
خامنه یی  دڵــخــوازی  و  خــوازیــار  بەربژێرەكان 
که‌  کاتانه‌  لــه‌و  گزه کردنیش  هۆکاری  بدرێت. 
دڵخوازی  ئه نجامی  هه ڵبژاردنه کان  کۆنتڕۆڵی 
لێ  که‌ڵکی  ــتــه وه‌  ــا کــه‌وێ ن لــێ  خامنەایی  عەلی 
وه رده گیرێت."وەك هەڵبژاردنی سەركۆماری لە 

ساڵی ١٣٨٨ هەتاویدا.
لە ڕێژیمی  بــڕیــاردان  هــه ڵــبــژاردن و  بۆیە    
كۆماری ئیسلامیدا واتایه کی نییه‌ و تاکی گەلانی 

به‌  هه ڵبژێردراوه کان  هه ڵبژاردنی  له‌  ته نیا  ئێرانی 
هه ڵبژاردنی‌  نه‌  و  ئــازاده‌  ئیسلامی  کۆماری  ده ست 
و  ــازاد  ئ تاکێکی  ــوو  وه ک خــۆی  هه ڵبژێردراوه کانی 
ده نگدانی  له‌  ته‌نیا  ئێرانی  گەلانی  تاکی  سه ربه ست. 
کۆتایی و بێ بڕیاردان له سه ر هه ڵبژاردنی کاندیداکان 
و هه روه ها به رنامەی گروپ و ده‌سته کانی سه ر به‌ 
ڕێبه رانی  ئامانجی  چونكە  ده کــات،  به شداری  ڕژیم 
بۆ  ڕاکێشان  مل  هەڵبژاردن،  لە  ئیسلامی  کۆماری 
لەسەر  دڵخوازەکان  گۆڕانکارییە  و  خەڵک  ئیرادەی 
بنیاتنانی  و  کۆمەڵگە  و  خەڵک  زۆریــنــەی  ویستی 
داهاتوویەکی گەش نییە، به ڵکوو پاراستنی بارودۆخی 
ئێستا، یان گه ڕانه وه‌ بۆ جیهانی نه‌ریت و خورافاتە . 
بده ن  مانۆر  ده توانن  گۆڕه پانه دا  له و  ته نیا  ئــه وان 
ئاسایی  مرۆڤی  و  بپارێزن  خۆیان  پێگه ی  و  پله‌  و 

هه ڵخه ڵه تێنن. 
به‌  بــاوه ڕی  که‌  خامنەیی  عەلی  دیكەوە  لەلایەكی 
"پیلانی وه هم" هه یه ، سه رجه م ڕووداوه‌ سیاسییەكانی 
دەدات،  پاساو  دەرەكــێ  پیلانگه لی  بە  ڕێژیمەكەی 
که ڵک  ــم"  "وه هـ پیلانی  لــه‌  به باشی  زۆر  بۆیە  هــەر 
وه رده گرێت. ڕێبەری کۆماری ئیسلامی هه موو جۆره‌ 
ناڕه زایه تی و مافخوازییەکی گه لانی ئێران، نەتەوە و 
که مایه تییه‌ ئایینییه کان، ژنان، خوێندکاران، کرێکاران، 
ــه‌ سیاسی و  ــی ڕونــاکــبــیــران و ســه رجــه‌م داواکــاری
نەتەوەییەكانی گەلانی ئێران وه کوو پیلانێک له‌ لایه ن 
سه رکوتیان  و  لێک ده داته وه‌  دەرەكێیەوە  دوژمنانی 
ده کات. هه ر جۆره‌ داواکارییه کی گەلانی ئێران ئه گه ر 
داوایەكی سەرەتاییش بێ به ره نگاری ده بێته وه‌ و به‌ 
پیلانی دوژمنان و ڕه مزی پرۆژه ی ڕووخانی ڕژیم 
"ڕق"، که ره سه یەكی  "وه هم" و  که‌وایه‌  ده بات.  ناوی 
مانه وه  به‌رده وامی  بۆ  خامنەیییە  عەلی  فیڵبازانەی 

 )بقا( ڕێژیمی كۆماری ئیسلامی. 
تەڵەكەیە،  و  فیڵ  هــەمــوو  ئــەم  ســـەرەڕای  ــەڵام  ب
ناڕەزایەتییە‌  بزوتنەوە  و  ڕاپەرێن  سەركوتكردنی 
لە  خامنەیی  عەلی  بۆ  ئێران،  گەلانی  نێوخۆیه کانی 
بۆیە عەلی  دژوارە. هەر  کارێکی قورس و  ئیستادا 
پێشوو،‌  جارانی  بەپێچەوانەی  جاره  ئه م  خامنه یی 
پێشوەختەدا،  ســەركــۆمــاری  هەڵبژاردنی  پێش  لە 
به ره به ری  له‌  هه ڕه شه کانی  و  به رزكردەوە  ده نگی 
ــردەوە . جـــاران ڕێــبــەری  ــ ــژاردن تــوونــدتــر کـ ــب ــه ڵ ه
خه ڵک  وروژانــدنــی  بۆ  ئیسلامی‌  کۆماری  ڕێژیمی 
وڵاتی  سیاسیی  که شی  ده نــگــدان،  بۆ  هاندانیان  و 
ــه ک کــراوه‌ دەكــرد و داوای لە دژبەرانیش  تا ڕاده ی
ئەمجارە  به ڵام  بكەن.  هەڵبژاردن  بەشداریی  دەكرد 
ڕەوایــی  ڕێژیم  كە  هه‌ستیاره دا  کاته‌  لــه و  ده بــێ  بۆ 
ئاستی  لە  و  نەماوە  ئێرانی  گەلانی  شەرعیەتی  و 
نێودەوڵەتیشدا تەریك كەوتووتەوە و بە تایبەت پاش 
بەشداریی  و  دیكە  ڕاپەرینەكانی  و  ژینا  شۆڕشی 
لە هەڵبژاردنی سەركۆماری  ئێران  نەكردنی گەلانی 
برایم ڕەئیسی و خولەكانی مەجلیسەكانی شوورای 
نیزام  ڕێــبــه ری  ڕێبەریدا،  خوبرەگانی  و  ئیسلامی 
ئه وا به ڕاشکاوی هه ڕشه‌ بکات و ڕخنه گرانی نیزام 
نیزام  ئه منیه تییه کانی  ــا  ده زگ و  بکوتێ  توندی  بــه‌ 
و  بکه ن  ده ستبه سه ر  ڕۆژنامه نووسان  له‌  کۆمه ڵێک 
بچێته‌  ئیعدامه کانی   و  گرتن  و  ــان  ڕاودوون ڕاده ی 
ــه رێ؟ ئــاشــکــرایــه‌ كــە عــەلــی خــامــنــه یــی هــەم لە  ســ
بەشداری نەكردنی گەلانی ئێران لە هەڵبژاردن و هەم 
لە بانگه وازیی حیزب و ڕێكخراوەكانی ئۆپۆزیسیۆنی 
نەتەوەكانی ئێرانی  بۆ بایكۆتی هه ڵبژاردنی ئاگادار 
مانه‌وه ی  به رانبه‌ر  له‌  ــه وره‌  گ مه ترسی  به‌  و‌  بوو 
ڕێژیمه که ی ده زانێ. هەروەها ترسی سه ره کیی عەلی 

ئێران  نەتەوەكانی  ئۆپۆزیسیۆنی  بوو  له وه‌  خامنه یی 
وڵات،  نێوخۆی  ناڕازییه کانی  و  لایه نگران  ڕێگه ی  له‌ 
توێژه‌ جۆر به‌ جۆره کانی کۆمه ڵگەی گەلانی ئێران و 
بزووتنەوە‌ کۆمه ڵایه تییه کان چالاک بكەنەوە و مەیدانی 
ناڕەزایەتی  و  ڕاپــەریــن  بۆ  هــه ڵــبــژاردن  شانۆگه ریی 
لە  بۆیە  هەر  بگۆڕن.  مه ده نی  و  سیاسی  خه باتی  و 
بە  دا  خولی یەكەمی هەڵبژاردنی سەركۆماری ڕێژیم 
پێی ئامارەكانی خودی ڕێژیم زیاتر لە ٦٠ لە سەدی 
بایكۆت كرد.  ئێران هەڵبژاردنی حكوومەتییان  گەلانی 
دوو  كانی  كێیبەركێ  دووهەمی  خولی  لە  وەهــا  هەر 
ئێران  گەلانی  زۆربەی  دیسان  ڕێژیمدا  بەربژێرەكەی 
دەنگی  بە  لاواز  نەكرد و سەركۆماریكی  بەشدارییان 

٢٥ لە سەدی بەشداربووان هەڵبژێردەرا.
لەگەڵ  لەلایەك  خامنەیی  عەلی  ڕێژیمی  هه نووکه‌ 
لەلایەكی  و  ئێران  گەلانی  ناڕەزایەتیی  و  ڕاپــەریــن 
ــەگــەڵ گــه مــارۆ ئــابــووریــیــه کــانــی وڵاتــانــی  ــەوە ل ــك دی
ئیسلامی  كۆماری  ڕێژیمی  به‌  ته نگه یان  كە  ڕۆژئــاوا، 
ترین  سه ره تایی  دابینکردنی  له‌  ڕێژیم  و  هه ڵگرتووه‌ 
و  كــاڵا  و  ده رمـــان  و  ده وا  ــوو  وه ک پێداویستییه کانی 
ناڕه زایه تی  له‌  به باشی  خامنه یی  مــاوه تــه‌وه .  خۆراک 
و  ئاگاداره‌  ڕێژیمەكەی‌  له‌  ئێران  گەلانی  بێهیوایی  و 
که شێکی  له‌وانه یه‌  بچووک  هه ڵه‌یه کی  هــه ر  ده زانــێ 
ئێران  گەلانی  نــاڕه زایــه‌تــی  ده ربڕێنی  بۆ  بــه رفــراوان‌ 
دروســت بکا و ئــه‌و و داروده ســتــه کــه‌ی بۆ هه میشه‌ 
بۆ گەلی  زبڵدانی مێژووه وه .  بۆیە خاڵی گرنگ  بخاته‌ 
له گه ڵ  په یوه ندی  له‌  كوردستان  ڕۆژهەڵاتی  لە  کورد 
كورد  یەكەم،  ئه‌وه یه‌  ئێران،  هەنووكەی  بارودۆخی 
وەك نەتەوە كە خاوەن مێژوو و زمان و كولتوور و 
داب و نەریتی خۆیەتی، دەتوانی لە داوای مافە سیاسی 
و نەتەوەییەكانی شێلگیرتر و پێداگرتر بێت. دووهەم، 
حیزبه‌  ستراتیژیكە،  ئامانجە  ــەو  ئ بــۆ  گەیشتن  بــۆ 
سیاسییه کانی ڕۆژهەڵاتی کوردستان ده بێ یەكگرتوو 
بن و یه ک هه ڵوێستی خۆیان له‌ په یوه ندیی له گه ڵ ویست 
و داخوازییەكانی گەلی كورد پێشان بدەن. هەر وەها 
چالاكانی  و  حیزبەكان  هەڵویستی  یەك  و  كۆدەنگی 
مەدەنی و سیاسی نێوخۆی وڵات و دەرەوەی وڵات بۆ 
به رژه وه ندییە باڵاكانی مافە سیاسی و نه ته وه ییەكانی 
ــوڕم و  ــف ــورد، مــەرجــی ســەرەكــیــی هــەر پلات گــەلــی کـ
نوێنەرانی  دانیشتنی  بێت.  هاوپەیمانییەك  و  یەكیەتی 
گەلی كورد له‌ گه ڵ ئۆپۆزیسیۆنی ئێرانی چ لە دەرەوە 
و چ لە نێوخۆی وڵاتدا‌ ته نیا لە چواچێوە و به‌ مه به ستی 
بەیاننامە،  ــی  ده‌رکــردن و  ســه‌ره‌نــجــام  بێ  وتــووێــژی 
و  نەتەوەییەكان  و  سیاسی  مافە  چه سپاندنی  به بێ 
کرداری  و  مێشک  له‌  کورد  گه لی  به رژه وه ندییه کانی 
لێ ناکه وێته وه .  باشی  ئه نجامێکی  دانووستان  لایه نی 
دیپلوماتی  و  ڕێبەر  كــاری  ئەساسی  دەبــی  كەوابوو 
نەتەوەییەكانی  و  سیاسی  مافە  پارادایمی  لە  كــورد 
گەلی کورد لە ڕۆژهەڵاتی كوردستاندا لە دانیشتن و 

وتووێژەكاندا خۆی دەربخات. 
دانیشتنه کانیاندا  له‌ سه رجه م  ده بێ  کورد  ڕێبه رانی 
یه کده نگ  کورد  گه لی  باڵاكانی  به رژه وه ندیی  له سه ر 
له گه ڵ  په یوه ندی  له‌  به رنامه یه ک  و  پلان  هه ر  و  بن 
و  هه ڵسه نگێنن  کــورد  گه‌لی  باڵاكانی  بــه رژه وه نــدیــی 
بــده‌ن. هــەر وەهــا لە  لــه ســه ر  ــر بڕیاری کۆتایی  دوات
سەردەمی شۆڕشی زانیاریدا ڕوونکردنه وه ی پلان و 
دانیشتنه کان بۆ خه ڵکی ڕۆژهەڵاتی کوردستان ده توانێ 
ڕاپه ڕاندنی  و  نه ته وه ییه‌کان  بڕیاره  چاکسازی  بۆ 
و  كار  یارمه‌تیده ری  نەتەوەیی  و  نیشتمانی  ئەركی 
تێكۆشان لە پێناو ئامانجە نەتەوەیی و سیاسییەكانی 

گەلی كورددا بێت.

تێرۆری شێخ ئازاد شەهابی 
و بەرپرسیارەتیی ڕێژیم

"کوردستان"

لە ڕۆژانی ڕابردودا و لە شاری سەقز سێ کەس لە پەیڕەوانی 
تەریقەت بە ناوەکانی؛ شێخ ئازاد شەهابی، پەیمان محەممەدی و 
کرایە  هێرشیان  نەناسراو  کەسانێکی  لەلایەن  ڕەحیم پەنا  پەرویز 

سەر و گیانیان لێ ئەستێندرا.
دوای بڵاوبوونەوەی هەواڵی کوژرانی ئەم سێ کەسە کە بێ گومان 
لە شێوەی خۆیدا جۆرێک لە تێرۆر و تۆقاندنە، دەنگۆی جۆراوجۆر 
لەسەر خودی ڕووداوەکە و کەسانی تیرۆرکراو و ئەوانەی لە پشت 
دەرکەوت  دواتر  کە  بڵاوبوویەوە  بوون  تێرۆریستییەکە  کردەوە 
سێ کەسی سەر بە لایەنێکی توندئاژۆ تیرۆرەکەیان کردوە. بەپێی 
ئەو گرتە ڤیدیۆییانەیەش لە تۆڕە کۆمەڵایەتییەکان بڵاوبوونەتەوە، 
دەردەکەوێ کە سێ کەس بە چەکی گەرمی کەمەرییەوە، دەچنە 
لە  کەس  دوو  کوشتنی  دوای  و  ئــازاد  شێخ  تەکیەی  و  ماڵ  بەر 
بە هۆی  دواتر  کە  دەکەن  بریندار  ئازادیش  مامۆستا  هاوڕێکانی، 

قورسبوونی برینەکانی ئەویش گیان لەدەست دەدات.
هەر وەک ئاماژەی پێ کرا ئەم کردەوەیە بەهەر هۆکار و لەژێر 
هەر پاساو و باوەڕێک دا ئەنجام درابێ، کردەوەیەکی تێرۆریستییە. 
دەستبردنی بۆ توندوتیژی و سڕینەوەی فیزیکیی ئینسانەکان بۆ 
هەر مەرامێکی سیاسی یان ئایینی مەحکووم و ڕێگە پێ نەدراوە. 
کۆمەڵگەیەکی  ڕوویەکەوە  هەموو  لە  کە  کوردستان  کۆمەڵگەی 
بە  نەهادینە  تیایدا  پێکەوەژیان  کولتووری  لەمێژە  و  فرەجۆرە 
دامەزراوەیی کراوە، هەڵگری ئەم جۆرە کردەوە ناحەزانە نییە و 
نابێ. کوردستان کە زیاتر لە ٤٥ ساڵە لەژێر دەسەڵاتێکی ڕەشی 
هەوڵێکی  هەموو  و  گــیــراوە  بــەســەردا  دەستی  تیرۆریستییەوە 
توندڕەوانە و ئیدئۆلۆژیکی تێدا دراوە، دیسان شوێنی حەوانەوەی 
جۆراوجۆرییە نەتەوەیی، مەزهەبی و کلتوورییەکان بووە و خەڵکی 
هوشیاری کوردستان ڕێگە بە توندڕەوی کە بەرهەمهێنەری تێرۆر 

و توقاندنە نادات.
ئاینییەی  کەسە  سێ  ئەم  تێرۆری  لەگەڵ  پێوەندی  لە  ئــەوەی 
کوردستاندا جێی باس و قسەلەسەرکردنە، دەستئاوەڵا هێشتنەوەی 
بیری  لە چوارچێوەی  ئایینییانەیە کە  باڵ و لایەنە توندڕەوە  ئەو 
داعشیزمدا لە کوردستان و شوێنەکانی دیکەی ئێران دیار و چالاکن 
و کۆماری ئیسلامی ئێرانیش بەرانبەریان بێ دەنگە. چۆنە کۆماری 
بۆ  دەسکەوتێکی  هیچ  ئەگەر  دەکات  ئیدیعا  خۆی  وەک  ئیسلامی 
خەڵک  ئەمنیەتی  و  ئاسایش  توانیویەتی  لانیکەم  نەبووبێ،  وڵات 
ڕێگە  ناتوانێ  بــەڵام   – دەکــات  درۆ  لەوەشیاندا  کە   – بپارێزێ 
بە ڕۆژی  بە جۆرێک کە سێ کەس  بگرێت.  تێرۆرانە  لەم جۆرە 
ڕووناک و ئاوا بێ پەروا بە چەکەوە هێرش دەکەنە سەر ماڵان و 
ئێران  ئیسلامیی  کۆماری  ئەمنییەتییەکانی  هێزە  دەکوژن؟!  خەڵک 
و  کچان  بێ بەزەییانە  و  شەقامەکان  سەر  دەڕژێنە  لێشاو  بە  کە 
لێدان و ڕوانەی  بە  دەدەنە  "بد حجابی"  بە هۆکاری  ژنانی وڵات 
ئەم  بەئاشکرای  جموجۆڵی  لە  چۆنە  دەکــەن،  گرتووخانەکانیان 

ڕەوت و لایەنە توندڕەوانە غافڵن؟!
بەپێی هەڵوێست و دەربڕینە نیشتمانی و ئایینییە درووستەکانی 
لە خاک و  بەرگریی  بۆنەدا ڕاشکاوانە  لە چەندین  ئازاد کە  شێخ 
نەتەوەکەی کردوە و بەرانبەر بە سیاسەتەکانی ڕێژیم هەڵوێستی 
نواندوە، هیچ دوور نییە کە پیلانی ئەم کردەوە تێرۆریستییە ڕاستەخۆ 
لە ژوورە ئەمنییەتییەکانی کۆماری ئیسلامیی ئێرانەوە داڕێژرابێ. 
خۆماندووکردنێکی  بە  پێویست  ئیدیعایەش  ئەم  سەلماندنی  بۆ 
ئایینیی  مامۆستایانی  ژیــنــادا  شۆڕشی  ڕەوتــی  لە  نــاکــات؛  زۆر 
کوردستان زۆر دەروەستانە پشتی ناڕەزایەتییەکانی خەڵکیان گرت 
لەم  و  کرد  مەحکووم  بەتوندی  ڕێژیمیان  سەرکوتی  وسیاسەتی 
پێوەندییەش دا کەم نەبوون ئەو مامۆستا ئایینیانەی کە ڕق و قینی 
ڕێژیم گرتیانییەوە؛ بێ ڕێزییان پێ کرا، ڕەوانەی زیندانەکان کران و 
حوکمی قورس و گرانیان بەسەردا سەپێندرا. مامۆستا ئازادیش لە 
شاری سەقز یەکێک لەو مامۆستا ئایینیانە بوو کە هەم لە شۆڕشی 
ژینا و هەم پێش و دواتریش هەمیشە پشتیوانی میللەتەکەی بووە 
ئیماندار  کوردێکی  بە  "خــۆی  دەیــگــووت؛  هەمیشە  خۆی  وەک  و 
دەزانی". بۆیە هیچ گومانێکی تێدا نییە کە کردەوەیەکی لەم چەشنە، 

ناتوانێ ڕۆڵی ڕێژیمی تێدا نەبێت.
تێرۆری مامۆستا ئازاد و دوو کەس لە نزیکانی ناوبراو کە هەر 
لە سەرەتای ڕووداوەکەوە دەستوپێوەندەکانی ڕێژیم بە جۆرێک لە 
ڕێگای بڵاوکردنەوەی دەمگۆی جۆراوجۆرەوە هەوڵیان ئەوە بوو 
کە بە کێشەی نێوان دوو تەریقەت لە کوردستانی پێناسە بکەن، نابێ 
ببێتە هۆی دووبەرەکی لە نێوان ڕەوت و تەریقەتەکانی کوردستان. 
کوردستان کە زۆرینەی خەڵکەکەی ئیماندار و باوەڕمەند بە ئایین 
بن.  ڕێژیم  پیلانەکانی  ــای  وری دەبــێ  جــۆراوجــۆرن،  ئایینزای  و 
کوردستان شوێنی حەوانە و پێکەوە ژیانی هەموو ئەم فرەییانەیە 
و کۆمەڵانی هوشیاری خەڵکی کوردستان ڕێگە بە هیچ ڕەوت و 
لایەنێکی توندڕەو - کە ئەگەر پشتیوانیی ڕێژیمیمان نەبێت ناتوانن 
شوێنی  بکەنە  نیشتمانەکەیان  کە  نــادات   – بجووڵێن  ئاشکرا  بە 

کردەوە قیزەونەکانیان و دەست لە کەسایەتییەکانی بوەشێنن.
تێرۆری  ئێران  کوردستانی  دێموکرانی  حیزبی  پێوەندییەدا  لەم 
و  ترسەنۆکانە  کارێکی  بە  هاوڕێیانی  و  شەهابی  ئازاد  مامۆستا 
قیزەونانە دەزانێ، مەحکوومی دەکات و هاوکات وێڕای سەرەخۆشی 
بەرپرسیارەتیی  ــان،  کــاری و  کــەس  و  کــــوژراوان  بنەماڵەی  لــە 
سەرەکیی ئەم تیرۆرە دەخاتە ئەستۆی کۆماری ئیسلامیی ئێران 
کە ڕاستەوخۆ داڵدەی ڕەوت و لایەنە توندڕەوەکان دەدات و بۆ 

مەرامی دژیگەلیانەی خۆی کەڵکیان لێ وەردەگرێ.

ناسر ساڵحی ئەسڵ

هاوار هەر هاواری قاسملوویە

لە  تێپەڕین  قاسملوو، 
دوو تێئۆریی زاڵ

دابـــەشـــبـــوونـــی جــیــهــان 
ــی  ــۆک ــل ب دوو  ــەر  ــ ــەسـ ــ بـ
ڕۆژاوادا  و  ــەڵات  ــ ــ ڕۆژه
دوای کۆتایی هاتنی شەڕی 
دووەمی جیهانی، هاوکات 
و  ــاو  ــ ب ــی  ــۆری ــئ ــێ ت دوو 
تێئۆرییە  دوو  ئــەو  کە  بــوو  بـــەدواوە  زاڵیشی 
لە  یەکتر  لەگەڵ  جیهان  لــەوبــەری  و  لەمبەر 
لە  وڵاتانی جیهان  زۆربەی  و  بوون  دژایەتیدا 
ڕووی خواست یا ناچاری کەوتبوونە بەرەیەک 
لەو دوو بەرەوە. لە ڕۆژهەڵاتی دنیا یەکیەتیی 
بە  کۆمۆنیست  حیزبی  کە  هەبوو  سۆڤییەت 
دۆخــی  و  کۆمۆنیستی  سیاسیی  سیستێمی 
سیستێمی  ــە  ب ئــابــووریــشــی  و  کــۆمــەڵایــەتــی 
لــەوبــەری  و  دەبـــرد  ــوە  ــەڕێ ب سۆسیالیستی 
ئورووپایی  وڵاتانی   [ ڕۆژئــاوا  جیهانیشبلۆکی 
بە  ئامریکا[  هــەمــوویــانــەوە  ــەرووی  ســ لــە  و 
ئابووریی  بناغەی  ئێمپریالیستی و  سیستێمی  
وڵاتــیــش بــە شــێــوەی ســەرمــایــەداری بەڕێوە 

دەچوو.
لە  نەبوو  بێبەش  کوردستان  نێوانەدا  لــەو 
و  ئەمبەر  زلهێزانی  هێژمۆنی  و  کاریگەریی 
زیاتر  سەردەمدا  لەو  بەڵام  جیهان،  ئەوبەری 
بەلای یەکیەتیی سۆڤیەتدا شکابۆوە و چەندین 
بەشەکانی  لــە  مارکسیستی  و  چــەپ  حیزبی 
ــت بـــبـــوون و هــەنــدێــک  ــ کـــوردســـتـــان دروسـ
هەندێک  و  دەزانــی  بە سۆڤییەت  خۆیان سەر 

تێئۆری وەرگر لە هزری مائۆیی چین.
لە  بەتایبەت  کوردستاندا  لە  ئــەوەی  لەبەر 
نەتەوەیی  هــزری  و  بیر  هاوچەرخدا  ســەدەی 
ــەهــۆی وشــیــاربــوونــەوەی گـــەل و زوڵــمــی  ب
لەسەر  ــردوە،  ک گەشەی  ناوەندگەرا  وڵاتانی 
و  ڕەوت  و  حیزب  کۆمەڵێک  ئەساسەش  ئەو 
هەڵوەشانی  تــا  هــەڵــدا.  بــزووتــنــەوە ســەریــان 
لە  چــەپ  هــزری  و  بیر  ســۆڤــیــەت،  یەکیەتیی 
بڕگەی  زۆر  لە  و  ــرد  دەک گاڵەی  کوردستان 
زەمەنیدا لەگەڵ بیری نەتەوەیی لە دژایەتیشدا 
بوو. بەڵام لەگەڵ ئەوەشدا لە کوردستاندا لەبەر 
سەرەتاوە  لە  نەتەوەیی  هزری  و  بیر  ئــەوەی 
زاڵ بوو، دەرەتانی بیر و هزری هاوردەکراوی 

تێدا زۆر کەمتر بوو.
کۆمەڵگەی  لە  زەمەنەدا  لەو  و  بەینەدا  لەو 
کوردستاندا کەسایەتییەکی دەستەبژێر سەری 
هەڵدا کە دواتر توانی لە تێگەیاندنی تاکی کورد 
کاریگەریی  کۆمەڵگە  هزری  و  بیر  گۆڕینی  و 
قووڵ دابنێ و تەنانەت توانی لەسەر سیاسەتی 
بەڕێوەبەریی سیاسی  نێونەتەوەیی و شێوەی 
سیستێمی  و  جــیــهــان  ــابـــووری  ئـ ــەســەر  ل و 
قسەی  دنیا  زلهێزانی  ئابووری  بەڕێوەبەری 
هەبێ و ڕەخنەی لێ بگرێت، ئەو سیاسەتمەدار 
و ئابووریزانە کەسێک نەبوو جگە لە دوکتور 
عەبدورڕەحمانی قاسملوو کە  بەهۆی توانایی 
تــوانــی  زمــانــیــی  و  دیــپــلــۆمــاســی  و  سیاسیی 

مەسەلەی کورد بە نێونەتەوەیی بکات.
ــای  ــە ســەرەت دیــــارە دوکـــتـــور قــاســمــلــوو ل
دنیای  هاتووەتە  نەتەوەیی  بیری  بە  لاوییەوە 
بەپێی مەوقعییەتی  سیاسەتەوە بەڵام دواتر و 
ــەرەو بــیــری چــەپ  ــ ــومــەرج ب ــی و هــەل ــەن زەم
بیر  هیچ  ئەو  لەلای  هیچ کات  بەڵام  ڕۆیشتوە، 
ــەرووی بیری نــەتــەوەیــی و  و هــزرێــک لــە سـ
خاکەوە نەبووە. خوێندنەوەی دۆخی سیاسیی، 
نەتەوەیی و کۆمەڵایەتی کۆمەڵگەی کوردستان 
لە ماوەی ساڵانێکی زۆر گەنگەشە و لێکدانەوە 
ئەو  ــەلای  ل تێئۆرییەکی  ــەردەوام،  ــ ب ــاری  ک و 
و زۆری  زوڵــم  بەتایبەت  و  کردبوو  دروســت 
لــەســەر کــــوردی بــە ســێ شــێــوەی ستەمی 
و  داڕشتبوو  نەتەوەیی  و  چینایەتی  سیاسی، 
کردبووە  لەو ستەمانەی  کام  هەر  لەناوبردنی 
بناغەی ڕزگاربوونی مرۆڤی کورد بە یەکجاری 
و ساڵانێکی زۆری ویست هەتا توانی ئەو شێ 
جێگیر  دێموکراتدا  حیزبی  لە  خەباتە  شێوە 

بکات.

قاسملوو و گرتنەبەری ڕێگای سێهەم
و  زانستی  ڕوانینی  بــە  قاسملوو  دوکــتــور 
خوێندنەوەی واقعەکانی کۆمەڵگە چ لە ئورووپا 
و چ لە وڵاتانی سۆسیالیستی، ڕەخنەی قووڵی 
دروســت  بــۆ  ــەردووک سیستمەکە  ــ ه لــەســەر 
سیستێمی  لە  بنیادنەری  ڕەخنەی  هەم  ببوو. 
سیستێمی  هەمیش  و  هــەبــوو  سۆسیالیستی 
پێی وابــوو  ــردەوە.  ــ ســەرمــایــەداری ڕەت دەک
بەو  و  هەیە  کێشەیان  سیستمەکە  هــەردووک 
تێگەیشتنە هاتبووە سەر ئەو قەناعەتە کە دەبێ 

ئەو سیستمەی لە وڵاتی ئەودا پەیڕەو دەکرێ لەوە 
قاسملوو  دوکتور  بێ.  مۆدێڕنتر  و  پێشکەوتووتر 
بۆ  تەنیا  ئابووریی  بەڕێوەبەریی  شێوەی  لێرەدا 
بەڵکوو  داناڕێژێ  خۆی  زێدی  وەکــوو  کوردستان 
ئەو بۆ هەموو ئێران بەرنامەی بەدەستەوەیە. هەر 
کە  ئابوورییەکەی  بەرنامە  شیکردنەوەی  بە  بۆیە 
حیزبی  لە  پێشدا  بوو،  دێموکراتیک  سۆسیالیزمی 
دێموکراتدا، ویستی ئەوە نەهادینە و تێئۆریزەی بکات 
و دواتر وەکوو ئامانجی دواڕۆژ دیاری کرد. ئەو 
نزیک بە ٢٥ بۆ ٥٠ ساڵی بۆ لەبەر چاوگرتبوو هەتا 
بتوانرێ ئەو پرۆگرامە پیادە بکرێ و کۆمەڵگەی پێ 
بەڕێوە بچێ. لە ڕاستیدا سۆسیالیزمی دێموکراتیکێک 
کە ئەو دایڕشتبوو، کەموکوڕی و کێشە بنیادییەکانی 
مەوجوودی  سۆسیالیزمی  سیستێمی  هــەردووک 
ئورووپای  سەرمایەداری  سیستێمی  و  سۆڤیەت 
تێدا چارەسەر کرابوو و بەو پێیە دوکتور قاسملوو 
ببینێتەوە  ڕێگایەکی سێهەم  توانی  لەو سەردەمەدا 
کە  هەندێک سیستێم  لە  کۆمەڵگە  دەربازبوونی  بۆ 
لە  کەچی  یەکتری،  لەگەڵ  دژایەتییان  ســـەرەڕای 

نێوەڕۆکدا خەڵکیان دەچەوساندەوە.

کێشانی هێڵێکی گشتی
سۆسیالیزمی  چەسپانی  لە  بەتایبەت  و  لێرەڕا 
حیزب  درێژخایەنی  بەرنامەی  وەکوو  دێموکراتیک 
ساڵی  ڕێبەندانی  )٢ی   ٦ کۆنگرەی  لە  داهاتوو  بۆ 
١٣٦٢ی هەتاوی( بەولاوە ئیدی حیزبی دێموکرات 
بە هەڵگرتنی بەرنامەی سۆسیالیزمی دێموکراتیک، 
خستە  سۆڤییەتی  ــەوجـــوودی  مـ سۆسیالیزمی 
سیاسەتی  لەگەڵ  گونجاو  پرۆگرامەکە  پــاشــەوە. 
ــوو و هەر  ســەربــەخــۆیــی لــە بــڕیــاردانــی حــیــزب ب
و  لک  دەرەوە،  و  ئێران  و  کوردستان  لە  چ  بۆیە 
دژایەتیی  کەوتنە  کۆمۆنیست  حیزبی  پۆپەکانی 
قاسملوو.  دوکتور  شەخسی  و  دێموکرات  حیزبی 
خۆیان  قۆناخی  حیزبەکەی  و  قاسملوو  د.  بــەڵام 
دنیاگردا،  تێئۆریی  دوو  نێوان  لە  و  تێپەڕاندبوو 
سێ  کە  ڕاستییەکە  دۆزیــبــۆوە،  سێهەمیان  ڕێگای 
دەرخست.  قاسملوو خۆی  د.  تێرۆری  دوای  ساڵ 

لێرەڕا حیزبی دێموکرات بە داڕشتنی ئەو پرۆگرامە 
سیاسی ئابوورییە هێڵێکی سەربەخۆی پان و بەرینی 
بە  بــەڵام  کێشا  خۆیدا  و  دنیا  ڕۆژهــەڵاتــی  نێوان  لە 
لەگەڵ  دۆستایەتی  فەرهەنگی  پاراستنی  پــێــوەری 
لە ڕاستیدا دوکتور قاسملوو  وڵاتانی سۆسیالیستی. 
دوو زەحمەتی زۆر گەورەی کێشان یەکیان ئەوەی 
ئێران  هەموو  بۆ  ئابووریی  سیاسی  پرۆگرامێکی 
داڕشت و لەو لاشەوە ڕوخسارێکی دیکەی بە حیزب 
کوردستان  ڕۆژهەڵاتی  لە  کــوردی  بزووتنەوەی  و 
نەتەوەیی  باری  بەرجەستەکردنی  وێڕای  و  بەخشی 
و نیشتمانیی، تایبەتمەندێتی دێموکراتیکی پێ بەخشی 
و  چەمکانەیە  لەو  نەتەوەیی  ـدێموکراتیک  چەمکی  کە 
یەکەمجار دوکتور قاسملوو بۆ بزووتنەوەی کوردی 

ڕۆژهەڵاتی بەکار هێنا.

قاسملوو لە سەردەمی ئێستادا
کورد  بۆ  قاسملوو  دوکتور  خەونەکانی  هەرچەند 
و  نەدیت  بەچاو  خــۆی  میللەتی  دۆخــی  گــۆڕانــی  و 
دەستی تێرۆری ڕێژیمی ئێران، هەوڵەکانی بە نیوەچڵ 
هێشتەوە، بەڵام شێوەی بیرکردنەوە و  ئیدە و وتە 
ساڵ  ــان  دەی بۆ  کە  تێگەیشتنەکانی  و  سیاسەت  و 
دوای خۆی فۆرمۆلەی کردبوون و بە دووربینییەوە 
لە هەموو شتێکی ڕوانیبوو، ئێستاش برەویان هەیە 
ئەو  قسەی  لەسەر  ڕۆژهــەڵات  لە  ئێستاش  کورد  و 
لایەکی  دەکــا.  سیاسەت  ئــەو  ڕوانینی  بە  و  دەڕوا 
نەوەی  کە  ئەوەیە  قاسملوو  بیری  نوێبوونی  دیکەی 
لە  قاسملووی  بیری  کوردستان،  پێگەیشتووی  تازە 
گشتییەتی خۆیدا وەرگرتوە. نەوەی نوێی کوردستان 
جەستە  بە  ئەگەر  قاسملوو  بــاوەڕەیــە  ئــەو  لەسەر 
لەنێو کورددا نییە، بەڵام بە بیر و هزر و سیاسەتی 
ــەرەو شــۆڕش و ئــازادبــوون هەنگاو  ــرێ ب ئــەو دەک
کەنارێکی  بەرەو  ڕۆژهــەڵات  لە  کورد  و  هەڵبگیرێت 
بۆیە  هەر  پێک بێت.  بۆ  دەرەتانێکی  و  بــڕوات  ئــارام 
دوای نزیک بە ٣٥ ساڵ شەقامەکانی ڕۆژهەڵات تەنیا 
یەک ڕێبەر دەناسن و هەر بۆیە هاوار هەر هاواری 

قاسملوویە.

ئاسۆ مینا

دابمەزرێنین کە لەگەڵ هەلومەرجی تایبەتیی وڵاتەکان ڕێک بکەوێ، 
واتە لێرەش لاقی تێزەکان لەسەر عەرزی ڕێئال پۆلیتیکە و وەک خۆی 
دەڵێ سیاسەت بە ڕەش و سپی نابینێ و بە هونەری مومکینی ناوزەد 

دەکا!
بە  سەبارەت  ئـــازادی" دا،  پێناوی  لە  خەبات  ساڵ  "چل  کتێبی  لە 
و  هیوا  بە جێی  بوو  ئێران  "کوردستانی  دەڵێ:  کوردستان  کۆماری 
ئومێدی هەموو ئازادیخوازانی بەشەکانی دیکەی کوردستان." پێداگری 
لەسەر ئەوە کە هەوڵی دوکتور قاسملوو لەسەر ئەوە خول دەخوا کە 
بەشەکانی دیکەش، لە زەینی بەردەنگی خۆی کە تاکی کورد بێ، زۆر 

سەرنجڕاکێشە.
"نوێنەرانی  دەسەلمێنێ:  بۆچوونەمان  ئــەم  دیسان  ــژەدا  درێـ لە 
کورد  بەرزی  زۆر  شەخسییەتی  هەروەها  کوردییەکان،  ڕێکخراوە 
لە کوردستانی تورکیە، سووریە و عێراقەوە، پەیتاپەیتا بۆ سەردان 
قیبلەی  و  هیوا  جێگای  بە  ببوو  مەهاباد  شــاری  مەهاباد.  دەهاتنە 
ئازادیخوازانی کورد. هەموو کوردێکی نیشتمانپەروەر و پێشکەوتوو 
بەدڵەوە ئاواتی ئەوە بوو، ئەزموونی کۆماری کوردستان لە مەهاباد 
تاریکی  ئاسمانی  مەهاباد  ڕووناکاییی  دەیانزانی  چونکە  سەرکەوێ. 

هەموو پارچەکانی کوردستان، لە دواڕۆژدا ڕوون دەکاتەوە."
لە وڵامی نوێنەری کوردەکانی تورکیە‌دا، کە پاش پێکهاتنی کۆماری 
پارچەیەک  لــەســەر  ــازی  ق پێشەوا  مــەهــابــاد،  هاتبووە  کــوردســتــان 
تیشک  ئێوەش  بۆ  دواڕۆژدا  لە  ئێرە  "ڕووناکاییی  نووسیبووی: 

دەداتەوە."
بارزانییەکان  هاتنی  بە  ئاماژە  بەشەدا،  ئەم  کۆتاییی  لە  هەروەها 
شێوەیەیان  بــەم  تێکەڵبوونی  بارزانییەکان  "هاتنی  ــێ:  دەڵ و  دەکــا 
لەگەڵ کۆماری کوردستان ئەم ڕاستییەی پتر دەرخست کە کۆماری 
کوردستان سیمبولی هاوکاری و تەنانەت یەکگرتنی هەموو نەتەوەی 
کورد بوو." دوکتور قاسملوو سازبوونی کۆماری کوردستان ئەوەندە 
بە دەسکەوتێکی مەزنی نەتەوەیی دەزانێ کە کارتێکەری ئەم دەسەڵاتە 
کوردییە بۆ سەر پارچەکانی تر بە شتێکی  حاشاهەڵنەگر دادەنێ و 

پێی وایە ئەمە جۆرێ یەکگرتنی هەمووی نەتەوەی کورد بووە.
لە کۆتاییی هاوینی ساڵی ١٣٦٧دا، دوکتور قاسملوو سەفەرێک بۆ 
لە  سەفەرەدا  لەو  دەخایەنێ،  مانگ  سێ  نزیکەی  کە  دەکا  ئورووپا 
گەلانی  لەگەڵ  هاودەردیی  ئەنیستیتۆی  بانگهێشتی  لەسەر  ئیسپانیا 
و  ئێران  ئاگربەسی  لەسەر  ئەفریقا، کۆنفڕانسێک  و  ئەمریکای لاتین 
گەلی  جووڵانەوەی  لەسەر  تەقەوەستانە،  ئەم  شوێنەواری  و  عێراق 

کورد وتارێک پێشکەش دەکا، کە ئاماژە بە دوو خاڵ دەکەم:
دەوڵەتانەی  ئەو  و  بێتەوە  دووپــات  مێژوو  ئەگەر  "ئێستا  یەکەم: 
بۆ  دیــکــەش  جارێکی  ــراوە،  کـ دابـــەش  بــەســەردا  کوردستانیان  کــە 
ڕێککەون  پێکەوە  کورد،  گەلی  نیشتمانیی  جووڵانەوەی  تێکشکاندنی 
بکەن؟  چ  دەبێ  کوردەکان  کەمە(،  ئەوتۆ  ئیمکانی شتێکی  )هەرچەند 
لە هەلومەرجێکی ئەوتۆدا، بۆ کوردەکان تەنیا یەک ڕێگا دەمێنێتەوە، 
ئەویش بریتییە لەوە کە یەک بگرن و بە هەموو هێزیانەوە دیفاع لە 
و  ئاشبەتاڵ  باسی  کە  بڵێین  ئەمجارە  دەبێ  بەئاشکرا  بکەن.  خۆیان 
گەلی  خۆڕاگریی  و  بەربەرەکانێ  نییە.  گۆڕێدا  لە  خۆبەدەستەوەدان 
کورد لە شار و لادێدا هەر درێژەی دەبێ و لە تەواوی شێوەکانی 

خەباتیش دەبێ کەڵک وەرگیرێ."
لایەنەکانییەوە  هەموو  لە  کــورد  مەسەلەی  "پێویستە  دووهـــەم: 
بخرێتە بەرچاو. مەسەلەی ٢٠ تا ٢٥ میلیۆن ژن و پیاو بێتە گۆڕێ کە 
نەتەوەیەک پێک دێنێ و مافی بە دەستەوەگرتنی چارەنووسی خۆیان 
دابەش  بەسەردا  کوردستانیان  کە  وڵاتانە  ئەو  کە  ئاشکرایە  هەیە. 
کراوە خاوەنی ڕێژیمی سیاسی لێک  جیاوازن." بەم شێوەیە دەست 

پێ  دەکا و دواتر باسی تورکیە و عێراق دەکا. 
ئەسڵی   ۶ ڕاگەیاندنی  کاتی  لە   ١٣۵٨ ساڵی  لە  بۆکان  میتینگی  لە 
بۆ  پێناسانەی  ئەو  پێی  بە  قاسملووەوە،  د.  لەلایەن  خودموختاری 
کوردستانی دەکا وەک یەکەیەکی سیاسی، واحیدێکی سیاسی لەسەر 
"میللەت"،  زۆرینەی  ویستی  و  ئابووری  جوغرافیا،  مێژوو،  بنەمای 
وڵاتێکی  وەک  کوردستان  کە  مــاوە  "ئاهێک"ی  تەنیا  بڵێین  دەکــرێ 

سەربەخۆ دیاری بکا!

دوا وتە
ماتریاڵە  لە  وەرگرتن  کەڵک  بە  بوو  خێرا  ئاوڕدانەوەیەکی  ئەمە 
کاڵەکانی بەردەست، وەک دەقی کتێب و نووسراوە و گرتەی ڤیدیۆیی و 
فایلە دەنگییەکانی شەهید دوکتور قاسملوو بۆ پرسی دیاریکردنی مافی 
چارەنووس. دیارە فاکت و بەڵگەکان زۆر لەوە زیاترن، بەڵام ڕەنگە 
هەر ئەوەندە لە تاقەتی وتارێکی ڕۆژنامەدا بگونجێ. لە سەرانسەری 
ئەم وتارەدا من کەڵکم لە وشەی "سەرکردە" وەرگرتووە و مەبەستم 
بازنەیەکی سنوورداردا وەک  لە  کە  بووە  زیاتر سکرتێری حیزبێک 
ناو  بۆ  دەبییەوە  ورد  کە  بەڵام  بکەین،  بۆ  پێناسەی  دەکرێ  حیزب 
"ڕێبەر"ی  سیمای  قاسملوو،  دوکتور  بیروبۆچوونەکانی  و  ئەندیشە 

نەتەوەیەک دەبینی کە لە زەمانی خۆی لە پێشتر بوو.
شەڕەکانی  فەرماندەی  گاریباڵدی  ڕستەیەی  چەند  ئــەو  ڕەنگە 
سەربەخۆییی ئتیالیا ڕوو لە هاوسەنگەرانی کە دەڵێ: ئەو ڕێبەرەی 
و  چەک  لە  جگە  بێ  وڵاتەکەیەوە  و  نەتەوە  سەربەخۆیی  بــەدووی 
سەربەخۆیی  ئیدیعای  ئـــەوەی  نییە،  تــری  هیچی  جلوبەرگەکەی 
خەڵکەکەی  و  دانانیشێ  تــەلار  و  کۆشک  لە  خۆی  هەیە  ڕێبەری  و 
کەپر و ساباتێکیان نەبێ ئەم قسانە ئەگەر بگوازینەوە بۆ ئەمڕۆ بە 
پێوەرەکانی خەباتی سیاسی ئەم سەردەمە، ڕەنگە ئاوای لێکدەینەوە 
لە  و  بیروبۆچوونەکانییەتی  سیاسی  ڕێبەرێکی  میراتی  گرینگترین 
میراتە  لەسەر  لێکدانەوە  و  بیرکردنەوە  هۆکاری  کاتیشدا  هەمان 
من  بۆ  لانیکەم  قاسملوو  لە  جگە  کە  تایبەتمەندییەک  فکرییەکەیەتی، 

هیچ کەسی تر نەیبووە.

چەمکی سەربەخۆییخوازی لە 
ئەندیشەی شەهید د. قاسملوودا

درێژەی ل ٧

پەیامی شانتال كامبیوا، ڕێكخەری گشتی ئینترناسیۆناڵ 
سۆسیالیست بەبۆنەی ساڵیادی تێرۆری ڤییەن

]بۆ یادی عەبدولڕەحمان قاسملوو، بۆ ئەو کە 
هەمیشە لە یادی ئێمەدا دەمێنێتەوە[

ــادی ڕۆژێــکــی  یـ قـــورســـەوە  بــە خەمێکی  ــەمــڕۆ  ئ
کارەساتباری سی و پێنج ساڵ بەر لە ئێستا دەکەینەوە، 
کاتێک هەواڵی ناخهەژێنی کوژرانی دوست و هەڤاڵی 
سکرتێری  قــاســمــلــوو،  عــەبــدولــڕەحــمــان  ــژامــان،  هــێ
ئــێــران،  کــوردســتــانــی  دێــمــوکــڕاتــی  حیزبی  گشتیی 
قــادری ئــازەرمــان  عەبدوڵڵا  یــاریــدەدەرەکــەی،  لەگەڵ 
پێ گەیشت. ژانی ئەو لەدەستدانە هێشتا بەردەوامە، 
چونکە هێشتا دادپەروەریی بۆ ئەو کردەوە دڕندانەیە 

جێبەجێ نەکراوە.
عەبدولڕەحمان قاسملوو کەسایەتییەکی سەرەکیی 
لەگەڵ  پتەوی  پەیوەندیی  و  بــوو  ڕیکخراوەکەمان 
ئەرکدارییەکەی  هەبوو.  سوسیالیست  ئینترناسیۆنال 
هەژدەهەمین  ماوەی  لە  هاوبەشەکانمان  بایەخە  بۆ 
حەوتوو  چەند  تەنیا  ڕێکخراوەکەماندا،  کۆنگرەی 
ئێمە  بــوو.  دیــار  کارەساتبارەکەی  کــوژرانــە  لە  بــەر 
کورد  پرسی  بۆ  بێوچانەکەی  خۆبەخشییە  لە  ڕێــز 
کرد.‌  بەخت  بۆ  گیانی  ناوبراو  کە  پرسێک  دەگرین، 
ئینترناسیۆنال سوسیالیست هەمیشە پشتیوانی هەڤاڵە 

کوردەکانی لە هەوڵەکانیان بۆ ئاشتی، دێموکڕاسی و 
یەکسانیی بووە.

لە  ڕێــز  کوژرانەکەیدا،  یادکرنەوەی  ســاڵــڕۆژی  لە 
میراتی عەبدولڕەحمان قاسملوو دەگرین. ئێمە هەروەها 
یادی هەموو ئەو کەسانە دەکەینەوە کە گیانی خۆیان 

بۆ دادپەروەریی و یەکسانیی بەخت کردووە.
وەک  قاسملو  عەبدوڵڕەحمان  بەرهەمی  و  ــان  ژی
دەمێنێتەوە.  ئیلهام  و  هــیــوا  ڕێــنــیــشــانــدەری  چـــرای 
میراتەکەی بەردەوام دەبێ و بۆ هەمیشە رێنیشاندەری 

هەوڵەکانمان دەبێ.

شانتال کامبیوا
ڕێکخەری گشتی

شیراز و شیرێژ و ژاژی
ئێران لەوەی کە زۆر کەس بیری لێ دەکەنەوە لە 
بەرهەمهێنانی چەکی ناوکی نزیکترە. ڕێژەیەکی کەم 
خەریکی ئامادەکردنی پلان بۆ دوای ئەو ڕووداوەن. 
لە مانگی مای، ئاژانسی نێونەتەوەیی وزەی ناوکی 
ڕایگەیاند ئێران هێندەی ئورانیۆم بە پلەی گونجاو 
بۆ چەکی ناوکی پیتاندوە کە بتوانێ لە ماوەی چەند 
ڕۆژدا چەند بۆمبی ناوکی دروست بکات. زانیاریی 
ئێستا  هــەر  لەوانەیە  ئێران  دەگەیەنن  ئــەوە  نــوێ 
مۆدێلی  کە  نابێ،  هەنگاوی  ناوکی"  "چەکی  بەرەو 
بەشە سەرەکییەکان  وەدەستهێنانی  و  کامپیوتێری 
هاژەکی  نووکی  جێگیرکردنی  و  دروستکردن  بۆ 
ناوکی دەگرنەوە. هەڵبەت، ڕەنگبێ تەنانەت لەوەش 
لەپێشتر بێ کە هەواڵگرییە ڕۆژاواییەکان دەیزانن. 
کاتێک   ،٢٠٠٦ ئــۆکــتــۆبــەری  لــە  ــاکــوور  ب ــۆرەی  کـ
کرد،  ــەواو  ت ژێــرزەویــدا  لە  ناوکی  تاقیکردنەوەی 
جبەخانەی  ئێستا  هــەر  ئێران  پەشۆکاند.  دنیای 
جێگیرکردنی  بۆ  ویشکارۆبڕی  هاژەکی  پۆشتەی 
نووکی ناوکی هەن، تواناییەک کە کۆرەی باکوور لە 
٢٠١٧ دەستی پێ ڕاگەیشت، واتە یازدە ساڵ دوای 

بوون بە خاوەنی چەکی ناوکی.
ــە،  ــەران ــک ــەران ــگ ــی ــەو پــێــشــهــاتــە ن ــ ــەرەڕای ئ ــ ــ سـ
دواییانەدا  لەو  بایدن  نێونەدرکاوی  کاربەدەستێکی 
خاوەنی  نابێتە  قــەت  "ئــێــران  کە  خــوارد  سوێندی 
بایدن  پێشینەی  لەبەرچاوگرتنی  بە  ناوکی".  چەکی 
ــای هاتنە  لــە خــۆرهــەڵاتــی نــێــوەڕاســت لــە ســەرەت
سەرکاریەوە، بە تایبەتی لە ٧ی ئۆکتۆبەرەوە، ئەو 

لێدوانە قەناعەتمان پێ ناهێنێ.
ناوکی  چەکێکی  خێرای  گەشەپێدانی  لە  ئێران 
بوون.  تا چــاوەڕوان  گەلێک زۆرتر سوود دەبینێ 
بە تایبەتی ئەگەر دۆناڵد ترامپ لە جانیوەری ٢٠٢۵ 

دەسەڵات بەدەستەوە بگرێ.
خاوەنی  ببێتە  ئێران  بێتوو  ئەوەیە  بۆچوونێک 
چــەکــی نــاوکــی، عــەڕەبــســتــانــی ســعــودیــش خێرا 
یارمەتی  بە  تواناییە  ئەو  وەدەستهێنانی  ــەدوای  ب
ڕێگای  لە  ڕاستەوخۆ  یــان  یەکگرتووەکان  وڵاتــە 
پاکستان دەکەوێ و بەو شیوەیە پێشکەوتنی ئێران 
بیت،  ئێران  تۆ  ئەگەر  بــەڵام  دەکــاتــەوە.  پووچەڵ 
بکەیە  هێرش  ڕاستەوخۆ  دەتــوانــی  سەلماندووتە 
سەر دوژمنی خاوەن چەکی ناوکیت )ئیسڕائیل(، بێ 
سعودییەکان  تۆڵەئەستاندنەوە.  جیددی  هەڕەشەی 
توانایی گەلێک کەمتر لە ئیسڕائیلییەکانیان هەیە و 
ببەستن،  ئەمریکا  یارمەتیی  بە  پشت  ئەوان  بێتوو 
چاوترسێن کردنی  لــە  ئیسڕائیلییەکان،  ــوو  وەکـ
هەرچۆنێک  دەهێنن.  شکست  ئێران  بڕوای  جێگای 
لە  داوا  هەمیشە  بــایــدن  بــەڕیــوەبــەرایــەتــیــی  ــێ،  ب

هاوپەیمانەکانی دەکات  دۆخەکە هێور بکەنەوە.
ئێران،  بەکرێگیراوی  ترسناکترین  حــیــزبــوڵڵا، 
بۆ سەر  پەرەپێدانی هێرشەکانی  بۆ  ویستی خۆی 
ئێران  ناوکی  لایەنگرانەی  چەتری  بەبێ  ئیسڕائیل، 
نێوان  لە  هەمەلایەنە  شەڕێکی  بێتوو  دەربــڕیــوە. 
دەتوانێ  ئێران  ئــاراوە،  بێتە  حیزبوڵڵا  و  ئیسڕائیل 
ببات،  لەناو  بتوانێ حیزبوڵلا  بەر لەوەی ئیسڕائیل 
ئیسڕائیل  لە  ناوکی  تۆڵەئەستاندنەوەی  هەڕەشەی 
لەنێوبردنی  بۆ  ئیسڕائیل  بێتوو  ئێستادا،  لە  بکات. 
حیزبوڵڵا هێرش بکاتە نێو قوڵایی لوبنانەوە، تووشی 
ــەڵام ئــەو زیــانــە کوشندە  ــێ ب زیــانــی بــەرچــاو دەب
تۆڵەئەستاندنەوەی  هەڕەشەی  ئێران  ئەگەر  نابێ. 
ناوکی بۆ پاراستنی بەکرێگیراوەکەی لە تێداچوون 
شێوەیە  بەو  ئاکامەکە  ئەوسا  گەڕێنێ،  وەڕاســت 

نابێ.
ئێستا  کە  قــەتــەر،  و  عێراق  وەکــوو  دەوڵــەتــانــی 
هاوسەنگییان لە نێوان ئەمریکا و ئێراندا ڕاگرتووە، 
ــران، نــاچــار دەبــن  ــێ ــەڕەشــەی نــاوکــیــی ئ لــەژێــر ه
بەکرێگیراوەکانی  و  تاران  بشکێنەوە.  ئێران  بەرەو 
زەختەکەیان بۆ سەر ئەو دوو وڵاتە بۆ وەدەرنانی 
خۆیان  خاکی  لە  یەکگرتووەکان  وڵاتــە  هێزەکانی 
زیاد دەکەن، بەو ئامانجە کە ئەمریکا بەتەواوی لە 

ناوچە وەدەرنێن.
لەگەڵ  ئێران  لێکهاڵانی  کە  لەوەدایە  دژوارییەکە 
گەمارۆکانی  بەرانبەر  لە  ئەوی  ڕووسیە،  و  چین 
ناسک  کەمتر  ئامرازێکی سزادان  وەک  ڕۆژاوایــی، 
یەکگرتوو  ڕێکخراوی  زانیاریی  بەگوێرەی  دەکات. 
لە   ٩٠ ئێران  مــای،  مانگی  لە  ناوکی،  ئێرانی  دژی 
لە  کە  کــردوە،  چین  هەناردەی  نەوتەکەی  ســەدی 
مانگی مای ٢٠٢٠ ئەو ڕێژەیە نیوهێندە بوو. پاش 
داگیرکاریی ڕووسیە دژی ئوکراین لە ٢٠٢٢، تاران 
پێشکەوتووی  پلاتــفــۆرمــی  و  بالیستیک  هــاژەکــی 
ڕۆژاوا  ترسی  لە  پێشووتر  کە  هاژەکی،  بەرگریی 
خۆی لەو کارە دەبوارد، هەناردەی ڕووسیە کردوە

وێنە بنەڕەتییەکە ئەوەیە بێتوو ئێران ببێتە خاوەن 
ئەمریکا  بۆ  نێوەڕاست  خۆرهەڵاتی  ناوکی،  چەکی 
نامێنێتەوە.  حــاوانــەوە  شوێنی  هاوپەیمانەکانی  و 
کەمتر  بــژاردەی  بە  دەکەوێتەوە،  تەریک  ئیسڕائیل 
و  بەکرێگیراوەکانی  و  ئێران  چاوترسێنکردنی  بۆ 
سازشی  دەبــن  ناچار  ئیماڕاتییەکان  و  سعوودی 

ناخۆش بکەن.
بەبێ ئاڵوگۆڕی ئاراستەکە، وڵاتە یەکگرتووەکان 
زووتـــر لـــەوەی بیری لــێ دەکــاتــەوە نــاچــار دەبــێ 
ناوچەکە بەجێ بهێڵێ. لە کاتێکدا هێندێک پێیان وایە 
ئەمریکا دەبێ ئەوە قبووڵ بکات، چەتەیی دەریایی 

هەڵەیە.  ئەوتۆ  بۆچوونێکی  دەیسەلمێنن  حوسییەکان 
هێرشەکانی حوسییەکان ڕێگا ئاوییەکانی ناوچەی بۆ 
کەشتیوانیی ڕۆژاوایی کردۆتە بەرەی شەڕ، لە کاتێکدا 
دەستدرێژیی  بێ  چین،  وەکوو  ڕۆژاوا،  ڕکابەرەکانی 
بازرگانیی  ســەدی  لە   ٣٠ نزیکەی  دەکـــەن.  هاتوچۆ 
جیهانی ئێستا بە گەرووی مالاککادا دەڕوا، بەڵام لانی 
کەم ١٠ لە سەدی هێشتا بە کاناڵی سوئێزدا تێ دەپەڕێ

ئەوەی لە هەموو شتێک زیاتر جێگای نیگەرانییە، هێڵە 
نێوخۆییە لێک گرێدەرەکانی ئابووری و سەربازیی سێ 
ناوکی  گۆشەی  بە سێ  ئەوراسیا،  دیکتاتۆڕیی  وڵاتی 
دەپارێزرێ. تێکدانی تەوەری ڕەشبگیریی و پشتگیریی 
ــە، لــە ئــەگــەری کێشەیەکی  ــان ــەو وڵات ســێ لایــەنــەی ئ
بن،  هاوپەیمانەکانی  و  ئەمریکا  لایەنێکی  کە  جیهانیدا 

دژوارتریش دەبێ.
تا ئەو کاتەی بایدن سەرۆککۆمارە، کارێکی کەم بۆ 
ناوبراو  سیاسەتەکانی  دەکــرێ.  ئاکامە  لەو  پێشگرتن 
پێش  بـــەڵام،  کـــردۆتـــەوە.  پشتڕاست  ــان  ــەوەی ئ تەنیا 
بێتوو  ناوکی ڕابگات،  ئێران دەستی بە چەکی  ئەوەی 
کات  هێشتا  ڕەنگبێ  سپی،  کۆشکی  بگەرێتەوە  ترامپ 
جۆرە  هەر  مابێ.  ئاراستەکە  پێچەوانەکردنەوەی  بۆ 
دانپێدانان  بە  دەبــێ  ئاراستەکە  پێچەوانەکردنەوەی 
بەوە بێ کە وڵاتە یەکگرتووەکان پێی ناوەتە گۆڕەپانی 
نێوەڕاست  خۆرهەڵاتی  لەویدا  کە  جیهانی  کێشەیەکی 

سەکۆی سەرەکی دەبێ، نەوک شوێنێکی لاوەکی.
ڕاستەوخۆ یان نا، وڵاتە یەکگرتووەکان لەو کێشەیە 
تێوەگلاوە و لە ئاکامەکەشی پشکی شێری بەر دەکەوێ. 
تەنیا  ڕۆژاواییەکان  و  ئەمریکایی  چەکە  ئورووپا،  لە 
بەرانبەر  لە  ئوکراین  شکستی  بە  پێشیان  کە  شتێکن 
ڕووسیەدا گرتوە. چەکە ئەمریکاییەکان لە کاتی شەڕە 
دژی  ئیسڕائیل  بەرەییەکانی  چەند  و  بەرگریکارانە 
حەماس  و  حیزبوڵڵا  واتە  بەکرێگیراوەکانی  و  ئێران 
ئوقیانووسی  ــەرەی  بـ لــە  دەمــێــنــنــەوە.  یـــەکلاکـــەرەوە 
پۆشتەکردنی  مەزنترین  خەریکی  چین  هیند-ئارام، 
سەربازیی هەمەلایەنەی خۆی لە دوای جەنگی جیهانیی 
دووهەمەوەیە و چاوی تەماحی بڕیوەتە تایوان، بەڵام 

ئامانجی کۆتایی دەسەڵاتی ئەمریکایە.
لە کاتێکدا کە ئێران لەو سێ وڵاتانەدا بچووکترینیانە، 
ــە نـــەوت و  ــەکـــی زۆر ب ــا ڕادەیـ چــیــن و ڕووســیــە ت
وڵاتە  لەو  هەردووکیان  بەستراونەوە.  چەکەکەیەوە 
وەکوو ئامرازێک بۆ لاوازکردنی وڵاتە یەکگرتووەکان 
ئێران  سنووردارکردنی  وەردەگــرن.  کەڵک  ناوچە  لە 
دەبێتە  ناوکی،  چەکی  وەدەستهێنانی  بە  پێشگرتن  و 
بــەرەوڕووی  دەریاییەکان  ڕێگا  مانەوەی  ئاواڵا  هۆی 
دابینکەری  کــردنــی  بنکۆڵ  و  ڕۆژاوا  کەشتیوانیی 

سەرەکیی چین و ڕووسیە.
خاوەنی  ترامپ  ناوچەییدا، سەرۆککۆمار  ئاستی  لە 
بیرۆکەی دروستی ستراتێژیی "ئەوپەڕی زەخت" دژی 
ئێران و "ئەوپەڕی پشتگیریی" لە هاپەیمانەکانی وڵاتە 
یەکگرتووەکان، وەکوو ئیسڕائیل، عەڕەبستانی سعودی 
لە  بەر  بێتوو،  بوو.  عەڕەبی  یەکگرتووی  ئیماڕاتی  و 
دەستڕاگەیشتنی ئێران بە چەکی ناوکی، ترامپ جارێکی 
دیکە لە ٢٠٢۵ دەسەڵات وەدەست بێنێتەوە، دەبێ دیسان 
ئەو ستراتێژییە، بە لەبەرچاو گرتنی هەلومەرجی نوێ 
دەبێ  ئامانج  بەر.  بگرێتە  گۆڕانکارییەوە،  هێندێک  بە 
سەربازیی  چاوترسێن کردنی  بۆ  متمانە  گەڕاندنەوەی 
بــۆ مامەڵەی  ــێــران  ئ نــاچــارکــردنــی  ــەگــەڵ  ل ــات  ــاوک ه
ناوکی و  بەرنامەی  بە  ئابووری  قازانجی  گۆڕینەوەی 

پشتگیریی لە بەکرێگیراوەکانی بێ.
یەکەم، ترامپ دەبێ بە فەرمی ئێران بە هاندەری 

هێرشی ٧ی ئۆکتۆبەر تاوانبار بکات
بایدن  بەڕێوەبەرایەتیی  سروشتەکەیەوە،  هۆی  بە   
هێرشەکانی  لــەمــەڕ  ئــێــران  تاوانبارکردنی  لــە  خــۆی 
مانای  بە  کــارە  ئــەو  کردنی  بـــواردوە.  ئۆکتۆبەر  ٧ی 
قووڵکردنەوەی گرژییەکان لەگەڵ تاران و ڕەتکردنەوەی 
سیاسەتی بەڕێوەبەرایەتییەکە بۆ سازش لەگەڵ ڕێژیم 
گەمارۆکان و شلکردنی سەپاندنیانە.  بە سووککردنی 
بۆیە ئێران بۆ پشتگیرییەکەی لە حەماس، حیزبوڵڵا و 
حوسییەکان یان میلیشیا بەکرێگیراوە جۆراجۆرەکانی 
لە عێراق و سووریە، کە تەقەیان لە هێزی سەربازیی 
کوشتوە،  کەسێکیشێان  چــەنــد  و  کـــردوە  ئەمریکا 
بەرەوڕووی هیچ کاردانەوەیەک نەبۆتەوە. ئەوە دەبێ 
هەرکات  بــێ.  بــەســەردا  ئاڵوگۆڕی  ڕۆژدا  یەکەم  لە 
نێوەڕاستی  خۆرهەڵاتی  باسی  ترامپ  سەرۆککۆمار 
کرد، ئێران دەبێ وشەی سەرەکی بێ. کاتێک خەڵکی 
ــی لە  لە غــەززە دەمــرن یان پاپۆڕی ڕۆژاوای مەدەنی 
بکرێ.  تاوانبار  ئێران  دەکرێن،  نوقم  سوور  دەریــای 
چونکە  بگرێ  ئێران  لە  ڕەخنە  دەبێ  هەروەها  ترامپ 
چین لە نەوتە هەرزانەکەیدا نوقم بووە و نرخی نەوت 

و گازی هەناردەی ئەمریکا دادەبەزێنێ.
دووهەم، گەمارۆکانی سەر ڕێژیم توندتر بکات

گەمارۆکانی  توندترین  دەستبەجێ  ــێ  دەب ترامپ 
یەکگرتووەکانەوە  وڵاتە  یاساکانی  لە سایەی  مومکین 
وزە، سیستەمی  وەکوو،  کەرتەکاندا  زۆرترین  بەسەر 
بانک، چەکوچۆڵ، کەشتیوانی و هتد، بسەپێنێتەوە. ئەو 
چین  سەر  بۆ  گەمارۆکانیش  جێبەجێکردنی  هەروەها 
و وڵاتانی دیکە کە نەوتی ئێران دەکڕن، چڕتر بکا. لە 
ڕوانگەی دیاریکردنی کاربەدەستانیشەوە، ترامپ دەبێ 
پەلە بکات لە دیاریکردنی بەرێوەبەرانی ئەو شوێنانەی 
هەیە،  گەمارۆکان  پرسی  بۆ  سەرەکییان  کاریگەریی 
وەکوو وەزارەتی دارایی، وەزارەتی کاروباری دەرەوە 

پەیامە  ئــەو  شێوەیە  بــەو  تا  بازرگانی  وەزارەتـــی  و 
بگەیەنێت کە سەپاندنی بەربەرین گەڕاوەتەوە. بەسەر 
تاران  بێبەشکردنی  هەڵوێستە دەستپێکی  ئەو  یەکەوە، 
و بەکرێگیراوانی لە دراوی نەغد و ناچارکردنی چین 
بە دوو جار بیرکردنەوە لە ڕێژەی هاوردەکردنی وزە 
دەکات  ناچار  تاران  هەروەها  ئەوە  بکاتەوە.  ئێران  لە 
و  بەکرێگیراوانی  کەرەستەی  دابینکردنی  نێوان  لە 
وەبەرهێنان لە بەرنامە ناوکییەکەی یەکیان هەڵبژێرێت

ــاری بــەکــرێــگــیــراوانــی،  ــاک ســێــهــەم، لــەبــەر ئ
ئێران  تووشی  ڕاستەوخۆ  سەربازیی  کاردانەوەی 

بکات
 وەک ئاماژەی پێ کرا، بەڕێوەبەرایەتی بایدن خۆی 
ئاکاری  لە  هاوبەش بوون  بە  ئێران  تاوانبارکردنی  لە 
بۆ  بواردوە.  ناوچەکە  سەرانسەری  لە  بەکرێگیراوانی 
وێنە، ترامپ دەتوانێ بەئاشکرا هەڕەشەی نوقمکردنی 
پاپۆڕێکی ئێرانی لە بەرانبەر نوقمکردنی هەر پاپۆڕێکی 
ڕۆژاوایی لە لایەن حوسییەکانەوە بکات. بە هەمان شێوە، 
ئەو دەتوانێ ڕابگەیەنێت لە بەرانبەر هەر فڕۆکەیەکی 
بێفڕۆکەوان یان هاژەکێکی کەڵک لێ‌وەرگیراو بۆ هێرش 
بۆ سەر هێزەکانی ئەمریکا هێرشی وڵاتە یەکگرتوەکان 
بۆ سەر بینای سوپای پاسداران بۆ بەرهەمهێنانیانی لێ 
دەکەوێتەوە. تا ئەو کاتەی ئەوە ڕەچاو بکرێ، ئەمریکا 
باڵادەستی بەرزکردنەوەی لە بەرانبەر ڕێژیمدا دەبێ.  

چوارەم، پێگە ئەمریکاییەکان لە ناوچەدا بەهێز 
بکات 

لە دەستپێکی شەڕی نێوان حەماس و ئیسڕائیل، پێگە 
سەربازییەکانی وڵاتە یەکگرتووەکان لە ناوچەدا بوونە 
ئامانجی میلیشیا بەکرێگیراوەکانی ئێران. ئەوە بۆتە هۆی 
بڵاوبوونەوەی دەنگۆیەک کە بەڕیوەبەرایەتیی بایدن بە 
لە  یەکگروەەکان  وڵاتە  پێگەکانی  کردنی  چۆل  تەمای 
عێراقە کە نزیکە ٢۵٠٠ کەس هێزی لێ جێگیر کراون. 
دەبێ  ترامپ  گرینگانە،  بنکە  لەو  پاشەکشە  جیاتی  لە 
فڕۆکەی  هێرشی  بەرانبەر  لە  کردنییان  بەهێز  بەڵینی 
ئاشکرا  بە  و  بدا  داهاتوودا  لە  هاژەک  و  بێفڕۆکەوان 
هێزەکانی  ژمــارەی  ئەو  ناکات  پێویست  بکات.  باسی 
پارێزگاریی  باشتر  بکات، بەڵام دەتوانێ  ئەمریکا زیاد 
لەوانە بکات کە هەر ئێستا لەوێ جێگیر کراون. ئەوە 
کە  ئێرانییەکان  بە  سیگناڵە  ئــەو  ــی  دان هــۆی  دەبێتە 
وڵاتە یەکگرتووەکان لە جێی خۆی دەمێنێتەوە و هەر 

هێرشێک لە داهاتوودا تۆڵەی دەکرێتەوە.
بۆ  ئیبراهیم  پەیماننامەی  کــۆتــایــیــدا،  لــە 

"هاوپەیمانیی ئیبراهیم" بەرز بکاتەوە
 پەیماننامەی ئیبراهیم، پێش هەموو شتێک یەکێک لە 
گرینگترین دەستکەوتەکانی ترامپ، لە جیات پەیوەندییە 
باشترکردنی  لەسەر  جەختی  زۆرتــر  سەربازییەکان، 
ئیسڕائیل  نێوان  سیاسییەکانی  و  ئابووری  پەیوەندییە 
ــەو خۆرهەڵاتی  ب کـــردوە.  عــەڕەبــەکــانــی  و دراوســـێ 
نێوەڕاستەی کە ئیستا لە شەڕدایە، پەیماننامەکە دەبێ 
بۆ ئاستی هاوبەشییەکی هەمەلایەنەی ئەمنییەتی بەرز 

بکرێتەوە. 
سەربازیی  هاوکاریی  سنووردارکردنی  فاکتەری 
نێوان ئیسڕائیل-عەڕەب، بەڕێوەبەرایەتیی بایدن بووە: 
لەجیات پشتگیریکردنی ئیسڕائیل و هاوپەیمانەکانی لە 
کەنداو بە شیوەی هاوکات، بایدن هەوڵی داوە ئەوان 
دژی یەکتر بەکار بینێ، بۆ وێنە، هەڵواسینی ئەگەری 
ئاساییکردنەوەی پەیوەندییەکانی ئیسڕائیل-سعودی بە 
دەوڵەتی  بە  ئیسڕائیل  دانپێدانانی  و  غەززە  لە  ئاگربڕ 
ئورشەلیم  لە  فەلەستین، کە هیچکامیان خوازیارێکیان 

نییە. 
ــران، تــرامــپ دەبـــێ کار  ــێ بــۆ چــاوتــرســێــن کــردنــی ئ
بۆ  گۆڕینی  و  پەیماننامەکە  ــی  ــردن ــراوان ک ــەرف ب بــۆ 
هاوبەشییەکی  ئاککوس،  هاوتەریبی  هاوپەیمانییەک، 
و  بریتانیا  یەکگرتووەکان،  وڵاتە  نێوان  لە  ئەمنییەتی 
ناوچەی  لە  چین  بەرانبەر  لە  وەستان  بۆ  ئوسترالیا 
ئوقیانووسی هیند-ئارام، بێ. لە ڕوانگەی سەربازییەوە، 
ــی هێرشی  بــەڵــێــنــی هــاوبــەشــیــیــەکــی ئــەوتــۆ لــە کــات
ڕاستەوخۆی ئێران بۆ سەر ئیسڕائیل لە مانگی ئاپریل 
خستنەخوارەوەی  یارمەتیدەری  سعودی  درا:  پیشان 
هاژەک و درۆنەکان بوو لە کاتێکدا کە ئوردن ڕێگای بە 
ئیسڕائیل دا ڕێگاچارەی بەرگریکارانە لە ئاسمانەکەی 
بگرێتە بەر. وەکوو پەیماننامەکە، توخمەکانی پێویست 
بۆ هاوبەشییەکی ئەمنییەتی هەر ئێستا بوونیان هەیە؛ 
ئەوان تەنیا پێویستیان بە هاندان و بە فەرمی کردنە. بە 
هەمان شێوەی ئاککوس، هاوپەیمانیی ئیبراهیم دەتوانێ 
چەکوچۆڵی  و  تەکنەلۆژیا  گۆڕینەوەی  ڕێخۆشکەری 
ئیسڕائیل  یەکگرتووەکان،  وڵاتــە  نێوان  لە  سەرەکی 
دەتوانێ  هەروەها  ئەو  بێ.  کەنداو  لە  هاوبەشەکان  و 
و  بەرگریکارانە  پلاندانانی  بۆ  نافەرمی  میکانیزمێکی 

هێرشبەرانە دژی ئێران بێ.
ئیبراهیم  هاوپەیمانیی  جیهانییەوە،  چوارچێوەی  لە 
دەتوانێ خڕکەرەوەی مێژوویی هاوپەیمانیی ئاتلانتیک 
لە ئورووپا و ئاککوس لە ئوقیانووسی هێند-ئارام بێ و 
یارمەتیدەری پتەو کردنی جێپێی وڵاتە یەکگرتووەکان 
لە  زلهێزەکان  کێبڕکێی  گۆڕەپانی  گۆشەی  سێ  لە 

جەنگی داهاتوودا بێ.
دەکــرێ  هێشتا  پێویست،  سیاسیی  ئــیــرادەی  بــە 
ناوکی  بۆمبی  خاوەنی  بە  بوون  بــەرەو  ئێران  ڕێگای 
بگیرێت. بەڵام بێتوو دەستی بە چەکی کۆتایی ڕابگات، 
ئامادەی  دەبێ  هاپەیمانەکانی  و  یەکگرتووەکان  وڵاتە 

هەنگاوی دواتر بن. 

خۆتان بۆ ئێرانی ناوکی ئامادە بکەن

شیراز لەبەر زۆر شت شارێکی زۆر گرینگە. ئەو شتانەی شیرازیان 
نێوەندی  شیراز  ئــەوەیــە  یەکیان  زۆرن.  کـــردووە  گرینگ  زۆر  زۆر 
پارێزگای فارسە و واتە قەومی فارس دەبێت زۆر پێیەوە بنازن و بە 
پاسارگاد و ماسارگادییەوە دیارە شارێکی هین کراوە. هەر ئەم شیرازە، 
هەر  نەک  مەزەلیاتەی  و  غەزەلیات  بەو  حافز  حافزی شاعیرە.  شاری 

کۆڕی شاعیران، بەڵکوو کۆڕی گۆرانی بێژانیشی گەرم کردوە. 
دەوروزەمــانــەیــەی  ئــەم  و  بوایە  زیندوو  ئێستا  حافزه  ئــەم  خۆزگە 
دیتبایە. کورد دەڵێت مردوو لینگی درێژ دەبێت و ئەم کابرایەش ئەگەر 
گەرم  کردنی  هەر  نەدەبوو.  درێژ  ئەوەندە  لینگی  بوایە  زیندوو  ئێستا 
کۆڕی گۆرانی بێژان و مەیخانان دەبوو بە بەڵای سەری و ئێستا دەبوایە 
چالاکانی مافی مرۆڤ لە نێو خۆ و دەرەوە دابگژێنە تۆڕی کۆمەڵایەتی 
ئیکس و میکس و کەمپەینی ئازادکرانی بۆ ڕێک بخەن. ئەگەر حافز مابایە، 
ئێستا کۆمەڵێک کێشەی بۆخۆی و بۆ زۆر کەسی دیکەش دەخوڵقاند. 

هەر سرنج بدنە ئەم دێڕە شێعرەی: 
واعظان کاین جلوه در محراب و منبر می‎کنند
چون به خلوت می روند آن کار دیگر می‎کنند

واتە ئاخوندی وتارخوێن بەو جۆرەی لە نێو مێحراب و سەربەرزەکان 
دیکە  کاری  زۆر  خەڵوەت  شوێنی  دەچێتە  کاتێک  دەدات،  پێشان  خۆ 
حافز  ئەگەر  بڵێت  شێوەیە  لەم  شتی  ئێستا  هەرکەسێک  خۆ  دەکــات. 
نەبێت و ئەو فیردەوسییە بێت وەک خۆی دەڵێت عەجەمی لەسەر ئایینی 
فارسان زیندوو کردەوە، هەر فڕێیان دەدایە ئەو دیو دیوارە بەرزەکەی 

"عادل ئاباد" و دەبوایە بۆخوی هەتا "ظهور مهدی" بناڵێنێت. 
بە دوور نییه سەعدییەکەش ئەگەر لەم سەردەمەدا ژیابایە و وەک 
گرانی  بە  چــاوی  دیمەشق  لە  و  رۆیشتبایە  شام  بــەرەو  دەڵێت  خۆی 
و  فاتمیوون  چەکدارانی  ڕیزی  لە  دەبووایە  یان  کەوتبایە،  برسێتی  و 
و  عێراق  لە سنووری  یان  و  کردبایە شان  پارێزەرانی حەرەم چەکی 
شام  ڕیک لەو ئەلبووکەمالەی زۆر باسی دەکرێت، دەکەوتە بەر هێرش 
و گیانی دەسپارد. کێ هەیە ئەرخاینمان بکات لە شام نەدەکەوتە بەر 

هێرشی فڕۆکە ی بێ فڕۆکەوانی جوولەکان؟
بە شێعرەکانیەوە دیارە زحمەتە شێخی سەعدی ڕووی کردبایە شام 

و ئەرخەیان بن هەر لە شیراز دەمایەوە. 
بەرد  لە  ئاو  هەن  وای  شێعری  سەعدییە  ئەم  بیت،  خۆمان  قسەی 
دەهێنن. یانی دڵی مرۆڤ هیچ، ئەم بەردە وشک و ڕەقانەش دەتوڵێننەوە. 
هەر ئەم سەعدیی شیرازییە لە دێڕێکی کۆتایی غەزەلێکیدا دەڵێت ئەگەر 
لەم سەردەمەدا زیندوو بوایە بە هیچ شێوەیەک لێی خۆش نەدەبوون و 
ئەویشیان هەڵدەدایە ئەو دیو دیوار "عادل ئاباد". سەعدی گوتووەیەتی: 

"سعدیا مرد نکونام نمیرد هرگز
مرده آن است که نامش به نکویی نبرند"

ئەو  و  نامرێت  هەرگیز  دەربــکــات،  ناوبانگ  بەباشی  "کەسێک  واتــە 
کەسەش بەباشی ناوی دەرنەکردبیت، بە مردوو دەژمێردرێت."

دڵی  بە  دیکە  زمانانی  دەقــی  فــارس  برایانی  چۆن  وەرگێڕانەدا  لەم 
نێو  ــرد"ی  "م و  ــردووە  ک وامــان  هــەر  ئێمەش  فارسی،  دەکەنە  خۆیان 
شێعری سەعدیمان کردووە بە "کەس". ئەم کارەی ئێمە لەم وەرگێڕانەدا 
ئەگەر  و  دیــارە  پێوە  ئاشکرا  بە  مێی  ــەزی  ڕەگ لە  ترس  کردوومانە، 
"مرد"مان کردبا بە "پیاو" ڕەنگبێ چینی چەوساوەی "فێ  مێ نیست" لێمان 

زویر بووبان. 
و  بن  زویــر  لێمان  چــەپ"  "هاوڕێیانی  مەزانن  دووری  بە  ئێستاش 
تۆمەتبارمان بکەن و بڵێن لە "چین "مان نەزانیوە و "فێ  مێ نیست"ان وەک 

"کرێکار" و "سەرمایەدار" و "وردەبورژوا" بە "چین" ناژمێردرێن.
درێژدادڕیمان کرد و بەم چین وماچینە ئەوەندەی نەمابوو گرینگ بوونی 

شاری "شیراز" و قەومی فارسمان لەبیر بچێتەوە.
ئیمام  گرینگە.  زۆر  سەردەمەشدا  لەم  کرد،  باسمان  شیرازەی  ئەم 
جومعەیەکی هەیە، کاتێک لە نوێژی هەینی و بۆنەکانی دیکەدا خەریکی 
وتارە، هەر شیرینە گوێی بۆ شل بکەی. ئەودەم گوێگران و بەردەنگانی 
لغاوەیان هەتا بناگوێیان هەڵدەكشێت، سکیان دەست بە هەڵبەز دابەزێن 
دەکات و گنجیان لە لێوان دەبڕێت و هەردوو ڕیزی خواروو و سەرووی 

ددانیان دەردەکەوێت. 
ناوی  مەزنە  کۆرشی  گۆڕی  دراوسێی  بەڕێزەی  جومعە  ئیمام  ئەم 
دەبیتە  ماناکەی  کــوردی،  بکەین  ناوەکەی  ئەگەر  دژکام"ـه.  "لطف الله‌ 
ناو  ناکرێت  گوتراوە  ئێمە  بە  لەمێژە  دیــارە  تــووڕە".  خــوای  "ڕەحمی 
وەربگێڕین و ئەگەر وایان نەگوتبا "ڕەحم" و "تووڕەیی" لە پاڵ یەکتریدا 

دەستەواژەیەکی زۆر دژوازیان لێ دەکەوتەوە.  
لە  داوای  وتاریکدا  لە  لەمەوبەر  هەفتە  دوو  یــەک  ــام  دژک جەنابی 
خەڵک کرد منداڵی زیاتریان ببیت و گوتی: ئیمامی زەمان پێویستیی بە 
لەشکرێکی زۆرە و لەبەرئەمە پێویستە وەچەی زیاتر بنێینەوە و منداڵان 

گەورە بکەین و لە لەشکری ئیمام زەماندا بەشداریان بکەین.  
لە وڵامی ئاغای دژکامی شیرازیشدا هەڤووکێک لە نێو کورداندا باوە 
و کاتێک دنیا ئارام و بێ دەنگ و هەرا دەبێت، دەڵێن: "دنیایەکی ئەمن و 

ئەمان و بێدەنگە، هەر دەڵێی دەوری محەمەدی مه هدییە." 
ئەنجامەکان:

ئەنجامی پاسارگادانە: زەحمەتە کوورووشێک لە نێو ئەم بەردەڵانەدا 
نێژرابێت.

زەحمەتە  دەکەینەوە،  زیندووت  بڵێن  پێی  ئەگەر  حافزانە:  ئەنجامی 
بوێرێت. 

بچیتە  دەیوێرا  کوا  بایە  زیندوو  ئێستا  ئەگەر  سەعدیانە:  ئەنجامی 
دیمەشق.

ئەنجامی دژکامانە: حەبی بەرگریکردنی لەدایکبوونی منداڵ و هینەکەی 
وەک گۆرەوەی دەچێت حەرامن.

نزم کەن، وەک سەردەمی  بڵندگۆیانە  ئەم  ئەنجامی کوردانە: دەنگی 
محەممەدی محەهدی دونیا ئارام دەبێت. 
مانای هێندێک وشەی نێو ئەم دەقە:

شیراز: شیرێژ، ژاژی، ئەو شیرەمەنەییەی لە دۆی کوڵاوی دەگرن
عادل ئاباد: زیندانی کۆنی بە ناوبانگی شیراز

هەڤوک: ڕستە، جوملە
بۆ وتارادان  بەرزترە و  لە زەوی  ئەو سەکۆیەی هێندێک  بــەرزەک: 

دەچنە بانی

  نەیشناڵ ڕیڤیو-ئێلی دایمۆند                                                                         و لە ئینگلیزییەوە: کەماڵ حەسەن پوور

دوو کردەوەی تێرۆریستی 
دوو کاردانەوەی جیاواز!

به‌ر له‌ ماڵاوایی

ساڵەی   ٣٥ ــادکــردنــەوەی  ی کاتێکدا  لــە 
تێرۆرکرانی ڕێبەری نەمر دکتور قاسملوو 
کاتێکدا  ــە  ل هـــەروەهـــا  و  هــاوڕێــیــانــی  و 
تێرۆرکرانی  ســاڵــەی   ٣٥ ــەوەی  ــادکــردن ی
ڕێبەری نەمر دکتور قاسملوو و هاوڕێیانی 
ــردەی  ــی کـ ــردن ــوم ک ــەحــک ــا م ــەروەهـ و هـ
و  ئیسلامی  کــۆمــاری  تێرۆریستییەکانی 

خەڵکی  سیاسیی  ڕۆژەڤی  تێرۆر  پشتیوانانی 
بــوو،  وڵات  دەرەوەی  و  کــوردســتــان  ڕۆژهـــەڵاتـــی  لــە  کـــورد 
خۆیەوە  بە  دنیای  هەموو   تێرۆریستی  دیکەی  کردەوەیەکی 
سەرقاڵ کرد. تێرۆری ناسەرکەوتووی دوناڵد ترامپ، بەربژێری 
کۆماریخوازەکان بۆ هەڵبژاردنەکانی سەرکۆماریی ئەم هاوینەی 

ئەمریکا لە زۆر ڕەهەند و لایەنەوە سەرنجی خرایە سەر.
زۆربەی چاودێرانی سیاسی باس لە گۆڕانی ئاراستەی مێژوو 
سەرکەوتوو  ئەوەی  ســەرەڕای  تەنانەت  دەکەن،  ڕووداوە  بەو 
نەبوو و دوناڵد ترامپ بە برینێکی سوک ڕزگاری بوو، بەڵام ئەم 
تێرۆرە ناسەرکەوتووە هەموو ڕووداوەکانی داهاتووی ئەمریکا 
ژێر  خستووەتە  وڵاتــەی  ئەم  دەرەوەی  سیاسەتی  تەنانەت  و 

کاریگەریی خۆی.
هەموو  بە  ئەمریکا  تێرۆرەدا  ئەو  چرکەساتی  یەکەم  لە  هەر 
مەحکومکردن  کەوتنە  سیاسییەکانی  کاراکتەرە  و  دامــەزراوە 
و کار بۆ ئاشکراکردنی چۆنیەتی و وردەکاریی ئەو ڕووداوە. 
کۆمەڵگەی جیهانییش  بە گشتی ئەو کردەوەیەی مەحکووم کرد 
و، لە لێکۆلینەوە سەرەتاییەکاندا دەرکەوت کە بکەری ئەو تێرۆرە 
بەتەواوی  ئێستا  هەتا  و  ئەمریکاییە  ساڵەی  بیست  تازەلاوێکی 
لێکۆڵینەوەکان  و  نییە  ڕوون  کردەوەیە  ئەو  پشت  پاڵنەرەکانی 

بەردەوامن.
دکتور  نەمرمان  ڕێبەری  تێرۆری  لەگەڵ  بەراوردێک  ئەگەر 
بکەین  ترامپ  دوناڵد  ناسەرکەوتووی  تێرۆری  لەگەڵ  قاسملوو 
ڕێبەری  تێرۆری  ڕووەوە  هەندێک  لە  جیاوازن.  زۆر  بێگومان 
نەمرمان بە سەدان جار ترسناکتر و مەترسیدارترە لە تێرۆری 
دیپلۆماتەکانی  ــدا  ــەوێ ل چونکە  تــرامــپ.  نــاســەرکــەوتــووانــەی 
ڕێبەری  وتووێژ  مێزی  لەسەر  دانوستاندن  نــاوی  بە  وڵاتێک 
بۆ  کردبا  مەحکومی  دونیا  دەبا  کە  کرد،  تێرۆر  نەتەوەیەکیان 

ئەوەی هاودەنگییەکی جیهانی دژی تێرۆر دروست ببا. 
کۆنفڕانسی  بۆ  وتارێکدا  لە  نەمرمان  ڕێــبــەری  چەند  هــەر 
شێوەیەکی  بە  تێرۆرکرانی  لە  بــەر  ساڵێک  پاریس  لە  تێرۆر 
هــەروەهــا  و  هاودەنگییە  ئــەو  نەبوونی  لــە  ڕەخــنــە  زانستیانە 
نەتەوەکان و جیاکردنەوەیان  لەسەر خەباتی  بیروڕا  جیاوازیی 
لە تێرۆریست بوونیان  دەگرێت و تانە لە هەڵسوکەوتی ڕۆژئاوا 
دەدات. ئەو وتارە بەتەنیا بەڵگەیە بۆ ئەوەی بیسەلمێنێ ڕێبەری 
نەمرمان چەندە سیاسەتوانێکی لێزانی دونیای سیاسەت و پرسە 
نێونەتەوەییەکان بوو، بەڵام چونکە ئەو لە نەتەوەی بێ دەوڵەتی 
دەنگی  کەس  بوو،  کوردستان  داگیرکراوی  وڵاتی  لە  و  کورد 

نەدەبیست.
لە کاتێکدا هەموو ئەمریکا یەکدەنگ بووە بۆ ئەوەی هەموو کەلێن 
و قوژبنی کردەوە تێرۆریستیەکەی ترامپ دەربخەن و بە سەدان 
پەیامی نێودەوڵەتی کە بە نزاکردن بۆ ترامپ دەست پێ دەکرێ 
بڵاو دەبێتەوە و، بە سەدان هەزار هەواڵ و ڕاپۆرتی میدیایی بڵاو 
دەکرێتەوە و، تەنانەت هەموو ڕوووادەکانی داهاتووی ئەمریکا 
لانی کەم تا چوار ساڵی ڕابردوو بە جورێک لەژێر کاریگەریی 
ئەو کردەوەدا دەبن، بەڵام هاواری ئازادیخوازی و دادخوازیی 
دوکتور  تێرۆری  کەیسی  وەگەڕخستنەوەی  بۆ  کورد  نەتەوەی 
ئەو  مێدیاکانی  لە  تەنانەت  و  ناگات  کەس  گوێی  بە  قاسملوو 
کاناڵە فارسانەی ئیدیعای دژایەتیی کۆماری ئیسلامیشیان هەیە، 

بە دێڕێک لە سەری نانوسرێ.
تێرۆریستیە جیاوازە  ئەو دو کردەوە  نێوان  بەراوردەی  بەو 
ئەو نووسینەی توسیدیسی یۆنانی کەونار کە بە بناغەی تیئوریی 
ڕیئالیزم لە پەیوەندیە نێونەتەوەییەکان دادەنرێ خۆی دەردەخات 
و جارێکی دیکە ڕاستیەکەی وەڕاست دەگەڕێ. لە کاتی شەڕی 
بێلایەن  ئاتێندا  و  سپارتا  نێوان  لە  ویستی  ملینا  پلوپێنزی، 
بمێنێتەوە، بەڵام سپارتاییەکان قەبوڵیان نەبوو و هێرشیان کردە 
سەر ملینا. توسیدیشی نووسی :«ماف تەنیا لەنێوان بەهێزەکاندا 
و  دەیکات  بیهەوێ  هەرچی  بەهێز  بۆیە  هەر  بابەتە،  و  پرس 

لاوازیش ڕەنج دەبات کە دەبێ بیبات«.

ئەلبورز ڕوویین تەن

ژنێکی  شـــەودا،  دڵــی  لــە  و  تاریکی  لەنێو 
لەچکە بەسەر لە پەنا درەختێکی گڕگرتوودا 
فرمێسک دەڕێژێ و  بانگەواز دەکا. بانگەواز 
پاژێک  ڕزگارکردنی  و  چــوون  بەهاناوە  بۆ 
لــە لــێــڕەوارەکــانــی کــوردســتــان کــە خەریکە 
دەسووتێ و  دەبێ بە قەرەبرووت. ئەو تەنیا 
خۆبەخشانەی  هەڵمەتی  لــە  بــەشــدار  ــی  ژن
کوژاندنەوەی ئەو ئاگرە نییە. ئەوان کۆمەڵێک 
کۆمەڵگەیەکی  بە  سەر  ئەگەرچی  کە  جوانڕۆن  ژنانی  و  کچان   لە 
نەریتی و تا ڕادەیەک داخراون، بەڵام توانیویانە  زنجیرەکانی بنەماڵە، 
و  داماڵن  خۆیان  پێی  و  دەست  لە  داسەپاو  دەسەڵاتی  و  کۆمەڵگە 
شانبەشانی باوک و برای  ژینگەپارێز، بە هانای نیشتمانەوە بچن. ئەم 
دیمەنە، ڤیدیۆیەکی چەند ساڵ لەوە پێش بیر دەخاتەوە کە دایکێک لە 
 بۆکان ئەوەی لە دەستی هاتبوو بۆ هەڵمەتی کۆکردنەوەی یارمەتی بۆ 
بوومەلەرزەلێدراوانی ئەم ناوچەیەی هێنابوو کە  ئێستا لێڕەوارەکانی 
بەختی ڕەشی  بۆ  دایکێک کە هۆن هۆن فرمێسکی  لە سووتان دان. 

کوردان هەڵدەوەراند و  بانگەوازی بەهاناوە چوونی دەدا...
ئەمانە تەنیا دوو نموونە لە بەشداریی بەرچاو و واتاداری ژنانی 
کوردن بۆ پارێزگاری لە گەل و لە نیشتمان کە  لەم ساڵانەی دواییدا 
بەردەوام لە پەرە ئەستاندن دایە. ئەوان لە ڕاستیدا ڕۆڵی پەرستار بۆ 
نیشتمانی دایک دەگێڕن کە  هەر ڕۆژەی لەلایەکەوە زام هەڵدەگرێ. 
ئەمانە نیشانەکانی گوڵکردنی ئەو هەستە نەتەوەیییەیە کە دەیان ساڵە 
و  بە شێعر  پێشمەرگانە،  و  بە خەباتی سیاسی   تێکۆشەرانی کورد 
نووسین، بە گوتار و شێوەگەلی تر هەوڵی بۆ دەدەن تا  کۆمەڵگەکەیان 
قۆناغی   گوێزرانەوەی  نیشانەکانی  تێ بگەیەنن.  و  بکەنەوە  وشیار 
هەست بە نەست و سۆز بۆ تێگەیشتن  لە کۆمەڵگەدا. بەو واتایە کە 
ماکۆ برینی ئیلام تیمار دەکا و سنە هەوڵی هێورکردنەوەی ئەو برک 
و ژانە دەدا کە بەر  مەهاباد کەوتوە. لەم نێوەدا بەڵام ژنانی کورد 
دەستەبەرکردنی  بۆ  هەوڵدان  ناوە.  کۆڵ  لە  قورستریشیان  ئەرکی 
 مافەکانی خۆیان وەک ژن و هاوکات هەوڵدان بۆ خۆ سەلماندن و 
دوا نەکەوتن لە پیاوان لە خەباتی نەتەوایەتیدا.  ئەوان نیشان دەدەن 
کە نایانهەوێ چیدی لە ماڵدا لە   ژووری پشتەوە دانیشن، لە خەباتدا 
لە حیزبدا وەک دیکۆر  بدرێ،  نانکەر و پشتی  جەبهەیان پێ  ڕۆڵی 
لە  یان  ببردرێن  بەکار  پیاو  سەرنجی  بۆ   ڕاکێشانی  جوانکاری  و 
لەو  کە  بدەن  نیشان  گەرەکیانە  بکرێنەوە.  کۆ  ڕێکخراوێکی  ژنانەدا 
خەباتەدا دەتوانن ئەکتەر و ڕێبەری کۆمەڵگە بن و لە   ڕیزی  پێشەوەدا 
بەرزبوونەوەی  ئاست  لە  کە  بیسەلمێنن  بگێڕن.  گەرەکیانە  ڕۆڵ 
هەستی نیشتمانپەروەری و ڕزگاریخوازیی  نەتەوەیی لە کۆمەڵگەی 
کوردستان لەم چارەگە سەدەیەی سەرەتای سەدەی بیست و یەکدا، 
تەنانەت  نەکەوتوون.  دوا  پیاوان  لە  سەدەی  بیستەم،  بەپێچەوانەی 
ڕۆڵی هاندەر و پێشەنگ و ڕێبەریش دەگێڕن. ئیدی ژنان لە پرسە 
تەنیا  یان  سەیرکەر  چیدی  نایانهەوێ  نیشتمانییەکاندا  و   نەتەوەیی 
یارمەتیدەر بن بەڵکو گەرەکیانە خۆیان ئەکتەر و  تەنانەت پێشەنگیش 
بن. ڕۆڵێک کە بە هەوڵ و تێکۆشانی خۆیان دەستەبەریان کردوە. 
ژنانی  مەیدانەی  هاتنە  ئەو  دیارترین  دەرکــەوتــەی  ژینا  شۆڕشی 

کوردستان بوو. 
لە  ئــازادیــی  ــان  ژی ژن  دروشــمــی  یەکەمجار  ــەوەی  ئ ڕاستیدا  لە 
و  تاران  بە  گوێی  و  کــردەوە  بەرز  قەڵایچیی سەقزەوە  گۆڕستانی 
سەرانسەری جیهانی گەیاند، ژنانی تێکۆشەری کورد خۆیان بوون. 
گەرچی حاشا لەوە ناکرێ کە پیاوانی  تێکۆشەر و یەکسانیخوازیش 
لەو پەرەگرتنەدا یارمەتیدەر بوون و زۆر زوو درووشمەکەیان بۆ 
نەبوو.  خەباتەدا  لەو  ژنان  داهێنانی  ئەوە  تەنیا  بەڵام  ئەستاندنەوە 
بە  ڕەنگە  ئەگەرچی  ئــەوان  بەرینەدا  سەرهەڵدانە  ئەم  درێــژەی  لە 
و  پێشەنگ  ڕۆڵی  جار  گەلێک  بەڵام  بووبن  لە  پیاوان  کەمتر  ڕێژە 
پێشڕەویان گێڕا. ئەم پێشەنگایەتییەش نەک هەر تەنیا بۆ بابەتی مافە 
 پێشێلکراوەکانی خۆیان وەک ژن بەڵکو زۆر زوو پەلی بۆ داکۆکی لە 
پرسە نەتەوەیی و نیشتمانییەکان هاویشت و لە  زۆر بواردا ڕچەشکێن 

ژنانی کورد شێلگیر لە خۆسەلماندندا

بن. بۆ وێنە یەکەم جار ئاڵای کوردستان لەلایەن کچێکی خۆپێشاندەر لە 
مەهابادەوە  مزگەوتێکی  بڵیندگۆی  لە  جار  بۆ  یەکەم  کچان  هەڵدرا،  سنە 
دا.  درووشمی  خۆپێشاندانەکانیان  و  خەبات  بە  پەیوەستبوون  بانگەوازی 
لەکاتی  و  ژنانی سەقز  زمان  لە  یەکەمجار  بۆ  ئەگەر  ئــازادی  ژن،  ژیــان، 
ناشتنی ژینادا کەوتە سەر زاران، لەلایەن  کچانی  قوتابخانەکانی مەهابادەوە 
و  کرا  نیشتمان  و  نەتەوە  بە  خیانەت  بەگژداچوونەوەی  پرسی  ئاوێتەی 
“قاسملوو  درووشمی  کرا.  متوربە   ”... بەسسە  “جاش  لەگەڵ  درووشمی 
ڕێگات درێژەی  هەیە” پێش هەمووان لەلایەن  کچانی خوێندکاری پیرانشار 
بەرز کرایەوە و لەوێوە بوو بە یەکێک لە درووشمە سەرەکییەکانی شۆڕشی 
لە  ژنان  “هەرچی  دەیگوت:  کە  ڕێبەرەی  ئەو  ڕێگای  لە  کوردستان.  ژینا 
ڕادەیە  بەو  بن،  بزووتنەوەکەش  بەشدار  زیاتر  کوردستاندا  بزووتنەوەی 

سەرکەوتووترە”. 
‏ ‏  تابڵۆیەکی دیکەی شێوەی دەرکەوتن و خۆنیشاندانی ژنان لە بەشداری 
نیشان  نەورۆزدا خۆی  بۆنەکانی  نەتەوەییەکان،  لە  بەڕێوەبردنی پرسە  و 
لە  تا ماکۆ،  لە ئیلامەوە  پیاوان  دەدا. لەو جێگایانەدا کە ژنان شانبەشانی 
بەرچاویان  و  دیار  ڕۆڵی  و  بەشداری  ڕێوڕەسمەکان  هەموو  بەشەکانی 
پۆشینی  دەنوێنێ؛  ئەویش  خۆی  دیکەش  دیاردەیەکی  لێرەدا  بەڵام  هەیە. 
جلوبەرگی پیاوانە و لە ڕاستیدا پێشمەرگانەیە لەو بۆنانەدا لەلایەن ژنانەوە. 
لە  ژنان  بەرچاوی  بەشداریی  هەروەها  ئەم  دیاردەیە  دیکەی  شێوەیەکی 
گروپە وەرزشییەکان بە تایبەت لە کەژەوانیدا بەدی دەکرێ وەک  وەرزشێک 
کە لەگەڵ ڕۆحی نەتەوەیی کورد تەبایە و هاوکات پێویستی بە توانایی و 
بۆ  تێکۆشەرە  ژنانی  هەوڵدانی  لە  ڕاستیدا  ئەمانە  هەیە.  زۆر  بەردەوامیی 
لە  هەرچی زیاتر خۆسەلماندن و سەقامگیرکردنی جێگە و پێگەی خۆیان 

 کۆمەڵگە و لە بزووتنەوەی ڕزگاریخوازانەی کوردستاندا. 
کۆمەڵگەی کوردستان هەتا ئێستاش کۆمەڵگەیەکی نەریتییە. هێشتا باوەڕ 
لای  هەر  نەک  نەبووە.  جێگیر  لە  کۆمەڵگەدا  ژن  ئازادییەکانی  و  ماف  بە 
بە  بــاوەڕە  ئەو  لە شۆڕشگێڕانیش  زۆرێــک  تەنانەت لای  ئاسایی،  خەڵکی 
تەواوی  نەگووراوە. لە خەبات و تێکۆشاندا هێشتا زۆر پیاوی کورد ژن بە 
هاوشانی خۆی نازانێ. تەنانەت بەشێک لە ژنانیش  نەکەوتوونەتە سەر ئەو 
ڕاستییە کە لە هەوڵ و تێکۆشاندا هیچیان لە پیاو کەمتر نییە. سەرەڕای 
کۆماری  بەناوی  ژن  دژە  ڕێژیمێکی  لەگەڵ  ــەوان  نەریتی،  ئ کۆمەڵگەی 
ئیسلامی بەرەوڕوون کە هیندەی دیکە ژیان و ئازادی لە ژن  ئەستاندوە و 
بووە بە پاڵپشتی ئەو بەشە لە کۆمەڵگە کە دژە ژنە. لە وەها دۆخێکدایە کە 
وەچەی تازەتری ژنانی کورد  شێلگیرانە لە مەیدانی خەباتی نەتەوەیی دان 
و لەو ئەرکەدا هەوڵ دەدەن لە هیچ بوارێکدا لە پیاوان بەدوا  نەکەون. نەک 
هەر بەدوا نەکەون بەڵکوو هەوڵ دەدەن نیشان بدەن و زۆر جار نیشانیان 

داوە کە دەتوانن پێشەنگ و  ڕێبەرێکی زۆر باشی خەباتەکە بن. 

تاهیر قاسمی

“بۆ ڕێزلێنان لە دوکتور عەبدەلڕەحمان قاسملوو”
 In Tribute to Dr.( قاسملوو”  عەبدەلڕەحمان  دوکــتــور  لە  ڕێزلێنان  “بــۆ 
A.R.Ghassemlou( ناوی کتێبێکە ئەمسال لە ٣٥مین ساڵڕۆژی شەهیدبوونی 

دوکتور قاسملوودا بە زمانی ئینگلیزی چاپ و بڵاو کرایەوە.
مەولوود سوارە، ئامادەکاری ئەم کتێبە لە لێدوانێکدا بۆ “کوردستان” ڕایگەیاند 
دیکەی  نەتەوەکانی  زیاتر  بتوانم  کردبێت  کارێکم  وەفایەك  وەك  بوو  باش  پێم 
لە کارەساتی وییەن و هەروەها کەسایەتیی کاریزماتیکی  ئەم زەوییە  سەرگۆی 
دوکتور قاسملوو ئاگادار بکەمەوە، بەرهەمێککە لە هەمان کاتدا ببێتە سەرچاوە و 
قەترەیەك لە دەریایەك لە گەورەیی ئەم ڕێبەرە بۆ خەلکانێك کە کاری ئاکادیمی 

و لێکۆلینەوە دەکەن.”
ئەم کتێبە چەند بابەت و تێروانینی نووسەرانی کورد و بیانییە لەسەر ڕهەندە 
 ١٢٨ لەتوێی  و  قاسملوو  دوکتور  ئاکادیمیی  و  سیاسی  ژیانی  جۆراوجۆرەکانی 
بۆ  کە  تێدا  قاسملووشی  د.  وێنەیەکی  چەند  هــەروەهــا  بــۆتــەوە.  بڵاو  لاپـــەرەدا 

یەکەم جارە بڵاو دەبێتەوە.
ناوەندی لێکۆڵینەوەی کوردستان - تیشک،  بۆ  ڕێزگرتن لە خەبات و تێکۆشانی 
و  چاپ  ئەرکی  شەهیدبوونیان  ساڵەی   ٣٥ وبەبۆنەی  هاوڕێیانی  و  قاسملوو  د. 

بڵاوبوونەوەی ئەم کتێبەی گرتووەتە ئەستۆ.

